
3-бет 5-бет

Жалғасы 12-бетте

Қазақстан 
Республикасының 
Тұңғыш Президенті – 
Елбасы Кітапханасы 
мен Қазақстан 
Республикасы 
Тұңғыш 
Президенті Қоры 
ұйымдастырған 
«Қазақстан 
Тәуелсіздігі 
және Елбасы» 
республикалық 
конкурсы 
қорытыланды. 
Конкурс мақсаты 
– Еліміздің Тәуелсіздік жылдарындағы 
жетістіктерін к�рсету, насихаттау, 
Қазақстан мемлекеттігінің негізі ретінде 
«Назарбаев моделін», Елбасы идеялары 
мен бастамаларын жұртшылыққа таныстыру 
болатын. 

7-бет 12-бет

АЙТУАР ӨТЕГЕНОВ  –  
ЖҮЛДЕГЕР! 

ЇШ СЫНАЌБІЗДІ� 
ЛЕКТІ� 

БІРЕГЕЙІ

ҚАЗАҚ ТІЛІН СҮЙЕТІН 
«МЫҢ БАЛА»  

�АРАСАЙ АУДАНЫНЫ� 
МӘДЕНИЕТІ ОЗЫ� ШЫ�ТЫ 

25 ЖУРНАЛИСТ 

МАРАПАТТАЛДЫ  

Алматы қаласы ОКЖ-нің №4 кітапхана б�лім-
ше сінде  педагогика ғылымдарының док торы, 
про фессор Әсипат Сауытбекқызы ӘЛМЕ ТО-
ВАНЫҢ «Лингвомәдениеттану негіздері» атты 
оқу құралының тұсаукесері мен әдеби кеш ұйым-
дастырылды. Тілді ұлт мәдениетімен, ұлттық құн-
дылықтармен  байланыстыра қарастырған, мәде-
ниеттің тілдік таным мен оның оқыту объектісіне 
айнала алатынын дәлелдейтін лингвистикадағы 
жаңа антропоцентристік бағыттың бір бұтағы – 
лингвомәдениеттануға арналған жаңа оқу құралы 
ҚР Тәуелсіздігінің 25 жылдық мерейтойына тарту 
ретінде жарық к�рді десек болады. 

Мәдени шараға тіл білімінің көрнекті тұлғалары, 
тілші-ғалымдар, профессорлар, елімізге белгілі 
ұлағатты ұстаздар: Нұргелді Уәли, Фаузия Оразбаева, 
Гүлдархан Смағұлова, Жанат Дәулетбекова, Розалинда 
Шаханова, Қалбике Есенова, Ботакөз Ақыш, Баян 

Талдықорғандағы «Жастар» Спорт сарайында «Тәуелсіздік - тұғырым» атты Алматы облысы Мәдениет 
күндерінің қорытынды гала-концерті �тіп, аудан, қалаларының мәдениет күндерінің қорытындысы 
бойынша Қарасай ауданы Бас жүлдеге ие болып, «Лада Ларгус» авток�лігі мен облыс әкімінің алғыс 
хатына ие болды. Сондай-ақ алғыс хаттар мен сомасы 550 мың теңгелік сертификаттар �зге де барлық 
аудан, қалаларға берілді.

Басқосуда Қазақстан Республикасы Парламент 
Сенатының депутаты, ҚР Тұңғыш Президенті – Елбасы 
Қорының директоры Д.НАЗАРБАЕВА, ҚР Президенті 
Кеңсесінің бастығы, ҚР Тұңғыш Президенті – 
Елбасының кітапханасы директорының  міндетін 
атқарушы М.ҚАСЫМБЕКОВ бірінші кезекте сөз алып, 
аталған шараның маңғыздылығына тоқтала келіп, 
конкурстың жеңімпаздары мен жүлдегерлерін 
құттықтады. 

Конкурсқа ережеге сәйкес биылғы маусымның 
1-інен қазанның 31-іне дейін 4 аталым – «Газеттер 
мен журналдардағы үздік мақала», «Үздік теледидар 
материалы»,  «Үздік радиоматериал», «Ғаламтордағы 
БАҚ үздік жарияланымы» бойынша еліміздің түкпір-
түкпірінен 365 материал жолданыпты.  «Газеттер мен 
журналдардағы үздік мақала» аталымында бірінші 
орын – Қостанай облысы «Қостанай жаңалықтары» 
ЖШС бас директоры Сергей Харченкоға, екінші 
орын – Маңғыстау облысының танымал журналисі 
Айтуар Өтегеновке, үшінші орын «Егемен Қазақстан» 
газетінің шолушысы Әлисұлтан Құланбайға берілді. 
А.Өтегеновке жүлде республикалық әдебиет, 
мәдениет және өнер газеті «Үш қоңыр» газетінде 
жарияланған Маңғыстау өлкесінің облыс болып қайта 
ашылып, өсіп-өркендеуін баяндайтын «Қайта түлеген 
түбек» публицистикалық очеркі үшін берілген еді. 

Аталымдардың әрқайсысы бойынша жеңімпаз-
дарға 1миллион теңгеден, ал екінші және үшінші 
орын иелеріне 500 мың  және 200 мың теңгеден 
сыйлық берілді. Біз белсенді авторымыз, 
Қазақстан республикасының құрметті журналисі 
Айтуар Өтегеновті биік жүлдесімен шын жүректен 
құттықтаймыз.

«Үқ» 

ҚҰТТЫҚТАЙМЫЗ!

Шара Тәуелсіздіктің 25 жылдығына арналған 
түрлі-түсті жарық эффектілерімен, ерекше сипатта 
қойылған театрландырылған көрініспен басталды. 
Жиналғандарды облыс әкімі А.Баталов құттықтады:

- Мемлекет қолдауының нәтижесінде Алматы 
облысында мәдениет саласының дамуына ерекше 
назар аударылады. Жылдан жылға бөлінетін қаржы 
көлемі артып, соның арқасында мәдени нысандар 
салуға, күрделі жөндеуге, материалдық-техникалық 
базаларын жаңартуға, кадрлық құрамын жақсартуға, 
түрлі шаралар өткізуге мүмкіндік туды. Мұның 
бәрі біздің бай рухани мұрамызды сақтауға, жаңа 
таланттардың көзін ашуға ықпал етті. Осыған 
байланысты Алматы облысында аудан, қалалардың 
мәдениет күндерін өткізу дәстүрлі шараға айналған.
Осы мәдениет күндеріне атсалысып, қатысып, 
биік деңгейде өнер көрсеткен ұжымдарды бүгін 
марапаттап отырмыз. Бұл марапат сіздерге Қазақстан 
Тәуелсіздігінің 25 жылдығына орай үлкен сый болады 
деп ойлаймын, - деді облыс басшысы.

БОЛАШАҚҚА ҮНДЕЙТІН КІТАП ҚАНА ӨМІРШЕҢ

Исмагулова, Сәуле Баяндина, Жаңалық Балтабаева, 
Құралай Жанұзақова, Анар Фазылжанова қатысып, 
тіл мен мәдени құндылықтар байланысы туралы, жаңа 
кітап туралы ой бөлісіп, кітап авторына деген жылы 

лебіз бен ақ тілеулерін ақтарды. «Тіл – мәдениет 
– діл – ұлт руханиятының қайнар көздері» айдары 
бойынша автормен, ғалымдармен, студенттермен оқу 
құралы көтерген тақырыптар аясында сұхбат орын 
алып, көптеген пікірлер айтылды. 

Кітапхана қызметкерлері Әсипат Сауытбекқы-
зы ның өмір жолы мен шығармашылық жолы 
жайында мәліметтер бере отыра, автор туралы «Өмір 
өрнектері»атты слайд-презентацияны көрсетті.Оқу 
залында«Тіл – мәдениет қоймасы» атты кітап жаймасы 
ұйымдастырылып, оған Әсипат Сауытбекқызының, кеш 
қонақтарының еңбектері, тіл туралы шығармалар, 
газет-журналдар қойылды. А.Жұбанов атындағы 
дарынды балаларға арналған музыкалық мектеп пен 
П.Чайковский атындағы Алматы музыкалық коллед-
жінің дарынды өнерпаздары Ясмин Жапарқұлова, 
Үсен Мариям, Ердәулет Тұрысбек, Асқар Назира, 
Әрсен Тұрсын ән мен күйден шашу шашты. Алматы 
полиграфиялық колледжінің студенті Еркін Жантас 

Мағжан Жұмабаевтың «Қазақ тілі» өлеңін зор 
тебіреніспен оқып берді. 



«ЖҰБАН ОҚУЛАРЫ»  

УАҚЫТ ЖӘНЕ КІТАПХАНА

САБЫРХАН АСАНОВТЫҢ 
ЕСКЕРТКІШІ АШЫЛДЫ   

ӨНЕГЕЛІ ІЗ ҚАЛДЫРҒАН

Халықаралық   конкурстардың лауреаты,   «Құрмет» орденінің 
иегері, Ғ.Жұбанова атындағы облыстық  филармониясының  
Б.Оралұлы шығармашылық  орталығының көркемдік жетекшісі,  
композитор Бейбіт Оралұлы  Астана  қаласында  өткен  Қазақстан  
Республикасы  Тәуелсіздігінің  25 жылдығына  арналған  «Сарбаз 
әндері»  бірінші Республикалық  әскери- патриоттық  ән  байқауының  
Бас жүлдесін иеленді.

«Ауылға», «Боз жорға», тағы да басқа танымал әндердің авторы, 
композитор Бейбіт Бірімғазиннің (Оралұлы) «Жауынгер» (сөзін 
жазған Асылзат Исатай) әнін опера әншісі, Қазақстанның еңбек 
сіңірген қайраткері Азамат Жылтыргөзов орындады.

Байқау жас ұрпақтың бойына отаншылдық рухын сіңіріп, 
ерік-жігерін жанитын қазақстандық композиторлардың әскери-
патриоттық әндерін насихаттауды, Қазақстанның Қарулы Күштерінің 
заманауи имиджін қалыптастыруды мақсат етті.  

Б.ОРАЛҰЛЫ – БАС ЖҮЛДЕГЕР           

АЙНА Үш қоңыр

Елжандылық -  ақын, ой-сананың, табанды 
тәрбиелік жемісі. Бұған Н.Ә.Назарбаевтың «Біз 
Қазақстанның барлық азаматтарының отаншылдық 
сезімі мен �з еліне деген сүйіспеншілігін 
дамытуға тиіспіз»,- деген стратегиялық даму даму 
бағдарламасында айтылған с�зі дәлел.

Жазбаймын, уақыт өтсін, ойнасын деп,
Жазамын, Абайша айтсам, ойлансын деп,
Ойлансын өзі жайлы – заман жайлы,
Көргенді қиялымен байласын тек,- деп ақын 

жырлағандай, Ақтөбе облысы, Темір ауданы,  Кеңкияқ 
ауылдық модельдік кітапханасында, мектеппен бірлесе 
отырып, Тәуелсіздіктің 25 жылдық мерекесіне орай 
«Жұбан оқулары» атты орыс және қазақ тілдерінде 
поэзия кеші өтті.

Жұбан Молдағалиевтың шығармаларынан  «Душа 
исполнена надежды...» атты слайд көрсетілді, «Жубан 

оқулары» атты кітап көрмесімен кітапхана меңгерушісі 
Сейтова М таныстырып, шолу жасады. Ақынның өмірі 
мен шығармалары туралы кітапхана меңгерушісі 
қазақша айтып өтсе, Кеңкияқ орта мектебінің мұғалімі 
Әбенова Замзагүл ойын орыс тілінде жеткізді. Сонымен 
қатар, мектеп оқушылары: Төлеуов Бақтияр, Бауленова 
Құралай, Қуантай Фарханат ақынның шығармаларынан 
үзінділер  айтып берді. Мерекеге байланысты Орынов 
Ақжол, Аманбаев Асылбек, Әкімбаева Аружан  «Ата мен 
немере» көрінісін қойды.

Кеш соңында, Әбенова Замзагүл кітапханаға 
өз ризашылығын білдіріп, алғыс айтты. Кітапхана 
меңгерушісі  балаларды кітап оқуға шақырып, 
«Болашақтарыңыз жарқын, аспандарыңыз ашық, 
елімізді өркендетер келешектің кемеңгері болыңдар», 
– деген тілекпен, кітаппен дос болуға шақырды.

Оңтүстік Қазақстан облысы, Мақтарал ауданына 
қарасты Талапты ауылындағы Сабырхан Асанов 
атындағы орта мектепке ақынның ескерткіші 
орнатылды. Ескерткіштің ашылу рәсіміне Мақтарал 
ауданының әкімі Ғалым Исмаилов, белгілі сатирик 
К�пен Әмірбек, ақынның жары Шолпан Асанова, 
аудандық Қоғамдық кеңестің т�рағасы Тойым Жүніс, 
т.б. қоғам және мәдениет қайраткерлері және ауыл 
тұрғындары қатысты. 

Көрнекті ақын Сабырхан Асанов дәл осы Талапты 
ауылында балалық шағын өткізіп, орта мектепті үздік 
тәмамдайды. Әл-Фараби атындағы Қазақ ұлттық 
университетінің журналистикка факультетін бітірген 
соң «Социалистік Қазақстан», «Қазақ әдедибеті» 

газеттерінде, «Жұлдыз», «Балдырған» журналында 
қызмет атқарды. 1982 жылдан бастап өмірінің соңына 
дейін шығармашылық жұмыста болды. Ақынның 
алғашқы «Сырдария» атты жыры 1958 жылы «Лениншіл 
жас» газетінде жарияланды. С.Асановтың «Тұңғыш 
кітап», «Таулар алыстан көрінеді», «Жастық шағым 
- Алматы», «Бақытты адам», «Шолпан», «Ақбота», 
«Қоштасқым келмейді», «Шолпан» тандамалы кітаптары 
бар. Аударма саласында да өнімді еңбек еткен ол 
М. Лермонтовтың, Байронның, Р. Гамзатовтың, Е. 
Евтушенконың, Гарсиа Лоркианың шығармаларын 
қазақша тәржімалады. Ақынның жырлары орыс, 
башқұрт, өзбек, татар, т.б. халықтардың тілдеріне 
аударылған. С.Асанов 1995 жылы қайтыс болды.  

Зағип және нашар көретін азаматтарға арналған 
республикалық кітапханада Қазақстан Жазушылар 
одағының мүшесі, белгілі ақын, «Еңбек таңы», «Заря 
труда» журналының редакторы Сатыбалды Даумовты 
еске алу кеші өтті.

«Соңғы парыз», «Жалын-ғұмыр», «Қазына», «Сонау 
бір тұрған Нарында…» деген жыр жинақтары, «Жалын 
жүрек» атты Кеңес Одағының Батыры Темір Масинге 
арналған, Алма Оразбаеваның өмірін зерттеген 
публицистикалық жанрдағы «Тауқыметті тағдыр» 
атты кітаптары, Г.А.Бюргердің «Барон Мюнхгаузеннің 
басынан өткен ғажайып оқиғалары» атты аудармасы 
және шығармалары мен 35 жыл бойы редакторлық 
еткен «Еңбек таңы», «Заря труда» журналының бірнеше 
нөмірі қойылған көрме көздің жауын алады. Көрменің 
жоғарғы сөресіне осы шығармалардың авторы 
Сатыбалды Даумовтың портреті қойылған. Көзі тірі 
болса, қарымды қаламгер, 2016 жылдың 15 қаңтарында 
81 жасқа толған болар еді.

Еске алу кешіне Сатыбалды ағаның жұбайы 
Ғаббасова Асылғаным апа, ұлдары Өркен мен Алмас, 
келіні, құдағиы Сұлтанқұлова Сүйінбикелер келіп 
естеліктер айтып, өз пікірлерімен бөлісті. Асылғаным 
апа ерінің жазған сөздеріне шығарылған «Жарға сыр», 
«Перзент сыры», «Ұйықта бөпем» әндерін өз дауысымен 
орындап берді. Апаның жасы 82-ге келсе де, дауысын 
бермеген, әлі де нақышына келтіріп шырқап тұр. 
Кейін білсек, ол кісі жоғары музыкалы білімі бар, ұзақ 
жылдар хор капелласында әнші болған екен. Ұлдары өз 
сөздерінде әкелерінің мейірімімен қатар, оның жан-
жақты: шахматшы, баскетболшы және ер азаматқа тиісті 
кез-келген үй шаруасына бейім екенін айтып жеткізді.                            

Сатыбалды ағаның көзін көрген ақын, Әлем 
Халықтар Жазушылар Одағының мүшесі, кітапхана 
жанынан құрылған «Өнер өрімдері» клубының 
жетекшісі Тоқтаған Әбетхан аға ақынның еңбек жолы 
және шығармашылығы жайында тереңнен толғап сыр 
шертті. 

Еске алу кешіне Әлем Халықтар Жазушылар 
Одағының, Қазақстан Жазушылар Одағының мүшесі 
Зейнолла Тілеужанов, жазушы Заря Жұманова, 
балалар жазушысы Маркиза Базарбаева, «Көмектес» 
қайырымдылық қоғамының төрағасы, кітапхананың 
алғашқы директоры А.Ф.Сапелкин, «Спутник» 
шипажайының директоры Ш.К.Кәрібаев, қызметтес 
болған М.Р.Иминова, Қ.М.Айшуакова, Роза Есенова 
келіп, өз естеліктерімен бөлісті. 

Ақын, көкірегінен бұлақ боп аққан өлеңдерінде 
туған жерге деген ерекше сүйіспеншілік, қоршаған 
ортаны тану және қабылдау, ата-ананы ардақтау, 
сүйген жарға деген құрмет, перзентке деген жүрек 
жылуы айналаны ақ нұрға бөлегендей. Өмірді тану, 
өмірге көзқарас, өмірді сезіну және өмірді сүюді өлең 
арқылы оқырманға астарлы түрде жеткізу қиынның 
қиыны. Философиялық тұжырым мен психологиялық 
иірім арқылы лирикалық кейіп¬керді оқырманның көз 
алдында бірде ашық, ақ¬көңіл, енді бірде еш жанға 
ақтарылмай жүрегіне жүк артатын тұйық та сезімтал 
кейіпте елестетіп, сырласына айналдырып жіберудің өзі 
де хас шеберге ғана тән қолтаңба.

Туған жерін жанындай жақсы көрген ақын: 
«Қояндыда кіндігім кесілді, алғаш қаз басқанда төсіне 

ізім түсті. Ол мені қанаттандырып, қияға ұшырды... 
Қоянды – менің космодромым» – деген жолдардан соң 
да, елес боп қалған балалық шаққа деген сағынышы 
кемерінен асып төгілгелі тұрғанын байқайтынымыз 
рас. Алыста қалған балдәуреннің жазиралы күнгейін 
ақын «жайқалған шабындық», «көкжиекке иегін 
сүйеген Күн» бейнесі арқылы суреттей отырып, алды 
үміт, соңы өкініш мынау жалған дүниенің жанарына 
елжіреумен қарайды. Өйткені ол он се¬гіз мың ғаламға, 
адамзат баласына, бір сөзбен айтқанда, өмірге шын 
ғашық. Осыны түйсінген сәтте еріксіз көзден тамшы жас 
мөлдірегенін де сезінуге болады. Ақын туған жердің 
сұлулығын жан бітіре, жандандыра өрнектейді.Иә, 
ақын жүрегі сезімтал. Ғаламда болып жатқан әрқилы 
өзгерістер ақын санасына өз ізін қалдырмай кетпеді.

Осы еске алу кешін өткізерден бұрын, ақынның 
жары Асылғаным апамен дидарласқан едік. Айтуынша, 
екеуі 60-жылдары Алматыда табысқан екен. Сатыбалды 
аға ол кезде ҚазМУ-дың журналистика факультетінің 
студенті. Жас Асылғаным құрбысына барып, сол жерде 
бір-бірін танып, танысыпты. «Неге екенін білмеймін, 
амандасқан сәтте жүрегім лық еткендей болды» дейді 
ағынан жарылып Асылғаным апа. Ұзын бойлы, көзәйнек 
киген, үндемейтін, ұялшақ бозбаланың тағдыры боп 
табысатынын ол сәтте кім білген. Бағына Сатыбалды 
аға өте жақсы адам боп кездесіпті. Өмірлері бейне 
бір көрген түстей боп өте шықты. Үш ұлдары бар. 
Келін түсіріп, немере сүйді. Бірақ, өмір Сатыбалды 
аға бардағыдай емес… Аға мұрасын алдымызға 
жайып салған ол кісінің көзінен мұңды көрдік. Иә, 
«жақсыменен сырласқан жарты сағат, жаманның өтіп 
кеткен өміріндей» екені рас. Мынау өмірде адамның 
көңілінен қымбат ешнәрсе жоқ. Бірақ, ешқандай сөзбен 
Асылғаным апайдың көңілін жұбата алмайтынымыз да 
ақиқат. Сатыбалды Даумовтың шығармаларын ізденіп 
оқитын қазақ барда, ағаның аты өшпесі анық.

Соңғы секунд... 
Неткен сөз бұл ызғарлы!
Жаның жаурап,
Тұла бойың мұздайды.
Кім-кімнен де сұрар түбі ол бір келіп:
«Бұл өмірде сенен қандай із қалды?» - деп Сатыбалды 

аға жырлағандай адал достық,  мөлдір  үміт  жастық 
сезімге  қанат  бітіретін артында із қалдырған көптеген 
өлеңдерінің ішінде «Қайдасыңдар, жеңгелер?» өлеңіне 
жазылған ән Нұрғали Нүсіпжановтың орындауында 
көпшілікке жақсы танымал. 

Сатыбалды Даумов қазақ әдебиеті төрінде 
қалыптасқан қаламгер боп танылды, солай қалды да. 
Жазғанынан жазары көп еді. Бірақ жаратқанның өлшеп 
берген ғұмырында аз жазса да саз жазды, санға емес 
сапаға еңбек етіпті. Сатыбалды жайында жылы-жылы 
пікірлер айтушылар көп. Осындайда Мағжан ақынның: 
«Ердің бағасы елге еткен еңбегінің зор, яки кішілігінде 
емес, ел деген жүрегінің таза болуында, тілегінің елмен 
ортақ болуында»,–  деген парасатты ойы еске түседі. 
Өнегелі із қалдырған алып бәйтеректің жапырақтары 
жайқала берсін, ұрпақтары жалғаса берсін!

Захра МАХАНОВА,
өнер және спорт әдебиеттері бөлімі.

Батыс Қазақстан облысы, Жаңақала аудандық 
орталықтандырылған кітапхана жүйесі бойынша 
жоспарланған кітапхана мамандарының республика, 
облыс, аудан  к�лемінде инновациялық жоба аясында 
оқу-әдістемелік кеңестен алған тәжірибелерімен 
алмасу мақсатында «Уақыт және кітапхана: 
әріптестер тәжірибесін жұмыс тәжірибесінде 
қолдану» тақырыбындағы аудандық кәсіби-
шеберлік кеңес �тті. Кеңес отырысына аудандық 
мәдениет, тілдерді дамыту, дене шынықтыру 
және спорт б�лімінің басшысы   Қарағойшин 
Берік Сансызбайұлы, кітапхана директоры Дина 
Даниярқызы Мукашева, кітапхана мамандары және 
ауылдық кітапханаларының кітапханашылары 
қатысты. Кеңестін бірінші б�лімінде «Кітапхана 
жұмысына жаңа ақпараттық технология үрдістерін 
енгізу» - заманауи кітапхана ісіндегі жаңалықтармен  
Қарағанды облысының мәдениет, мұрағаттар және 
құжаттама басқармасының ұйымдастыруымен �ткен  
«Н. В. Гоголь атындағы  Қарағанды ОӘҒК» облыс 
аралық тиімді  тәжірибе алмасу мен оны кеңінен 
тарату шаралары аясында  «Заманауи  кітапханалар: 
даму жолдары» тақырыбындағы тәжірибе алмасуға 
қатысқан  Жаңақала ОКЖ-нің директоры Мұқашева 
Дина Даниярқызы кітапханашыларға к�птеген 
мағлұматтар берді. 

Астана қаласындағы Қазақстан Республикалық 
Ұлттық академиялық кітапханасының кәсіби 
біліктілікті арттыру мақсатында «Каталогизация и 
организация электронного каталога» «Справочно-
библиографическое обслуживание в  эпоху  цифровых 
коммуникаций» және «Инновационные проекты в 
современной библиотеке» «Публичная библиотека 
и связь с общественностью» атты тақырыптарға 
семинарлары мен курстарынан өткен  ОКЖ-нің 
библиографы  Такесова Эльмира Саматқызы және  
ОКЖ әдіскері Галиева Айгүл Қуанқызы кітапханадағы 
ииновациялық жұмыс түрлерінің бірі қазақстандық 
Ұлттық Электронды Кітапхана (Қаз ҰЭК) www.kazneb.kz 
жобасының жұмыс процесстері  туралы  ақпараттармен 
танысытырып өтті. 

ҚР Мәдениет және спорт  министрлігінің 
бастамасымен  Қазақстан  Республикасының  Ұлттық 
академиялық кітапханасы Ел  Тәуелсіздігінің  25 
жылдығына  орай  және  «100 нақты қадам: Ұлт 
жоспарын»  жүзеге асыруға байланысты  «Кітапханалық 
туризм» жобасы аясында Талдықорған қаласында  22-
24 тамызы аралығында  «ХХI ғасыр кітапханасы: жастар 
стратегиясы»  тақырыбымен  өткен республикалық 
жас кітапханашылар форумынан  Жаңақазан ауылдық 
модельді кітапхана кітапханашысы Төлеуғалиева  Рауана  
Александрқызы  слайд арқылы  тарихи өлкеге саяхат 
жүргізіп,  кітапханашылардың қызығушылықтарын 
арттырды.

БҚО мәдениет, мұрағаттар және құжаттама 
басқармасы Ж.Молдағалиев атындағы  ОӘҒК  Зеленов  
аудандық мәдениет, спорт және тілдерді дамыту бөлімі, 
Зеленов  аудандық ОКЖ  ұйымдастыруымен  «Уақыт 
және кітапхана:  БҚО  кітапханалық кеңістігі» кітапхана 
қызметкерлерінің облыстық семинарынан  ОКЖ 
әдіскері  Галиева Айгүл Қуанқызы әдістемелік шолу 
жасады.

Х.Есенжанов атындағы облыстық балалар және 

жасөспірімдер кітапханасындағы  «Кітапхана  және 
оқудың ашық әлемі» тақырыбында облыстық 
семинарға  аудандық балалар кітапханасының әдіскері  
Маширова Жұмағаным Қабдығалиқызы, аудандық 
балалар кітапханасының   меңгерушісі  Утеева Ақдинаш 
Қабдірешқызы,  аудандық балалар  кітапханасының 
кітапханашысы  Жәрдемова Зара Қайырғалиқызы 
балалармен жұмыс жөніндегі іскерлік ойындар мен    
кәсіби шеберлік психологиялық  кеңестерімен бөлісті.  

Жаңақала аудандық мәдениет, тілдерді дамыту, дене 
шынықтыру және спорт бөлімі, БҚО тілдерді дамыту 
басқармасы  Қазақстан халқы тілдері күніне арналған 
облыстық фестивалі аясында мемлекеттік тіл саясатын 
насихаттау, мемлекеттік тілдің қолданыс аясын кеңейту, 
қызмет барысында тілдік ортаны қалыптастыру, 
аудармашылардың іс жүргізудегі біліктілігі мен 
тәжірибесін сараптау, аударма мен мемлекеттік 
тілде жүргізілетін іс-қағаздардың сапасын арттыру 
мақсатында дәстүрлі облыстық «Үздік аудармашы» 
байқауға қатысущы Қызылоба ауылдық модельді 
кітапханасының кітапханашысы Камиева Бақыт 
Үмбетқызы аударма жұмыстарымен бірге, кітапханашы 
мамандардың кәсіби әдебі жайында баяндады.

 Сондай ақ Астана қаласының ұйымдастыруымен 
«ZLAT» ғылыми –әдістемелік орталығы  «Инновационные 
подходы в работе  библиотек» атты кітапхана 
қызметкерлерінің республикалық  қашықтан қатысу  
байқауына қатысып, эссе жазған Жасқайратова Венера 
Жасқайратқызы, Утеева Ақдинаш  Қабдірешқызы, 
Тулеуғалиева   Рауана Александрқызы бірінші, екінші  
орынды  алғыс хаттарға ие болды. 

Қазақстан халқы Ассамблеясының бастамасымен 
қолға алынған «Ақ орамал» республикалық акциясына 
әріптестеріміз Қанатова Сара Меңдіханқызы, Жардемова 
Зара Қайырғалиқызы облыс, аудан көлемінде өткен 
шаралардан  әсерлі  әңгімелерімен бөлісті. 

Кеңестің екінші бөлімі ауылдық кітапханалардың 
2016 жылдың 9 айдағы атқарылған жұмыс есептерін, 
мәліметті көрнекі түрде слайд арқылы  талдаумен 
жалғасты. Кітапхана жұмысына жаңа ақпараттық 
технология үрдістерін енгізу, заманауи кітапхана 
ісіндегі жаңашылдық идеялар барысы туралы, 
түрлі кітапханалық жобалар мен бағдарламалар, 
жарнамаларды зерделеу және кітапхана  тәжірибесіне 
енгізу мәселесі ұсынылды.

Айгүл ҚУАНҚЫЗЫ, 
Жаңақала  аудандық ОКЖ әдіскері

Партия және мемлекеттік қызмет ардагері, 
ауылшаруашылығы ғылымдарыныңдокторы,  
Атырау мұнай-газ университетінің профессоры 
Қосыбек ЫРЗАҒАЛИЕВ Салтанатұлы туралы әңгіме

Адам өмірге келген кезде оның бүкіл болашағы, кім 
болатыны, қоғамда алатын орны, көрер жарығы туралы 
Алла-Тағала бүге-шігесіне дейін оның маңдайына 
жазып жібереді дейді ғой. Мүмкін рас та шығар.

Біздің алдымыздағы ағаларымыз бен 
апаларымыздың маңдайына аса ауыр да тақсыретті 
заманды бұйыртыпты. Ойда жоқта күллі жарты әлемді 
орасан зор от пен күлге ораған қанқұйлы соғыс бірнеше 
миллиондаған адамды аңсаған арманына жеткізбей, 
қыршынынан қиып кетті емес пе? Сол соғыс енді-енді 
ғана көтеріле бастаған ел экономикасын да қайта 
қаусатып жібергені белгілі. Біздің ағаларымыз бен 
апаларымыздың сол ортасына түсіп, әбден қирандыға 
айналған экономиканы қайта көтеру үшін жан аямай 
еңбек етіп, тер төккені бұл күнде баршамызға аян. 
Соның арқасында біздің бағымызға бүкіл кең әлемді 
барлық ауыртпалықтарынан түгел ада еткен аса 
бақытты да шатты-шадыман заманды тап келтірді деп 
кейде тағдырымызға аса ризашылық білдіретініміз де 
бар. Десек те...

Біздің заманымызды да соншалықты кереметтей жап 
жарқын, оп оңай болды дей алмаймыз. 1945-1946-шы 
жылдардың да соғыстан кейінгі аса ауыр кезең болғаны 
әлі де ұмытылған жоқ. Сол жылдарда өмірге келген 
біздер де аштық пен жалаңаштықтың кейбір шет-шепір 
жағдайларын біршама көріп қалдық. Үстімізде жөнді 
киімдеріміз болмады. Мектепке жалаңаяқ бардық. 
Сонда да біздің оқуға деген ынта-ықыласымызда шек 
жоқ еді. «Шіркін-ай, алыстағы әсем қалаларға барып, 
жоғары оқу орындарына түсіп оқысақ, үлкен білім 
алсақ, ел сенімін ақтайтындай білікті азамат болсақ» деп 
қатты армандаушы едік. Сөйтіп, Абай атамыз айтқандай 
елімізге бір қажетті маман болып оралып, «дүниенің 
кетік жеріне» кірпіш болып қалансақ, өз туған елімізге, 
өскен жерімізге жоғары білімді перзенті ретінде зор 
пайдамызды тигізсек дедік. Біздің ол армандарымыз 
негізінен жүзеге асты да. Өз арманының осындай өр 
биігіне өрмелеп шыға білген, өлкеміздің бір туар ірі 
тұлғаларының бірі және тек бірі ғана емес, бірегейі, 
бүгінде ауылшаруашылығы ғылымдарының докторы 
атанған Атыраудың мұнай және газ университетінің 
белгілі профессоры, әрі құрдасым, әрі досым, еңбек 
жолын да бір ауданда бастаған жерлесім Қосыбек 
Салтанатұлы Ырзағалиев еді.  

Қосыбектің ата-анасы өте қарапайым, еңбекқор, 
көзі ашық, аса парасатты жандар болыпты. Салтанат 
әкей төрт жыл бойы толарсақтан қан кешіп, кешегі 
қанқұйлы сұрапыл соғысқа қатысқан адам екен. 
Өмірдің ащысы мен тұщысын татудай-ақ татқан, 
не нәрсенің де байыбына жете білетін, ақылды да 
салмақты, ұстамды адам болды дейді. «Өзімнің қолым 
жетпеген биіктерге балаларымның қолы жетсе екен» 
деп, соғыстан алған ауыр жарақаттарына да қарамастан 
жатпай-тұрмай еңбек етіп, оларды оқытып жеткізуге 
бар күш-жігерін жұмсаған көрінеді. Бар жиған тергенін 
де соған арнапты. Бұл еңбекті балалары да ақтаған. 
Әсіресе, тұла бойы тұңғышы, зор сенім артқан үлкен 
ұлы, қағылез Қосыбегі жастайынан ерекше зеректігімен 
көрініп, өзі жүрген ортада ылғи да жарқырап көзге түсіп 
жүреді екен. Сөйтіп, ол мектепті де үздік тәмәмдап, 1964 
жылы сол кездегі астанамыз Алматының зоотехникалық 
мал дәрігерлік институтына оқуға барады. Оны да 
ойдағыдай аяқтап, туған ауылына білдей жоғары білімді 
маман, ғалым-зоотехник болып оралады. 

Содан кейінгісі бесенеден белгілі. Әуелі Қызылқоға 
ауданының Абай атындағы кеңшарында мал маманы, 
комсомол ұйымының хатшысы, облыстық комсомол 
комитетінің бөлім меңгерушісі, Атырау облыстық 
партия комитетінің нұсқаушысы, бөлім меңгерушісінің 
орынбасары, содан соң үлкен басқарушы ұжым - 
облыстық ауылшаруашылығы басқармасы бастығының 
орынбасары, агроөнеркәсіп кешені комитеті 
төрағасының бірінші орынбасары ... тағысын тағы 
сондайлар, бірінен кейін бірі осылайша жалғасып кете 
береді, кете береді ...

Тағдырдың Қосекеңнің маңдайына жазған 
ең бір үлкен, қымбат сыйы оның тау қозғалмаса 
қозғалмайтындай аса салмақты да парасатты мінезі 
дер едім. Оның үлкенге ілтипатты іні, кішіге ақпейіл 
аға бола білетін тамаша кішіпейілділік қасиеті кісі 
қызығарлықтай-ақ. Ол еш уақытта да «мен басшы 
едім» деп қарамағындағы адамдарға өктемсіп көрген 
емес, «мен бағыныштымын» деп қандай басшылардың 
алдында да төменшіктемейді. Қай жерде, қандай ортада 
да ол өз пікірін орнымен ортаға салып, тыңдата алады. 
Қандай ұжымда да алдында отырған тыңдарманын 
ұйыта біледі. Сол қасиеті оны әр уақытта да алға 
жетелейтін маңдайдағы жалғыз Темірқазығы, өмір 
бойы еш айнымайтын ұстанымы болып келеді... 

1990-шы жылдардың бүкілі еліміз бойынша үлкен 
тоқырау кезең болғаны баршаға аян ғой. Бұрынғы 
кеңестік одақ бір сәтте ыдырап, шаңырағы ортасына 
түсіп, билеуші Коммунистік партия бар абыройынан 
айрылып, өз қызметін тоқтатқан кез. 1991 жылы қазақ 
елі өз алдына көк туын тігіп, Тәуелсіздік Деларациясын 
жариялаған. Ел ішінде дағдарған жұртшылық енді не 
істерін білмей бір сәт абдырап, аңырып қалған шақ еді. 
Сол кезде ежелден төрт түлік малымен ғана күн көріп, 
әрдайым да ауыл шаруашылығын дамытудан еш ажырап 

БІЗДІ� ЛЕКТІ� 
БІРЕГЕЙІ

көрмеген Атырау облысы үшін Қосыбек сияқты жоғары 
білікті мал мамандарының да қажеттілігі арта түспесе, 
еш кеміген емес-ті. Қоғамда болған мұндай күрт өзгеріс 
алға қарай мал шаруашылығын дамытуға жаңа ғылыми 
көзқарасты қажет ететіні белгілі бола бастады. Бұл 
жай Қосыбек Салтанатұлының өзін де біраздан бері 
қатты ойландырып, толғандырып жүретін. Ол шақта 
ауыл шаруашылығын, соның ішінде, әсіресе қой 
шаруашылығын басым өркендету облыстың Қызылқоға 
мен Теңіз (қазіргі Құрманғазы) аудандарында біршама 
кеңінен жолға қойылған еді. Бірақ, сол аудандардың 
өзінде де ойландыратын біраз жайлар баршылық 
болатын. Осыдан бірнеше жылдар бұрын Қызылқоға 
ауданында қолға алынған мал тұқымын асылдандыру 
жұмысы әлі де толық жеріне жетіп болған жоқ-
ты. Оның өзі де терісі бағалы көк және сур түсті 
қаракөл қойларын ғана өсіру бағытында болатын. 
Үлкен өкінішке орай соңғы мезгілде бұл өнімге деген 
сұраныс та күрт төмен түсіп кеткен. Ал, халыққа не 
керек? Әрине, бірінші кезекте азық-түлік, соның ішінде 
сапалы ет қажет. Ендеше, бұдан былай мал тұқымын 
асылдандыруға барынша көңіл бөлу керек, соның 
ішінде, әсіресе сапалы етті, салмақты қой өсіруді жолға 
қою қажеттілігі бірінші кезекте туындайды деген сөз. 
Осындай қалың ойдың шырмауына ерген Қосекең 
1912 жылы бұл іспен әдейілеп шұғылдануға біржолата 
кірісті. Сөйтіп, Қазақ ғылыми зерттеу қой шаруашылығы 
институтымен тығыз байланыс орната отырып, алғашқы 
ғылыми зерттеу жұмыстарын да бастап кетті. Институт 
оның бұл қызметін бірден құп алып, оған ұдайы 
қадағалап, тиісті бағыт-бағдар беріп отыруы үшін оны 
өзіне бас ғылыми қызметкер етіп қабылдады. 

Облыста бұл кезде сапалы етті, салмақты қой 
өсіруді жолға қою үшін, әсіресе Құрманғазы ауданында 
біршама жақсы жағдай бар болатын. Аталмыш 
ауданның «Мақаш» және «Сүйіндік» шаруашылықтары 
ежелден етті еділбай тұқымды қой малдарын өсірумен 
шұғылданатын-ды. Жері шалғай, қатынасуы аса қиын 
болғандығына да қарамастан, Қосыбек Салтанатұлы 
дәл осы шаруашылықтардағы жағдаймен нақты таныса, 
зерттей келіп, өзінің алғашқы ғылыми-сұрыптау 
жұмыстарын сол шаруашылықтардан бастауды жөн 
көрді. Бұл тіпті де оңай шаруа емес еді. Ойға алған 
мақсат ойдағыдай орындалуы үшін әуелі істің бағытын 
бір сәт те қалт жібермей ұдайы мұқият қадағалап отыру 
қажет. Атқарылған жұмыстар ұдайы журналдарға 
тіркеліп, алдын-ала жоспарланған шаралар дәлме-
дәл іске асырылып отырылуы тиіс-ті. Міне, осылайша 
ұдайы көңіл бөліп, алдын-ала тиянақты жоспарланған 
жұмыстарды өз жүйесімен мезгілінде жүргізіп отырудың 
арқасында ғылыми шаралар бірте бірте өз нәтижелерін 
де бере бастады. Сөйтіп, оның ұдайы қатысып 
қадағалауымен және мұқият басшылық жасауымен 
облыс бойынша қарақөл және еділбай қойларының 
үш түрлі зауыттық сүлесі, бір түрлі түйе типі және алты 
зауыттық желісі шығарылды. Осы атқарылған жұмыстар 
бойынша Қосыбек Ырзағалиев сегіз жаңалықтың 
патент иегері атанды. 

Қосыбек Салтанатұлы тек осы жұмыстармен 
ғана айналысып қойған жоқ. Ол өз қызметінің 
барлық бағыттары бойынша да жинақталған ғылыми 
пайымдарын үнемі де жүйелі түрде қағазға түсіріп 
жүретін. Олар кейіннен Қосекеңнің кандидаттық, 
докторлық диссертацияларына, сондай-ақ бірнеше 
кітаптарына да таптырмайтын арқау болды. Яғни, 

сол еңбектердің нәтижесінде ол 2000-шы жылы ауыл 
шаруашылығы ғылымдарының кандидаты атағын 
алса, ал 2010-шы жылы «Атырау өңіріндегі еділбай 
қойларын жетілдіру және олардың жаңа түрлерін 
шығарудың теориялық негіздері» деген тақырыпта 
докторлық диссертациясын да қорғап, ғылым докторы 
атанды. Түрлі республикалық және жергілікті 
басылым беттерінде ол бұлардан да басқа асыл 
тұқымды сапалы етті, салмақты қой шаруашылығын 
өркендетуге байланысты алпысқа жуық ғылыми зерттеу 
мақалаларын жариялады. Оның жетекшілік етуімен 
ғылым жолына түскен екі талантты қызметкердің 
ғылыми кандидаттық диссертацияларын қорғау 
жүзеге асырылды. Қазіргі кезде мал шаруашылығымен 
айналысатын қызметкерлер мен ауыл шаруашылығы 
оқу орындарында оқитын студенттер үшін оның 
«Еділбай қойы Сүйіндік зауыттық сүлесінің өнімділік 
қасиеттері», сондай-ақ «Атырау өңірінің еділбай қойы» 
деп аталатын танымдық және оқулық типтес кітаптары 
да таптырмас құнды қазынаға, жоғалтпай сақтап 
жүретін сирек жәдігерге айналған деуге болады. Ол 
сонымен бірге, Қазақстан Республикасындағы ұлттық ат 
спорты федерациясының да толық мүшесі және Ұлттық 
ат спорты ойындарының жоғары дәрежелі төрешісі 
ретінде де «Атырау арғымақтары» атты кең форматты 
қалың кітап авторларының да бірі ретінде танымал. 

Тек бұл ғана емес, Қосыбек Салтанатұлының бүкіл 
өмір жолы мейлінше өнегеге толы дер едік. Оның қызмет 
орнындағы, жүрген ортасындағы, адамдармен қарым-
қатынас жасау кезіндегі кішіпейілділігі, биік деңгейі, 
қабілет-қарымы, адами, кісілік қасиеті кім-кімге де 
үлкен өнеге, үлгі болғандай. Тегі, Қосекең ғылым 
жолына тым кеш қол созып қалған ба деп те қалам кейде 
мен. Өйткені, оның өз тыңдарманын еріксіз баурап 
алатын сұлу сөз мәнері, құнды пайымдарға негізделетін 
ұлағатты пікірлері, терең білімі мен біліктілігі адамды 
осылай ойлауға жетелейді. Ал, мүмкін ол баяғыда-ақ 
сол өзі бітірген оқу орнында қалып, түбегейлі ғылым 
жолына түскен болса, бүгін біздің алдымызда мүлдем 
басқа, бүгінгіден де терең үлкен ғалым отырар ма еді, 
әлде қайтер еді деп те ойлайсың. Біздің бұл сөзімізге 
нақты дәлелдер де аз емес.

Жоғарыда шінара ғана айтып өткеніміздей, Қосыбек 

Салтанатұлының 2002-ші жылдан кейін Қазақстан 
Республикасы Ауыл шаруашылығы министрлігінің 
Атырау облысы бойынша аумақтық басқармасының, 
ал кейіннен инспекциясының бастығы болып жемісті 
қызмет істегенін білетінбіз. Содан кейін 2008 жылы ол 
Атырау мұнай және газ институтына аға мұғалім болып 
келген-ді. Сол кезден бастап-ақ студенттер алдында 
еліміздің ауыл шаруашылығы саласын дамыту, оның кең 
ауқымды проблемалары мен оларды шешудің жолдары 
жайында терең мазмұнды дәрістерін оқи бастағаны 
белгілі. Бұл дәрістердің біразы кейіннен Қосекеңнің 
ғылыми диссертациялық жұмыстарына, және сондай-ақ 
бірнеше кітаптардың да негізгі арқауына айналғанын 
жоғарыда айтып өттік. 

Қосекең кезінде қай салада еңбек етсе де ол тек 
абырой биігінен ғана көрініп отырды. Қай жерде де ол 
өзінің іскер маман, білікті басшы, ұйымдастырушылық 
қабілеті өте жоғары азамат екенін таныта алды. Елге 
сіңірген ерекше еңбегі үшін ол көптеген марапаттар 
мен алғыстарға, атақтарға ие болды. Ол Қазақстан 
Республикасының «Ерен еңбегі үшін», «Тыңға 50 жыл» 
мерекелік медалдарының иегері. Сондай-ақ, Ұлы Отан 
соғысының ардагері, Кеңестер Одағының екі мәрте 
Батыры, авиация генерал-майоры Талғат Бигелдиновтің 
медалымен, республикалық кәсіптік одақтар ұйымының 
«1-ші дәрежелі Еңбек даңқы» белгісімен және Қазақстан 
Республикасы Ауыл шаруашылығы министрлігі мен 
облыс әкімінің, облыстық мәслихатының бірнеше 
мәрте Құрмет Грамоталарымен, Алғыс хаттарымен де 
марапатталған. Ол зейнеткер бола тұра қоғамдық 
істерден де әлі күнге дейін шет қалған емес. Ол 
облыс ауылшаруашылығы қызметкерлерінің бастауыш 
ардагерлер ұйымының төрағасы. Ол Атырау облысының 
Қызылқоға және Құрманғазы аудандарының Құрметті  
азаматы.   

Қосекең бұл күнде жай ғана ғалым, ұлағатты ұстаз, 
партия және мемлекеттік қызметтердің ғана көрнекті 
ардагері емес. Ол әрдайым да өз отбасының жылуын 
сақтап, оған қырық бес жылдан астам сүйікті жар, 
жанына серік, көмекші әрі қамқоршы болып келе 
жатқан жан жары, Алматы мемлекеттік шет ел тілдері 
институтының түлегі, француз тілінде бұлбұлша 
сайрайтын Қадишамен екеуі үлгілі ұл мен қыз өсіріп, 
ел сүйінетіндей немере-шөберелер сүйіп, оларды 
лайықты перзенттер етіп тәрбиелеп отырған сүйікті ата-
әже, өнегелі отбасының да иесі. Ол өз туған өлкесінің 
бүгінгідей жетіліп көркеюіне, өсіп өркен жаюына 
айтарлықтай сүбелі үлесін қосқан белгілі қайраткер, 
біздің лектің (яғни, біздің қатарымыздың) әрдайым да 
мақтан етуге лайық бірегей тұлғалы азаматтарының 
бірі. 

Бүгінде жоталы жетпіс жастың белесіне көтерілген 
Қосыбек Салтанатұлына “шығар асуың әлі де биіктей 
берсін, Қадиша құрдасымызбен бірге бақыттың базарлы 
бағында жайнап, жарқырай беріңдер!” дегім келеді.   

ӨМІР ЖОЛЫҢ – БІР ДАСТАН

Қосеке, құтты болсын, жетпісіңіз,
Жетпіс жыл бекерге тер төкпедіңіз.
Басшылық, ғылым жолы, ұстаздықпен,
Бүгінге ұлағат боп жетті ісіңіз!
Ұстамды, парасатты, ақпейілсіз,
Мол пайым, терең білім – нақ теңізсіз.
Кездесіп, өзіңізбен бір сөйлессек,
Қасыңнан тарқамаймыз шат көңілсіз.
Үмітін Салтанаттай атамыздың,
Ақтаған, өзіңіз де - Ата бүгін. 
Қазақтың мақалы да тегін емес – 
Деген ғой «Арымайды баталы құл!»
Өмірден түйгенің көп, Абыз болдың,
Биігін бағындырдың Аңыз Жолдың.
Өткен шақ, елге сіңген еңбектерің,
Бәрі де бір қарасақ - сағым бүгін.
Тамаша, таңғажайып мінезіңіз,
Сүйсініп, өзіңізге жүреміз біз.
Әрқашан ұл-қызың да мақтан етер,
Адамсыз, кең даладай жүрегіңіз!  
Шежіре - өмір жолың, бейне дастан,
Танылдың талантты боп бала жастан.
Бұл күнде Қаракөлдің мақтанысың,
Жерің жоқ, ешқашан да жаза басқан.
Бейне бір асыл тастан жаратылған,
Жандай боп көрінесің дара туған.
Байқамай кейбіреулер жүрсе дағы,
Тұлғаңда қасиет бар ана тұрған,
Сақталған жас қайыңдай, мәрмәр мүсін,
Дәл сендей бола алмайды әрбір кісің.
Осындай келбетіңді айтам бүгін,
Халықтар, мына отырған бәрі білсін.
Жарың да французша сайрайды екен,
Білгенге жалған емес, шамдай десем.
Иісі бұрқыраған күрең шайы,
Тәп тәтті-ау тіл үйірген, балдан бетер.
Қадиша - ол да біздің құрдасымыз,
Ал, Сіздің жан жарыңыз, сырласыңыз.
Осындай елің сүйген қалпыңызбен,
Әрдайым аман болсын бір басыңыз!

Хамит ӘУБӘКІРОВ,
Қазақстан Журналистер одағының мүшесі,
Қызылқоға ауданының Құрметті азаматы.

Атырау қаласы.

ТЕАТР ГАСТРОЛЬДЕРІ ЖАЛҒАСУДА!
Біз �мір сүріп жатқан қоғамда ең басты 

құндылық - халықтың тыныштығы мен берекесі 
екені с�зсіз. Халқымыздың басына т�нген қауіп-
қатерді болдырмау, оның алдын-алу әр азаматтың 
борышты міндеті. Қазіргі таңдағы кеңінен етек 
алған радикалды топтардың күшейіп, елімізге қатер 
т�нген қысылтаяң шақ кімді болсын алаңдататыны 
шындық. 

Адам баласының осыншама жауыздыққа не 
себепті баратынына жауап беру қиын. Зұлымдық пен 
қатігездікке толы  оқиғаларды  жанымыз түршікпей  
тыңдай беретін дәрежеге жеттік. Біздің қаламызда да 
халқымыздың сана-сезімін улап, қорқыныш сезімін 
оятатын бұл жағдайлардың алдын-алу шаралары 
қарастырылып, алаңсыз өмір сүруімізге барлық 
жағдайлар жасалып жатыр. Атқамінер азаматтарымыз 
осы тақырыпта кеңінен ой толғап, өз шешімдерін 
ортаға салуда. Театр директоры,  Мәдениет қайраткері 
Н.Жұбатқанның айтуы бойынша, облыс әкімі Бердібек 
Сапарбаев Ақтөбеде өткен келеңсіз оқиғадан кейін 
еліміздегі діни ахуалдың өршуіне байланысты 
жағдайлардың алдын алу және қоғамды сауықтыру 
мақсатында қойылым көрсетуді Тахауи Ахтанов 
театрына жүктеген. Осыған байланысты, мағынасы зор, 

берері мол Жабал Ерғалиевтің «Есігімді қаққан кім?» 
драмасын көрермен назарына ұсынған едік. 

Қазақстан Республикасы Тәуелсіздігіне 25 
жыл толу аясында облыс әкімінің орынбасары 
Асқар Шерияздановтың арнайы бекіткен жұмыс 
жоспары бойынша аталмыш пьесаны Ақтөбе қаласы 
тұрғындарымен қатар, аудандық және ауылдық 
округтердіқамту жұмыстары жүргізіліп келеді. 2011 
жылы Темір ауданының Шұбарши ауылында радикалды 
топтармен қақтығыс болғанын ескере отырып, 
жас жеткіншектерді тәрбиелеу, дұрыс жолға салу  
мақсатында Тахауи Ахтанов атындағы Ақтөбе облыстық 
драма театрының ұжымы берілген кестеге сәйкес Алға 
және Темір аудандарына гастрольдік іс-сапарға барып 
қайтты. Қоғамымыздың азғырушы топтардың арбауына 
түсіп қалмауы және адасқандарды тура жолға салу 
мақсатында жазылған Жабал Ерғалиевтің «Есігімді 
қаққан кім?» драмасы халық көңілінен шығып, театр 
ұжымына алғыс хаттар жолдануда. Гастрольдік іс-сапар 
барысында Алға және Темір аудандарының  басшылығын 
және  жергілікті әкімдерге театр ұжымын лайықты 
деңгейде қарсы алып және шығарып салып, жан-жақты 
түсіністік танытып, қолдау көрсеткендері үшін Тахауи 
Ахтанов атындағы Ақтөбе облыстық драма театрының 

ұжымы шексіз алғыс білдіреді. Сонымен қатар,Темір 
аудандық мәдениет және тілдерді дамыту бөлімінің 
басшысы Бакиев Қайыржан Зайнуллаұлына ыстық 
ықылас пен  асқан қонақжайлылығы үшін ерекше алғыс 
білдіріп, халқымыздың қамын ойлайтын азаматтар саны 
арта берсін деп тілек білдіреміз! Алдағы уақытта театр 

ұжымы гастрольдік іс-сапарларды Ақтөбе өңірінің 
басқа да аймақтарына өткізуді жоспарлап отыр.

Мадина ТӨЛЕ, 
Тахауи Ахтанов атындағы

Ақтөбе облыстық драма театрының қызметкері

Жазушы Ертай Айғалиұлының жаңа кітабы 
жарыққа шықты. Қаламгердің бұл кітабы балаларға 
арналған. Жинақта «Бокс қолғабыңды жоғалтпа, 
бауырым!», «Ақбарыс американ және Аспантау 
үңгіріндегі қазына», «Мен сені сағындым, әпке!» 
хикаяттары және әңгімелер бар. 

Кітап ҚР Мәдениет және спорт министрлігінің 
қолдауымен шыққан. Мұндағы «Ақбарыс, американ 
және Аспантау үңгіріндегі қазына» хикаяты – балаларға 
арналған халықаралық «Дарабоз» конкурсының 
бас бәйгесін иеленген шығарма. Жазушының қай 
шығармасын алсаң да, тілі жеңіл әрі көркем оқылады. 

    Оқиғаларға өте бай. Кішкентай кейіпкерлері 
арманшыл, қайсар, ізденімпаз. Спорт тақырыбын 
көтерген шығармасындағы Жандос, Жантай сынды 
кейіпкерлерінің тағдырлары кімді де болсын 
толғандырып, тебірентеді. 

Жалпы, кітаптағы шығармалардың кейіпкерлері 
жамандықпен, зұлымдықпен шайқаста шынығып, өмірге 
шынайы да шыншыл көзқараспен қарайды. Шығармалар 
отаншылдыққа, имандылыққа тәрбиелейді. Өкініштісі, 
кітап бар болғаны екі-ақ мың данамен шығып отыр. 
Біздің өтінішіміз — мұндай қызықты да мәнді кітап 
таралымын көбейтіп, бүкіл республикаға, бүкіл 
мектептерге таратсақ, нұр үстіне нұр болар еді. 

Күміс ҚАЛТЫКЕЙ 

«Ауыл» партиясы мен «Әдебиет порталы» 
ұйымдастырған «Ауылым - алтын тұғырым!» әдеби 
онлайн байқауының жеңімпаздары марапатталды. 
Салтанатты шара С.Сейфуллин атындағы Қазақ 
агротехникалық университеті ғимаратындағы 
концерт залында �тті. Онлайн байқауға келіп түскен 
219 шығарманың - 79-ы проза, 18-і - драматургия, 
122-сі - поэзия жанрында. Қазылар алқасы әр 
жанрға 3 орыннан тағайындалған 9 жүлделі орынға 
қосымша 8 арнайы әдеби сыйлық қосуды ұйғарды. 
Сонымен қатар, үздік авторлар арасынан ең жоғары 
жүлде - «Алтын Тұғыр» сыйлығын беру ж�нінде 
шешім шығарылды.  Поэзия: Ұларбек Дәлейұлы - 
1-орын 500 мың теңге; 

Дәурен Берікқажы - 2-орын 300 мың теңге; 
Адал Қалиұлы - 3-орын 200 мың теңге. 
Поэзия аталымы бойынша арнайы жүлде иегерлері: 
Ілияс Мұқайұлы - Тұманбай Молдағалиев атындағы 

сыйлық; 
Айжан Табаракқызы - Фариза Оңғарсынова 

атындағы сыйлық; 
Алтынқадыс Күнтуғанұлы - Есенқұл Жақыпбеков 

атындағы сыйлық;
Назерке Рамазанқызы - «Әдебиет порталының» 

ақын Әмірхан Балқыбек атындағы сыйлығы. 
Проза: 
Өміржан Әбдіхалықұлы - 1-орын 500 мың теңге;  
Мақсат Рамазанұлы - 2-орын 300 мың теңге; 
Есболат Айдабосынұлы - 3-орын 200 мың теңге. 
Проза аталымы бойынша арнайы жүлде алғандар: 
Асан Әлиев - Сайын Мұратбеков атындағы сыйлық; 

Қанат Әбілқайыр - Тәкен Әлімқұлов атындағы 
сыйлық;

Мұрат Алмасбекұлы - Сәкен Жүнісов атындағы 
сыйлық. 

Драматургия: 
Манарбек Қыдырбай - 1-орын 500 мың теңге;
Алмас Мырзахмет - 2-орын 300 мың теңге;
Әскерхан Ақтай - 3-орын 200 мың теңге. 
Драматургия аталымы бойынша арнайы жүлделер: 
Маржан Ершу - Өзбекәлі Жәнібеков атындағы 

сыйлық; 
Мінәйхан Салтанат - Асқар Тоқпанов атындағы 

сыйлық;
Айсұлу Жолтайқызы - Қалтай Мұхамеджанов 

атындағы сыйлық. 
Сонымен қатар, барлық жеңімпаз авторлардың 

арасынан ең үздігіне берілетін байқаудың бас жүлдесі 
- «Алтын Тұғыр» сыйлығы журналист Ұларбек Дәлейдің 
қанжығасына байланды.   

Талдықорған қаласындағы І.Жансүгіров 
атындағы Мәдениет сарайында «Зайырлы қоғам 
мен конфессияаралық келісім – Тәуелсіздіктің 
рухани тірегі» атты республикалық ғылыми-
практикалық конференция �тті. Оған облыстық дін 
істері басқармалараның басшылары, ғалымдар, 
үкіметтік емес ұйымдардың �кілдері қатысты.

Мәдениет сарайының фойесінде діни әдебиеттердің 
және еліміздегі конфессияаралық келісім бойынша 
атқарылған жұмыстардан хабардар етеетін суреттердің 
көрмесі ұйымдастырылды. Конференция жұмысына 
облыс әкімінің орынбасары Ж.Омар қатысып, кіріспе 
сөзбен ашып берді.

-  Тәуелсіздіктің 25 жылдығына орай «25 жұлдызды 
күн» аясында маңызды да өзекті мәселеге арнап басқосу 
өткізіп отырмыз. Бүгінгі әлемдегі тенденцияға қарасақ, 
түрлі қақтығыстардың түп негізінде діни шиенелістер 
жатқанын көреміз. Сондықтан Елбасымыздың 
саясатымен береке-бірлігін сақтап, тұрақты дамып келе 

жатқан мемлекетімізде дін мәселесіне бейжай қарамай, 
ерекше мән беріп келеміз.  Еліміздің өз ұстанымы бар, 
салт-дәстүрі бар, ата дініміз бар, сол түпқазықтан 
ажырамай, татулығымызды сақтап, келісіммен ғұмыр 
кешсек, бүгінгіден де биік жетістіктерге жетеріміз 
анық, - деді Ж. Омар өз сөзінде.

Мұнан кейін Дін істері және азаматтық қоғам 
министрлігі Дін істер комитеті Дін істері мәселелері 
жөніндегі ғылыми-зерттеу және талдау орталығының 
директоры, филология ғылымдарының кандидаты, 
араб әдебиеті бойынша ғылым магистрі Айнұр 
Әбдірәсілқызы танымдық тұрғыда баяндама жасады. 
Ол өз баяндамасында зайырлылық ұғымының мән-
мағынасы, зайырлылықтың шетелдік тәжірибесі, шектен 
шыққан діни ұстанымдардың мемлекетке төндіретін 
қауіп-қатері сияқты көптеген мәселелерге байланысты 
жиналғандарға мол мәлімет берді. Жиында басқа 
да  ғалымдар мен дін қызметкерлері де осы тақырып 
төңірегінде өз ой-пікірлерін білдірді.  

Сұлу қыз отыр терезеге қарап,
Мақпалдай шашы иықтан төгіліп,
Қызғанып кеттім – бақытты санап,
Өзімді аяп, іштей егіліп.

Автобус  тоқтап, сұлу қыз тұрды
Таяққа сүйеніп, жоқ аяғымен.
Көңілді пішінмен күлімдей қоштасты,
Түсіп барады екі таяғымен.
Шүкірі жоқ, мені кешір, Құдайым,
Екі аяғым сау. Бұ неткен уайым?

Жас жігіт тұрды бөлкесін сатып,
Сөзіміз ұнап, сөйлестік біраз.
Бөлістім сырды, уайымымды айтып.
... Ұстамды мінез, қимылы сырбаз.

«Ризамын, - деді, кетерімде жігіт:
Тең тұтып мені сөйлегеніңіз үшін,
Үніңізден мен зор қуат алдым,
Соқырлығымды айтып, мінемегеніңіз үшін».
Шүкірі жоқ, мені кешір, Жаратқан,
Екі көзім сау! Әлемге қаратқан!

ДҰҒАНЫ КІМНЕН 
СҰРАЙМЫН?

 ТӘУЕЛСІЗДІКТІҢ 
РУХАНИ ТІРЕГІ

 «АЛТЫН ТҰҒЫР» СЫЙЛЫҒЫ 
ТАПСЫРЫЛДЫ 

 «БОКС ҚОЛҒАБЫҢДЫ 
ЖОҒАЛТПА, БАУЫРЫМ!»

Ислам ғалымдарының бірі Ибн әл Қайм әл 
Джаузи, дұға тілеп бірақ оған бірден жауап 
берілмегендіктен оны тастап қойған адамды: «Бір 
адам бақ отырғызып, оны күні-түні баптап, кейін 
оның жеміс бергенін күтпей бұл істі тастап қойған 
адам сияқты» деп мысал келтіреді.  

Иман келтірген адам дұға жасаған болса, ол 
ешқашан жауапсыз қалмайтынын білуі керек. Ол Өзінің 
Раббысының барлық нәрсеге толық күші жететініне 
және Оның даналығына сеніп, Оның мейірімінен 
үміт үзбеуі керек. Бізге бұл мәселеде көркем мысал, 
Алла Тағаламен тікелей сөйлескен пайғамбар Мұса 
(ғ.с.) болды. «Қасас» сүресінде оның оқиғасы былай 
деп әңгімеленеді: «Мұса (ғ.с.)  Перғауын және оның 
нөкерлерінен қашып Мадиян қаласына бет алады. 
Жолдан қатты шаршаған ыстық күннің аптығында 
ол ешкімді танымайтын қалаға кіріп келді де тек бір 
Алладан жәрдем күтеді. Осындай қиын жағдайда тұрса 
да, малын суаруға келіп бірақ әлдері келмегендіктен  
адамдардың барлығы суарып болғанша шетте тұрған екі 
қызға көмектесіп, жақсы амал істеп қалу мүмкіндігінен 
бас тартпады. Ол қыздарға малдарын суарып көмектесті 
де ешқандай ақы сұрамастан шеттегі көлеңкеге барып 
отырып, Аллаға дұға етіп: «Иа, Раббым, маған қандай да 
болсын жіберетін жәрдеміңе мұқтажбын»,– деді.  

     Қараңыздаршы, не деген берік иман, не деген 
көркем тәуекел! Басындағы қиын жағдайға қарамастан, 
ол бір сәтке болса да Алладан көмек келетініне күмән 
келтірмей Раббысына жалбарына берді. Көмек келді... 
ұзаққа созылмай күтпеген жерден келді. Шын мәнінде 
жақсылық істеушілерге Алланың мейірімі тым жақын. 
Мұсаның (ғ.с.)  дұғасы ерекше болатын, неге десеңіз, ол 
жәй сөздерден анық болатын. Өйткені ол бүкіл өзінің 
жағдайымен Жаратушысының көмегіне мұқтаж екенін 
анықтап айтып табандылықпен күткен. 

Құбылаға жүзін бұрып, қолын жайып шынайы 
ықыласпен сұрайтын адамның дұғасы дәл Мұсаның 
(ғ.с.)  дұғасы сияқты болу керек. Осындай кезде сен 
тек Алладан жәрдем тілей алатыныңды мойындап 
көзіңе жас келеді. Ол жас, Алланың саған берген 
нығметінен, істеген күнәға өкінуден келеді. Мұндай 
дұғаның артықшылығы жайында Әбу Дауд, Термези, Ибн 
Мажаның Салман әл Фарисидің сөздерінен жеткізген 
хадисінде Пайғамбарымыз (с.ғ.с): «Шын мәнінде дұға 
ол қару және Жаратушының қаһарынан құтқаратын 
құрал. Раббыларың аса жомарт әрі құлының сұрағанын 
бермей қолын бос қайтаруға ұялады» деген. Ақылды 
адам міндетті түрде бұл қиын емес тәсілді қолданады. Ол 
бұл іс арқылы осы өмірде және соңғы өмірде өзін және 
өзінің жанұясын істеген күнәларының жамандығынан 
сақтайды. Пайғамбарымыз (с.ғ.с):  «Дұғада әлсіздік 
көрсетпеңдер, шын мәнінде дұға жасап жүргенінде 
ешкім құрып кетпейді». (Әл Хаким). 

Тіпті, ол  Алланы жалғыз деп иман келтірмеген болса 
да, оған серік қосатын болса да дұға адамды тым тез 
келетін жазадан құтқаратын болса, онда қалайша адам 
дұға жасауда әлсіз және оған немқұрайлы болады?

«Негізінде Алла Тағала сен олардың ішінде 
болғанда, оларға азап етпес еді, әрі олар жарылқау 
тілегенде де Алла оларды азап қылмайды».  (Әнфал 
сүресі, 33 аят).                                                      

 Қараңыздаршы, Өзінің сүйікті  Пайғамбарын (с.ғ.с) 
туған қаласынан қуып шыққан құрайыштар жайында 
Алла Тағала не дейді? Құрайыштар өздерінің істеп 
жатқан істерінің үлкен зұлымдық екенін біле тұра одан 
бас тартпады. Олар тек, Алладан кешірім сұрап істеген 
істері үшін жазаламауын ғана сұрады. Әрине, егер 
адам үлкен ширк амалдарын істесе, оларды Алланың 
азабынан еш нәрсе құтқара алмайды. Дегенмен, ол 
кездегі пұтқа табынушылардың жазасының кейінге 
қалдырылуының себебі, дұғалары болды. Осыдан біз 
Жаратушымыздың  Өзіне дұға еткендер мен кешірім 
сұрағандардың барлығына жауап беретінін көреміз. 
Оның қамқорлығы салихалы мұсылмандарға да, шектен 
шыққан күнәһарларға да болады.Бірақ, дұғаның қабыл 
болуы адамның Алланың алдында үлкен дәрежеге ие 
екенін және оның сүйікті құлдарының қатарында деген 
сөз емес.  Естуші Жаббар Иеміз иман келтірмегеннің  де 
дұғасына жауап береді. Әсіресе олар дұға қылу кезінде 
Алладан басқа ешкімге үміт артпай, бойұсынған түрде 
және табандылықпен сұрайтын болса.

Раббыларың: «Маған жалбарыныңдар! Тілектеріңді 
қабылдаймын. Расында Маған құлшылық қылудан 
паңсығандар, олар қор болып, тозаққа кіреді» дейді. 
(Ғафыр сүресі, 60 аят). Осы сөздерге мән беріп 
ойланайықшы « Маған жалбарыныңдар! Тілектеріңді 
қабылдаймын».

Ей, адам баласы, сені жоқтан бар етіп, бір тамшы 
сасық судан жаратып, білім, байлық беріп, әр нәрсеге 
икемді қылған Жаратушың Өзінен өзгеге құлшылық 
етуден бас тартып келгеніңді күтуде. Ол – сен Онымен 
оңаша қалып, ақырын ғана, бар жүрегіңмен дұға 
қылғаныңды қалайды. Ол – саған міндетті түрде жауап 
береді. Өйткені Ол тым жақын әрі жауап беруші.  
Алланың қолынан келмес нәрсе жоқ. Ол тіріні өлтіріп, 
өліге жан береді. Ол қараңғыны күндізбен алмастырып 
қалағанын істейді. Ол құлдарының ықыласты жасалған 
дұғаларына  жауап береді де әлсіз жаратылыстарының 
бойсұнған түрде жәрдем тілеуін күтеді. Біз барлығымыз 
Аллаға сондай мұқтажбыз! 

Әл Бұхари мен Мүслім Әбу һурайраның сөзінен 
мынандай хадис жеткізеді, Пайғамбарымыз (с.ғ.с): «Әр 
түннің үшінші бөлігінде Алла Тағала төменгі аспанға 
түсіп: Маған дұға жасаушы барма? Мен оның дұғасына 
жауап беремін. Менен сұраушы бар ма? Мен оның 
сұрағанын беремін. Менен кешірім тілеген бар ма? Мен 
оның күнәларын кешіремін», – дейді. Шын мәнінде 
біздің дұғаларымыз тек Аллаға ғана арналады. Ол 
біздің жалғыз Қорғаушымыз және біздің Қорғаушымыз 
қандай көркем!  

                                                                                        
Анара ҚАСЫМОВА,

Алматы қаласы

КЕШІР, АЛЛА!
Көшеде бала шуылдап ойнап,
Қарап тұр бір ұл қөздері жайнап,
Жақын бардым мен сұрамақшы болып,
Қосылмай неге тұрғанын ойлап.

Сипадым-дағы кекілден селдір,
Балалығымды аңсап терең күрсіндім.
Қарады сәби көздері мөлдір,
Таскерең  екен. Сонда түсіндім.
Шүкірі жоқ, мені кешір, Жаратқан,
Қос құлағым сау, бәрін ести алам!

Түк емес маған Әлемді шарлау
Екі аяғым сау болып тұрғанында!
Таң арайын көрем – қарашығым сау,
Құстың сайрауы – құлақ құрышында!
Шүкірі жоқ, мені кешірші, Аллаһ
Кешіруің үшін жасатшы амал?!

Маркиза БАЗАРБАЕВА,
Алматы  қаласы



ЇШ СЫНАЌ
Биыл Меккеге құлшылық етуде 
зіммен сапарлас болған 

құрметті қажыларға арнаймын.

Сонау, сонау бағзы күндер елесіне ілесіп,
Кеткенде ойым, ашылады тылсымдай боп бір есік.
Өткен бір жан өзегімен өшпестей ғып от кешіп,
Адалы үшін арамымен жанталаса күресіп.

Сол есікті ашсам ептеп, бассам ептеп қадамды,
Азаны көп, азабы көп көрем мұңлы адамды.
Бір құдырет билеп алып ерік-ырқымды өзіне,
Ертіп кетер шырақ жағып ойымды һәм санамды.

Күн есебін ұмытып қап ілесемін әлгіге.
Еніп кетем бас-аяғы табылмайтын мәңгіге.
Құлап-тұрып, құлақ түріп ізін бағам өкшелеп,
Әнін, зарын кеудем ұғып, жаным аулар демді де.

Ұзақ жылдар ұзап жылдар әжімімен өрнектеп,
Кәрілік жеп тозған аяқ қыбырлайды жерде ептеп.
Естілмеген сәби үні, естілмейді әлі де,
Іңгәсімен қуантатын жүрсе алдында еңбектеп...

Ибраһим пайғамбар-тын, Раббымның ол құлы-тын.
Аңсағанмен мұрагер боп тумай қойды ұлы тым.
Кеудесінде қайғы-шердің дауылы есіп дуылдап,
Қалтыратып ыстық аптап, тоңдыратын жылы түн.

Өтті күндер, солды сүлдер азабында күйіктің,
Селт еткізбей түнде жарты Ай, ал күндізгі биік Күн.
Ойда жоқта естілген-ді адал жұбы Сарадан
Ескі арбаның сықыры боп бір кездегі сүйікті үн:

«Кері оралдық артқа тастап думаны көп базарды.
Ата-ана жоқ, аға, інісіз маңайымыз тазарды.
Тағдыр қосқан қосағым ең,
қубас өтпей өмірден
Арман қуып, тоқал ғып ал мынау күңің Ажарды!»
Шал кемпірге иек қақты, ақ ниетін түсініп,
(Сара байқұс бір қуарды, бір суынып, ысынып).
Жарын жаннан жұлып тастап тәуекелге барғанда,
Қан жылаған қоя берді аш қаншықтай іші ұлып.

Қимас көңіл симас жерге сынадай боп сұғынды.
Аласұрған екі жүрек алқымдарға тығылды.
Раббыма қолын жайса, дұға жасап екеуі
Берер еді-ау тілекті естіп көктегі Хақ бір ұлды.

Көтерген-ді қарт пайғамбар Раббының сынағын.
Сыртқа шықпай іште бүгіп өксігімен тынады үн.
Пәниінің тозағына көнген көңіл алданар
Бақиының табар болса Хақ жарылқап жұмағын.

Әй, бәрібір бұл Жалғанның кім аңсамас қызығын,
Кім тілемес ғұмырының сәл де болса түзігін.
Кеудесінен дәл осындай тілек аулар кәрінің
Уайымын жетті бір күн іңгәсімен үзіп үн.

Іңгәлады – мұндалады тұл бақыты оралып,
Көңіліне шуақ енді, ыдырады қара бұлт.
Кем дүниесі кең дүниеге бір-ақ сәтте айналып,
Қоя берді бар әлемі сол іңгәден жаралып.

Қандай әсем мидай дала мынау бала енгенде!
Жарқ етті ғой жан шырағы жанар оты сөнгенде.
Тірілді ғой жүрек тулап, бұрылды ғой арманы
Тұтанды ғой үміт шоғы, сол үміті семгенде.

Өмір-өлім, қызық-шыжық мәңгі бақи арбасар,
Адам шіркін бір тілекке өліп-өшіп жармасар.
Мұрагері мұң мен шерін жұлып тастап кеудеден
Ұрпақ болып өсіп, толып Мәңгілікке жалғасар.

Ең ғаламат әуені боп іңгәсімен сәбидің,
Жалғасты ғой әні-зары у-шуына пәнидің.
(Уай, Адамзат! Күліп тұрып күрсіне бер жасырмай,
Сол түріңнен бақытыңның бар бағасын танимын).

Жанын буып, кеуде қысқан кең әлемі тар еді.
Ыстық ерні маңдай сүйер бір перзентке зар еді.
Тәңірінің дәрғахына жетіп дұға-тілегі,
Туған ұлы – Исмаиылы, табылды да жан емі.
Күлді бала – күлді дала күлкісімен сәбидің.
Жас нәресте – қызығы мен тәттісі ғой әр үйдің,
Көктем туды көңілінде Ибраһимді құлпыртып,
Жәннатына кездескендей мынау сәттік пәнидің.

Бала көрді ол – қана берді рахатына ғұмырдың.
Жан дүниесі жайнап кетті күлкісімен бір ұлдың.
Жайраң жүзін мұң басарын қайран әке білмеді-ау,
Сара болып жететінін қиянаты дүбірдің.

Былдырымен сәбиінің оянғанда әр таңы.
Төгілетін таңдайынан ырзалықпен мәрт әні.
Ажарына аунап түсіп ықылас пен пейілі,
Ал Сараға тоса берер сыртын беріп арқаны.

«Күнге айналды қарап тұрсам мынау шұнақ күңің!» деп,
«Мен – бәйбішең! Ал анау қар әспеттердей кімің?» деп
Ақ ит кіріп ауызына, көк ит шығып көмейден
Басты ашуға кәрі қақсал долданып кеп дүрілдеп.

Күндестердің күлі түгіл күні бірге шықпайды.
Тоқалдың да жары барын бәйбішелер ұқпайды.
«Шөл далаға күң мен ұлды тез апарып таста!» деп 
Шалдың Сара құлағын жеп күн, түн сайын нықтайды.

Исмаиылы – бастауы ғой ұрпағының ертеңгі.
Қайғы-шер боп өзегіне өксік толы дерт енді.
Тұншықтырып бал іңгәсін аранына ажалдың
Қалай қиып тапсырады өз қолымен өркенді.

Талықсытар тажалдай боп азап енді жанына.
Ұлдан безсе, қубас шал боп атанбас па тағы да.
Қызығынан айырардай әйелінің ызыңы
У жайлатты сұп-суық қып сарысудай қанына.

Қалай қияр сұм ажалға Сара айтты деп құлынын.
Қалай үзер жан саясы – жалғызының жұлынын.
Әрі-сәрі жүрген кезде жетті бұйрық Алладан
«Шөл далада тасталуын қалап шалдың ұлының!»

Қанды жасы ақты көзден мойынына сорғалап.
Бұйрық жетті! Исмаиылын қайтіп енді қорғамақ.
Ақтау керек Бір Аллаға деген адал сенімін,
Тұрса-дағы төрт тұсынан еңсені езген сор қамап.

Өзектегі өксігі ұрлап безілдетті төзімді.
Тәні өзінде. Шырқыраған жаны өмірден безінді.
Жасқа толған жанарымен тесілгенде ұлына
Кеудені ұрған жұдырықтай ет жүрегі езілді.

Жоқ қой амал... Обал-сауап симай жатыр бір басқа.
Бұйрық қатал. Қиқаңдаса – сыр да басқа, түр басқа.
Адалынан айнып кетіп, арамымен табысса,
Шайтан жеңген тірі өлік боп, қарғыс қауып тұрмас па.

Жо-жоқ енді бас изейді. Хақ еркіне көнеді.
Көнеді де, қасіреттің құшағына енеді.
Жас сәбиін аш ажалдың азуына керіп сап,
Сүйретеді бұдан былай жаны өлген денені.

...Апарды да бала, ананы шөл далаға тастады.
Аптап ыстық! Кеуіп барад аш баланың жас қаны.
Өзегінен от төгіліп өксік жұтып барады
Төңкерілді жерге құлап мұңлық шалдың аспаны.

Жүгірді Ажар шал соңынан жан ұшыра дедектеп:
«Уай, жұбайым! Жүруші ең ғой сәбиіңді өбектеп.
Аранына хас ажалдың неге бізді тастадың?
Әлде Алланың бұйрығы ма? Мәжбүрлеткен кенет кеп?»

Бас изеді Ибраһим, бұрылмастан артына.
Бүтін көңлі айналды ғой қақ бөлініп жартыға.

«Аллам бізді өлтірмейді. Тәңір Хаққа сенем!» деп
Қала берді басын иіп мұңлық әйел қартына.

Күн ысыды. Ыңырсыды бөбек шөлден қалжырап.
Қоя берді байғұс ана төгіп жасын ал жылап.
Көз алдында сағым ойнап, бұлдыратты төбені
Бұлағы аққан сол төбеде тұрғандай-ақ бар жұмақ.

Құстай ұшты қайран ана ебіл-дебіл жүгіріп,
Құлап тұрды екі-үш рет етегіне сүрініп.
Екі өкпесі алқындырып аузына кеп тығылып,
Жүрек шапшып жұдырық боп алқымында тұр ұрып.

Жетті тауға, алдап сағым мөлдір бұлақ жоғалды.
Жалған тірлік ойнар солай ескерместен обалды.
Сығып тастап ыстық жасын жан-жағына алақтап,
Бір төбеде мөлдіреген ақ бұлаққа қадалды.

Құлдилады өрден жерге жан ұшыра далақтап,
Дала да аппақ, аспан да аппақ, дүниенің бәрі аппақ.
Аппақ аптап алдан тосты, сағымы ұрлап бұлақты
Өксіді Ажар кеберсіген еріндерін жалап қап.

Тамызбақ боп таңдайына бөбегінің тамшыны, 
Қос төбенің екі арасын ізіменен аршыды.
Дәл жеті рет олай, бұлай су іздеумен безектеп,
Қара терге күйіп жанған тұла бойын малшыды.

Шыр-шыр еткен сәбиіне сүйретіліп жетті кеп,
Он тырнақпен осқылады аямастан бетті кеп.
Анасына шырылымен мұңын шаққан Исмаил
Ыстық құмды қос өкшемен қоя берді тепкілеп.

О, ғаламат! Өкше орыны қақ жарыла тілініп,
Бүлк-бүлк етіп сұйық дымқыл шыға келді білініп.
Ә дегенше әлгі жерден бұрқ етіп су атылып,
Тіршіліктің нәрі жайнап, сала берді жүгіріп!

Атқылады көкке бұрқақ, шашырады құлпырып,
Еңбектеді суға сәби құмарлана ұмтылып.
Жауып кетті, жуып кетті ыстық тәнді суық су
Сылқ құлады Ажар ана бір еңіреп, бір күліп.

«Зәм-зәм!»  деді, тоқтамады аға берді бал бұлақ,
Қанды Исмаил зәм-зәм суға балғын жүзі балбырап.
Көкке көзін қадады әйел жалбарынып Тәңірге,
Жас сәбиді Анасымен панасына алды Хақ.

Тау мен шөлдің мекені еді. Мекені еді ол арабтың.
Жалынымен күйдіретін сол аймақты жалап Күн.
Өтетін-ді сол араға бәдәуилер тоқтамай,
Кететін-ді ыстық леппен осы өлкеден тарап мұң.

Көш көрінді әне тағы – түйе сауған, қой бағып,
Бірнеше күн су іздеумен жүрген жанға қайғы алып.
Қуырғанда аппақ дала аптабында сағымның
Көрді жүрген көп құстарды әлгі тұсты айналып.

«Құс бар жерде су болар-ау... Кім шешеді тылсымды?»
Көштегілер күрсінгенде, дала бірге күрсінді.
«Байқап кел!» деп екі адамын бәдәуилер жөнелтті,
«Су табылар!..» деген оймен көп жүздерге нұр сіңді.

Барды, көрді ақ бұлақты жатқан суын атқылап,
Ұл мен күңге сусын беріп, пана болған ақбұлақ.
Шөл қандырып, жүз жандырып анаға алғыс білдіріп,
Көшке оралды әлгі екеуі «Сүйіншілеп!» шапқылап.

Шөл мен елдің сан ғасырлар таусылмап ед айқасы.
(Анау көштің «Су!» деп шулап, қуанғанын байқашы).
Ажар менен Исмаилды қадір тұтып, құрметтеп,
Осы жерде тұрып қалды арабтың бір тайпасы.

Күн жүгіріп, жыл жылжыды, жер осінен айналды.
Жұрт оралып зәм-зәм суға кіндігімен байланды.
Өзек талған өңештерді нәр жібітіп кеткен соң
Әжептәуір тірлік кешті ел, салмаса да сайранды.

                      * * *
Жер қойнына тапсырған соң бәйбішесі Сараны,
Баласына оралды шал, жандағы емдеп жараны.
Құдіреті-ау Құдіреттің шал жігіт боп жасарып,
Ажары мен Исмаиылын ардақ тұтты бар әні.

Хазреті атанған соң тайпасына арабтың,
Өнегесін ізгіліктің жатпай-тұрмай таратты үн.
Кейде күлді ол күлкісімен ойнақтаған ұлының,
Кейде қажып отыратын тұла бойын орап мұң.

Күндер озды жылды қуып. Зәм-зәм ақты сылдырай.
Суды жалдап жүгіретін Исмаиылы құлдырай.
Тірлік шіркін тірі жанды сүйрейді ғой ілгері
Болса-дағы бар, жоқ қылып бірде олай, бір былай.

Көкейінде қаптағанда талай зоры сұрақтың,
Жауап таппай Ибраһим, іздер еді Раббын.
Бар тірлігін «Аллам!» дейтін сеніміне тірелтіп,
Сол сенімнен табушы еді ең тәуірін мұраттың.

Ұлын өбіп, төгуші еді езудегі күлкіні.
Бірақ бірде шошып түстен, ілінбеді кірпігі.
Сезді ме екен болжағыш һәм тым елгезек түйсігі
Бұйрық жетіп Хақ Тәңірден сескентерін бір күні.

«Құрбандық шал!» деген еді Раббымның тілегі.
Құп алды да, ұрып берді жиі-жиі жүрегі.
Көзі түсті көк қошқарға ай мүйізі қайқайған
Ақ бұлақтың жағасында жайылып ол жүр еді.
Бас имей ме бұлжытпастан көктен жеткен әмірге,
Көк қошқарды құрбан етіп шалды ол дереу Тәңірге.
Қалауымен оралатын сан тіршілік Раббының,
Көтеретін қабырғасын орнап сонда сан ірге.

Шапағатын сезер Хақтың шын иланса жердегі,
Жер – мекені, жылы ұясы, ең алғашқы жөргегі.
Анау асқар, анау Аспан – Тәңірінің тұрағы,
Сол Аспан ғой шырылдап кеп көз ашқанда көргені.

Аспан Жерді, Жер Аспанды аяласа құрметтеп,
Ол да Хақтың үмбетіне тәлім еткен бір мектеп.
Құрбан шалу Құдіретке – ырзалығын білдіру,
Жан-тәнімен құлшылық қып, өң беруі бір беттеп.

Исмаиылын қонақ келер жол бойына қаратып,
Отыр еді Ибраһим қошқар етін таратып.
«Құрбан шал!» деп жеткен көктен құлағына жаңғырық
Шудадай ғып ақ құйынды өте шықты боратып.

«Аз болды ма көк қошқардың таратылған мүшесі?»
Бір шешіліп, бір буылды беліндегі кісесі.
Тағы бірін шалмақ болып көк қошқардың ұмтылды ол
Шығып кетпей тұрғанында кеудесінен үш есі.

Айдап әкеп өрісінен қоңы мықты бір малын,
Бата жасап шалды, сойды Ибраһим құрбанын.
Шын көңілден ақтарылған ақ пейілмен құйылып
Жеткен шығар Раббына тілек айтқан мұндағы үн.

Таратылды құрбан еті, қара түнді таң тілді.
Бастап кетті су мен шуақ неше түрлі жарқылды.
Оянғанда төл табиғат таңмен бірге бусанып,
Құстың әні, түстің сәні қуантады-ау әркімді.

Қырмызысын жайып салған аппақ таңның арайын
Отыр адам елти қарап, шолып байқап маңайын.
Исмаиылын тұрып келген таң нұрына тамсанып,
Көрген сәтте рақат күй биледі жан сарайын.

Кеудесіне ырзалығын бейбіт тірлік үйді мың.
Арқан бойы көтеріліп, жалындатып күйді күн.
Асып-тасып отырғанда мейірленіп әке боп,
Ибраһим тағы естіді Раббымның бұйрығын.

«Құрбандық шал!» Састы адам бұл әмірді түсінбей.
Қалт сілейді тырп ете алмай, ағаш құдай мүсіндей.
Оң жақ қолы ауызына тоса берген сылқ түсіп,
Ақтарылды ыдыстағы зәм-зәм суы ішілмей.

Күбір етті ерін сәл-сәл: «Не шалайын енді мен?..»
Одан әрі жөн сұрауға шыдай алмай сөнді дем.
«Ұлыңды шал!» деді дауыс. Суып кетті төңірек
«Өлсе балам, бұл Әлемнен тірі қалар енді нем?..»

Жан шырылдап тәннен безіп, езіп, жаншып жүрегін
Аза тұтты қас қағымда апат болар тілегін.
Білді ме екен әкелерін ата-ананың ажалын
Құрбан ұлдың қиып жанын әкететін бір өлім.

Құладың не, жыладың не – орындайсың бұйрықты,
«Сенім!» дейтін Раббына ой-бойдағы күй мықты.
Өзі берген Исмаиылын өзі қалап сұраса,
Азабымен көтереді Аллаң берген сыйлықты.

Бас изеді іштей ғана, іші жана өртеніп,
Жанын илеп, тәнін билеп, жазылмастай дерт еніп.
Тәңір қалап ұлы орнына өзін құрбан шалдырса,
Кетпес еді-ау мұрагері гүлі ашылмай ерте өліп.

Амал қанша бұйрық солай, өзгертуге болмайды.
Орындайды өз қолымен, езсе де өзін зор қайғы.
Көктен жеткен үлкен қолқа, үзсе-дағы қолқасын
Алласының аманатын еш күмансыз қолдайды.

Бекінгенде байғұс әке ұлын құрбан шалуға,
Толып кетті жүрек шерге, аласұрған жаны уға.
Орындамақ қабақ шытпай Бір Алланың бұйрығын
Бар құдірет құдіретін Тәңір Хақтың тануда.

Құдіретінің құдіретін сезе алғанда пендесі,
Тәрік болар бақидағы жәннатынан өңгесі.
Қалмас еді-ау бұл пәниде жалғандық пен арамдық,
Болмас еді-ау «Раббым!» дейтін ар-иманның теңдесі.

Жә, тартайын тізгінімді, оралайын ізіме.
Отағасы енді үйіне мұң жүгіртпей жүзіне:
«Ажар, ұлды жуындырып, киіндірші тазалап,
Серуендетіп қайтайыншы тау мен дала, түзіне».

Жуындырып, киіндіріп ертіп ұлын алды да,
Мина тауын бетке ұстады, қойып алып алдына.
Ілби басып сүйретеді екі аяғын ілгері
Оймен, шермен қалжыраған көр көкірек талды да.

Ал бала ше? Бала мәп-мәз көкесіне ілесіп,
Аспан асты ғажап кең ғой ашылғанда нұр есік.
Сол нұр есік – балалықтың қызықтырар әлемі,
Сол әлемге енер адам қуанып һәм күресіп.

Мынау дала, анау тауы  – өсіп-өнер мекені,
Туған жердің әр талы – ыстық, жоқ қой мүлде бөтені.
Естіледі күлкісінен тау мен таста жаңғырып,
Осы өлкенің ажырамас төл перзенті екені.

О, ғажайып! Кенет тап боп бір ақсақал далада,
Созды қолын басын иіп ойнақтаған балаға.
«Әй, Исмаил! Әкең сені бауыздамақ құрбан ғып,
Ілеспе оған!» деп сыбырлап күш түсірді санаға.

       «Қарашы, әке, жайсыз сөздер айтқан мынау адамға!»
Деді Исмаил адал көңлі илікпестен жаманға.
«Шайтан ғой бұл әзәзіл боп азғыратын адамды!»
Деп әкесі тас лақтырды ар-имансыз наданға.

Тағы екі рет тосты шайтан ер һәм бала бола қап,
Аяғансып аянышқа өп-өтірік тола қап.
Тас жаудырды әке, бала адастырмақ жауызға
Ал шайтан ше?..
Ғайып болды ол шалт секіріп домалап.

Өрмелеп кеп жайдақ тасқа Ибраһим тоқтады.
Күйіп тұрған шырылдаған шыбын жаны отқа әлі.
«Түсімде мен, ұлым сені, құрбандыққа шалыппын.
Айтшы мәнін?!»
Тау жаңғыртты жүрегінің соққаны.

Жас болса да ұқты бала түстің тегін емесін.
Тосқан екен көке алдына көктен Раббы еге сын.
«Орында, әке, Хақ бұйрығын. Мен сабырдан айрылман.
Аллам саған, қаласа егер, айтар өзі негесін».

Арылды әке көңілінің қайғы басқан бұлтынан.
Хақ бұйрығын ұқты бала, шықпай көке ырқынан.
Ибраһимның іші күйіп, түсі суып кетті де,
Екі-үш қылы ұшып түсті саусақ қысқан мұртынан.

«Құлағың сал, әке маған. Үш тілекпен өтінем.
Көріп тұрмын райыңды орындауға бекіген.
Аяқ-қолымды жақсылап таң,
төмен қарат бетімді,
Жасқанбайсың жанарымның жаудыраған өтінен.

Ал екінші өтінерім – бауыздарда сен мені
Қан тимесін,
Шешіп алшы киімдерді мендегі.
Анам мені аңсағанда киімімді иіскеп,
Басылар-ау от боп күйген өзектегі шөл демі!»

Қоштасты әке құшақ жайып, бауырға ұлын қысып ап.
Қар боп жауды қара шашқа бір-ақ сәтте түсіп ақ.
Сынады ма, жылады ма суылдап жел аһ ұрды,
Аппақ дала, аппақ Аспан қоя берді ысып-ақ.

...Ақ тамақты орды пышақ...
Із түспеді білініп.
Тағы тартты бар күшімен өткір жүзге үңіліп.
Өтпей қалды суық пышақ, суып сәтте сесінен
Қадап ұрса кетуші еді қара тас та тілініп.

«Бұл не тылсым?
Уа, Раббым, берермісің жауабын...
Ұнамай ма құрбандығым? Әлде аз ба сауабым?
Күйік шалған көкірегім еңіресе қан жылап,
Айтқаным ба достың емес, кекірейген жау әнін?

Көніп ем ғой, сеніп ем ғой әміріңе өкінбей,
Қанжар сұқтым ұлға мынау тұрған әлі жетілмей.
Қай жерімнен қия бастым қисыныңа жақпастай,
Сағағынан сынғыр пышақ қалды неге өтілмей?»

«Айналдырмақ болдың шынға түнде көрген түсіңді.
Дәл осылай сынаушы едім күдігі жоқ кісімді.
Сеніміңе маған деген бір селкеулік түсірмей,
Адалыңды ардақ тұтып, орындадың ісіңді.

Ей, Ибраһим, босат ұлды!
Ұлың – сенің тірегің!
Қабынбасын қайғыменен адал, таза жүрегің.
Тап үш рет сынап едім, үшеуін де ақтадың,
Бұдан былай қабыл болар не тілесең, тілегің!»

Көкке көзін қадады әке, ұлын дереу босатып.
Раббына ырза болған көкіректен жас атып.
Ғасырлардың ғасырына куә етіп қалдырды,
Мина таудың көк тасына жас тамшысын қашатып.

Дәл сол сәтте көк қошқарды көктен жерге түсірген
Көрді олар Раббымның ырзалығын түсінген.
Құрбандыққа шалды малды. Жанды көздің шырағы
Шалқып ұлы, толқыды әке мерейленген пішінмен.

Тағаламның талабына табынғанда үмбеті,
Асқақтайды бар Әлемнің Жаратқанға құрметі.
Үш сынақты ғибрат қып кейінгіге қалдырған
Тарихтың жазылған-ды дәл осылай бір беті.

Ғұмыр – берген сыйлығы ғой пендесіне Тәңірдің.
Адал соқса ет жүрегің – адам болып табылдың.
Адалдықтан құлдырасаң арамыңды жамылып,
Раббыңа емес, ішіңді ұрлар Ібіліске табындың.

Құлқыны үшін құл боп жанын биліктіге сатпаса,
Адам – тұлға,
Ар-иманын, нәрін бойда сақтаса.
Адам – пенде,
алтындатқан тәж бен тағы болса да,
Есі кетіп, мәз боп күлсе, өп-өтірік мақтаса.

Адам – кірпіш бар ғаламның Адамзатын құрайтын.
Азаттығын әмірінің тағын турап сұрайтын.
Етік жалап, қолын сүйіп патшасына бас ұрса,
Пенде ғой ол адамдықтың биігінен құлайтын.

Сұрар едім, кешсін Өзі, Тәңірімнен мен бүгін:
«Неге азамат жоғалтады Раббым берген кеңдігін?
Жазмыш жазса ер тағдырын сызып-түзіп әуелде,
Сонда адамның күнасына жауап берер енді кім?»

Мен Алламның бар шынына жан-тәніммен сенемін.
Құлшылық қып құлдық ұрам, құлы болып көнемін.
«Неге ғана бай, кедей ғып Жаратқаным адамды
Бөлектейді?» деп кейде мен бір түйсікке енемін.

Сұрағым көп таба алмастай өз кеудемнен жауабын.
«Үмбетіне Раббым талдап жазса күна, сауабын,
Бірін пәк қып жәннатына пейішінің икемдеп,
Ал біріне неге артады күнәсі көп зауалын?

Бүркей берсе байқұстардан төрелерім Күн көзін,
Көбейтуден жалықпаса мияулайтын мұңлы езін,
Қалай сенем тағдырыма тумай жатып жазылған
Әділетін көре алмасам үмбеті боп мүлде өзім?

Жалғандыққа икемдеумен адастырып шын күйден,
Көкірекке ыза кептеп, тас кеудеме мұңды үйген
Бір Болмыс бар десек сеніп, бәрін Өзі анықтар
Тазалықпен сиысар ма жалғаны көп қырғи дем?»

«Жазмышың бар әуел бастан маңдайыңа жазылған,
Ғұмыр жолың қарсы алдыңнан күредей боп қазылған»
Дейтін пікір рас болса, іздеп соның жауабын
Жүгінбекке кеттім тартып Раббым Тәңір – қазымнан.

Өтеу үшін исламның ең жауапты парызын,
Төлемекке құлшылық қып мұсылмандық қарызын,
Жасамаққа қажылықты сапар шектім Меккеге,
Қолыма ұстап жүрегімнің қанмен жазған арызын.

Санамды үстеп, ойын берген алданбастай тірлігім.
Раббымның жаттап өскем мида сақтап Бірлігін.
Құдірет Ол барды жоқ қып, жоқтан барды жасайтын,
Тумаған Ол, туғызбас һәм, шашыратар күн нұрын.

Ұқсамайды Ол ешнәрсеге, асты-үстінсіз, оң-солсыз,
Тілсіз Оны ұғар ғалам, тірі мәңгі, қан-сөлсіз,
Деп ұйыған сеніміммен қажылыққа аттандым,
Кетік Әлем толмайтындай мына мендей Кәрсөнсіз! 

Келдім, ендім Аль-Харамға – Аллам үйі – мешітке.
Күнәм, кінәм қалды сыртта, аяқ шешкен есікте.
Сездім, білдім тазартқанын бір ғажайып тылсымның,
Нәресте боп туғанымды Раббым тосқан бесікте.

Бөгеуші еді адымымды инфаркт, инсульт, көп ілгек.
Қағбаны сан айналғанда қол-аяғым жеңілдеп
Желіп кеттім жеңіп бірден дерт пен кесел қысымын,
Тағдыр – сынақ, Тәңір сыны – талпынтатын өмір деп.

Өміріме жетті көзім бір мөлдірлік енгенін.
Асқақтарын оймен сездім Адам болып пенденің
Құдіреттің құдіреті сынағында екенін
Құлағыма сыбырлады миымда ескен мендегі үн.

Сол сыбырдан өн-бойыма бір жылылық тарады.
Жадыратқан жан-жүйемді Құдіреттің бар әні.
Раббымның сынағы екен әр пендесін ескеріп,
Зауалы мен сауабына сай ғып билер сананы.

Сынға сенбей – күнә тапса, күнәкардың өзінен.
Ары таза зулап өтер Раббым сынақ – тезінен.
Әр адамның өз тағдыры – өзі өтер өткелі
Тағдырыма тәбділ етіп, Тәңірімді сезінем.

Бір әсем күй жанымда ойнап, жүрегімде үн тұнып,
Жеттім, таптым Раббымның аясына ұмтылып.
Сынағына Тәңір Хақтың Ибраһимдей адал боп,
Өтейікші адалдық пен тазалыққа ынтығып.

Уассалам



Жер мен көк құбылысы күн мен түнің,
Тынысы күн - түніңнің көрген күнің.
Көрген күн көрсеткені Жаратқанның,
Ғажайып жаратылыс бір өмірің.

Жаратқан жаратқан ба – пенде қонақ,
Өмір неге біреу-ақ - мәңгі сұрақ.
Деген бе жалғас табар келер ұрпақ,
Бір өмірді сүрудің өзі сынақ. 

Табысқан екі пенде қол ұстасқан,
Бір қосақ дейді Құдай қалап қосқан.
Жаратқан бірін ер ғып, бірін жар ғып, 
Ері мен жарын қосып бір жұп қылған. 

Адамнан адам шыққан – табиғи заң,
Екі қан қасиеті – бір жан туған.
Өмірге сәби енген тәй-тәй басқан,
Ұрпақ деген осы да жалғас тапқан.

Бір жұлдыз жанад дейді көк жүзінде,
Бір сәби дүниеге келген түнде.
Енгенде бұл өмірге мұңсыз пенде,
Періште дейді оны елде неге.

Әкенің бауыр еті дейді екен,
Бала сүйіп жүрегі елжіреген.
Ізін басар, сүрмеген жасын жасар,
Сәбиін періштеге теңей ме екен?

Жаратқан өзі жағып жарқыраған,
Сәби жаны жұлдыз ба жаңа туған.
Бұл өмірден бейхабар жаратылған, 
Ата – ана жаны ма жаңартылған.

Өмірдің жайы жұмбақ кім бар ұққан,
Бірін ерте бірін кеш ажал құшқан.
Жаралса пенде жерде топырақтан,
Неліктен шыбын жаны көкке ұшқан.

Жер мен көк болғаны ма байланыста,
Болмаса жаны жапа шеккен шақта.
Пенде неге қол жайған Жаратқанға,
Дегендей шыбын жанды өзің сақта.

Өмірді қызық дейді дәмін татқан,
Үлесін мол қармаған жөнін тапқан.
Күні келе келмеске кетер пенде,
Жалған дей ме өмірді қимастықтан.

Мән берген өмірінің құнын білген,
Сақтансаң Жаратқан да сақтар деген.
Өзі берген өмірін өзі алған,
Алланың сыйы деген бір берілген.

Дөңгелеген дүние, кім мән берген,
Табиғат сан түрленген, сан өзгерген.
Өмір бейне серуен өтер дәурен,
Ұрпақ бейне керуен көш түзеген.

Кешегі сәби асқан бала жастан.
Балаң жігіт кешегі - егде тартқан,
Жасар жасын жасаған пенде қайтқан.
Өмір өзен ақырын ағып жатқан.

Шытырман ойға салған бойды алған,
Бұл сезім беріле ме жоғарыдан.
Сезбесе, мән бермесе, жүрсе бейқам,
Өмірдің құнын білер пенде қайдан. 

Ғұмыр ғажап құбылыс нарқы қымбат,
Жаратқан әрбір жанға берген сыйлап.
Құндылығын білмеген, ескермеген,
Өмірін өксіп сүрген жанын қинап.

Қаншама өтті өмір адамзаттан,
Өмірін отқа салған аянбастан.
Оңай сөз Отанымды сүйем деген,
Бос белбеу, қуыс кеуде босқа айтқан.

Неліктен қас батырлар ел қорғаған,
Аянбай бір өмірін дауға салған.
Жаратқан жаратқан ба жанын тастан,
Намыс па тұла бойын баурап алған.

Батылдар бостандықты армандаған,
Бар өмірін азаттық күнге арнаған.
Азат күн таңы үшін жанын қиған,
Жаннан артық құндылық намыс қайдан.

Елім деген ер тұлға иеленген,
Намыс деген ерекше сезім бе екен?
«Ерді намыс өлтірер» дей ме содан?
Жаралғанда жалпыға берілмеген.

Бар ма жан жақсылыққа таласпайтын,
Қызық қып жат қылықты жараспайтын.
Болса болар дегенмен - пенде болмас,
Тағдырдың тар жолында адаспайтын.

Күйбең дейді кейбіреу өмір деген,
Бұғынып, сағы сынып күнін көрген.
Өмір ме екен қу бастың қамы деген,
Бір тамағын әркім де тауып жеген.

Өмір дейміз өмірді білгендейміз, 
Бұ жалғанға мәңгілік келгендейміз.
Ел аман, тыныш заман, тіршілікте,
Бір өмір өтпейтіндей сүргендейміз.

ЄАЖАЙЫП ЖАРАТЫЛЫС ҐМІР ДЕГЕН...
Бір күн ойын, бір күн той, қайғы кейде,
Сүрген де арман өмірді сүрмегенде.
Бүгін бар да, ертең жоқ - бақи пенде,
Содан да бұ дүние жалған дей ме.

Кей пенде жер бетінде күні біткен,
Бақилық кетерінде үміт еткен.
Бұйыртса аз да болса сүрсем деген,
Өмірдің қызығына тоймай өткен.

Бір жұлдыз сөнед дейді көк жүзінде,
Бір пенде дүниеден өткен түнде.
Сөнсе сөнер жаңа бір өмір енер
Және бір үн естілер жер бетінде.

Өткелі бір өткінші өмір сынақ,
Бәрі өтеді: келед те, кетед ұрпақ.
Солай болған, солай да болады да,
Жалғыз ғана Жер Ана мәңгі тұрмақ.

Ғалам ғажап, ақырын тұрсың қарап,
Не күш дейсің ой салған бойды баурап.
Жаратушы жаратқан өмір ғажап,
Ойшыл ұрпақ осыған табар жауап.

Бір берілген, екінші берілмейтін,
Ғажайып жаратылыс өмір дейтін....
                

АРҒЫ АТАЛАР
 
Рақмет сендерге!
Балаларым болмасын деп көр кеуде,
Қобызыңмен қосып ән мен тіл бердің,
Өмірге мен мылқау болып енгенде.

                                   Мұқағали 
«Жыр кітабынан»

Тіршілікте өткенге мойын бұрмай,
Сүрген пенде бір бастың қамын ойлай,
Жанға тисе жайсыз жай, жанын қимай,
Тобасына таянар-сақта Құдай. 

Қамқоршы әке барда, қамсыз жүрген,
Түс көрген екен пенде, жанға тиген.
Қуғын көрген түсінде - үрей күйде, 
Безіпті бас сауғалап жапан түзде.

Көрінген-ді алдында жасақ жандар,
Көнеден қару-жарақ асынғандар.
Түрі бар безген жанға пана болар,
Тұрғандай қорғаны боп арғы аталар.

Өмір сүргім келеді, өмір сүргім,
Депті пенде, келеді еркін жүргім.
Е, Құдайым қорғай гөр, есіркегін,
Қолдай көргін, дем бергін ата-тегім.

Әкеге айтып түсін атқан таңда,
Сұрапты мәні-жәйін жорамалда.
Ей, балам- депті әке, мәні мұнда,
Тағзым ет аталарға, дұға жолда.

Жүрмесе арғы аталар көк жүзінде,
Кімдер екен көрінген сол түсіңде.
Көрінген қараларын алып еске,
Өткенге ой салғаның сол емеспе.   

Орындар бар киелі қорымдар бар,
Тағзым жасар ниетің орындалар.
Шықты пенде ақ жолға әке қолдап,
Оралды аталарға дұға жолдап.

Не күш екен пендеге сезім берген,
Аталар жатқан жерге жетелеген.
Аруақ үні ме екен көк жүзінен,
Тілеген дұға - құран тірілерден.
Болған ғой, болған қайран арғы аталар,

Өмірлері өнеге қара шалдар.
Ұлы дала мекені - жері байтақ,
Көшіп-қонған, тіршілік қамын ойлап.

Мал-жаны ұрпақ қамы жанға азық,
Қазақ екен көреген көсем халық.
Қаны таза ұрпағы-дені таза,
Жыр еткен шежіресін еске алып.

Баба болған, данышпан дана болған,
Батыр болған, ақиық ақын болған.
Қарапайым жан болған қара шалдар,
Баршасы кейінгіге арғы аталар. 

Ұрпақ көрген аталар көрмегенін,
Кейінгі ұрпақ сүрген-сүрмегенін.
Ұрпақ өсіп ілесіп ғасырлармен,
Иеленген аталар ақ мекенін.

Ата салты – дәстүрлі арғы атадан,
Құда – жекжат ағайын сан ғасырдан.
Қыз берген қыз алысқан жеті атадан,
Құдалығы мың жылдық баяғыдан.

Тілеген жүз жыл ғұмыр күйеулерге,
Аталар да күйеу болған біреулерге,
Өз жұртына қамқоршы қара шалдар,
Нағашы жұрты болған жиендерге. 

Көнеден сөз төркіні мәнді келген,
Әзіл-шыны шынайы мәнін берген.
Бір кемпірді бір кемпір «қыз-ау»-десе,
Қара шалды қайын жұрт «күйеу»-деген. 

«Әкенің жақсылығы жездедей-ақ»,
Деген бар, дегендер бар некен-саяқ.
Әкенің аты әке үрім-бұтақ,
Атасы арғы атадан қалған ұрпақ.

Көреген көз көнеден арғы аталар,
Айтқандары аманат - ақ баталар.
Тілегені тыныштық тірлік екен,
Құт-берекет, бақ-дәулет бірлік деген.

Айтылған айтылмаған сырлары бар,
Жазылған жазылмаған жырлары бар.
Ел аузынан жазылар аңызы бар,
Сан ғасырда сарқылмас қазыналар.

Аталар айтар сөзін айтып кеткен,
Кейінгіге өнеге, үлгі еткен.
Аталы сөз санаға сәуле сепкен,
Ғасырдан, ғасыр асып бізге жеткен.

Парызың бар өткенге көңіл бөлер,
Өтелінсе жан-тәнің жеңілденер.
Өтер өмір, қыл көпір өткелі бір,
Өткенде әрбір пенде есеп берер.

Ой жүгіртпей өткенге жүрген кейде,
Көрген күнін өмір деп сүрген пенде.
Күні жете кетерін ескергенде,
Бет бұрар бұл өмірден өткендерге.

Атадан алғыс алған есті ұрпақ,
Дейді халық - тегіне жалғас жұрнақ.
Өткенге тағзым еткен ұлық болмақ,
Ескермес ұрпақ өзін кім санамақ.

Халқынан, ел салтынан жүрсе аулақ, 
Ескермес ұрпақ кімнен тәлім алмақ.
Қарны тоқ, рухани азығы жоқ,
Құлқынның құлы болмақ - ұмыт қалмақ.

Ақырғы жол мәңгілік соңғы сапар,
Мәңгілік жолмен өткен арғы аталар.
Күні келе күндердің бір күнінде,
Ақырғы жол әркімге бір түбінде.

Шежіреңді бастасаң жеті атадан,
Болмасын арғы аталар ұмыт қалған.
Кім болған арғы аталар өзің ойлан,
Жақсы ұрпақ жаралдың өзің қайдан.

Арғы аталар әрдайым аталынса,
Баршасына дұға бір бағышталса.
Барлығы да аруақ – атаң қазақ,
Оңды болмас кейбірі ұмыт қалса.

Арғы аталар болмаса, жақсылардан,
Жақсы ұрпақ жаралдық біздер қайдан...    

               
АМАНАТ

Алтын ғасыр бұл заман халық аман,
Ашық аспан астында тыныш заман.
Аласапыран заманда елден кеткен,
Ел оралған жеріне Атамекен.

Естігем елге жеткен ер жігіттен,
Атаның аманатын парыз еткен.
Қарыз екен парызың өтелмеген,
Деген еді Cыр бойы елге жетем.

Атам өткен деген-ді әкем өткен,
Сыр бойына жетуді арман еткен.
Бұйырмады туған жер топырағы,
Өгей екен естіге өзге ме екен.

Әкем айтқан торығып ойындағын,
Саған деп ед аманат – орындағын.
Мен енді жете алмаспын ей, шырағым,
Бұйыртса сен басарсың топырағын.

Ер болсаң - Отан болса аңсағаның,
Ата- баба үмітін ақтағаның.
Деген екен атасы бата берген,
Ар-намыс болсын бойда сақтағаның. 

Ай, заман-ай, заман-ай, зарлы заман,
Қаншама жанға Отан болды арман.
Атамекен жерінен шет жүргенге,
Туған жер топырағы бұйырмаған.

Ел басына күн туса, жан садаға,
Ердің қамы, мал - жаны, бала шаға.
Ақтабан шұбырынды қайталанған,
Заманда қалмады ма басқа шара.

Ауған, Иран, Түркия, Моңғол, Қытай,
Көшкен елге мекен-жай болған шалғай.
Ел жағалап жол азап, сергелдеңде,
Жан азабын ағайын тартқан талай.

Қалғанба сол заманнан дана сөздер,
Жанға жебеу, көңілге демеу берер.
«Бәрі өтеді, бұл күнде өтер-кетер,
Алла хақ, адалға жақ, жүрме бекер».

Жетпістен астам өтті жылдар содан,
Келді заман оралман елге оралған.
Есімі Отансүйер сол жігіттің,
Аталар аманатын арқалаған. 

Жалғанда жер жете ме туған жерге,
Қадірін өз елінің білгендерге.
Жер Ана жеткізе ме жерлестігін,
Жырақта өз елінен жүргендерге.  

Туған жер, топырағын аңсататын
Не керемет күші бар табиғаттың?!
Жер-Анаң – кіндігіңнің қаны тамған,
Сағындырып өзіне шақыратын.

Қалай айтсаң олай айт жалғыз ғана,
Ер тұлға отаншылға Отан пана.
Менің де бар айтатын аманатым,
Елім тұрсын Мәңгілік ел атана.

Көтерілсе көк байрақ желбіреген,
Жан тәнім, ер жүрегім елжіреген.
Шырқалғанда ән ұран әуендеген,
Оянад жан сезімім елім деген.

Кейінгі есті ұрпақ еске алатын,
Қалса деп ем артымда жақсы атым.
Жеткенше ақыл-ойым күш-қуатым,
Өлең жазсам сол болар аманатым.

САХНА-БАЌТА БЎЛБЎЛ САЙРАР ЇН АРУЫ

ТӘУЕЛСІЗДІК – 
ТӘҢІРІМНІҢ 
СЫЙЫ ЕДІ!

Ата-бабамыз қаншама ғасыр сарыла 
күткен Тәуелсіздікті к�ру бақыты бізге 
бұйырған екен. Өткен ғасырдың 1991 
жылы арайлап атқан Тәуелсіздік таңы 
бізге оңайлықпен келе қалмағанын бүгінгі 
жас ұрпақ біздер білуге тиіспіз. Біліп қана 
қоймай сол бақытымыздың баянды болуы 
үшін біз де тер т�гуіміз керек. 

Бұған дейін қазақ халқының басынан 
не қиындықтар өтпеді десеңізші. Жойқын 
соғыстар, жаппай қырғынға ұшыратқан 
ашаршылықтар, қолдан жасалған зұлыматтар 
бәрі жиылып халқымыздың басына нәубет 
болып сорлатты емес пе. Отаршылар 
малымызды алып, жерімізге қожалық етті. 
Тілімізді шұбарлады. Салт-дәстүрімізді, 
дінімізді аяққа таптады. Қарашекпенділер 
мен қанішер қуғын көрген зұлымдарын 
жерімізге төгіп, қойша өргізді. Қазаққа 
ара түскен Ала ардагерлері мен асыл ойды 
азаматтарымыздың бәрін «халық жауы» деп 
асты, атты, итжеккенге айдап, абақтыларға 
тоғытты. Қалғандарын қорқытып, үркітіп 
айтқандарына көндіріп қойша жусатты, 
құлша жұмсады. 

Алайда асыл текті қазақтың ұл-
қыздары өмірдің бар сынына төтеп беріп, 
сан теперішке еңсесі түсіп иілмей өзін-өзі 
шыңдаумен болашаққа зор үмітпен қарады. 
Ауыл-ауылдарда халықтың бас қазынасы 
тілін сақтап, дінін де өлтірмеуге тырысты. 
Сал-дәстүрін де қорғаштап бақты. Қызыл 
көзді пәлелерден жасырын өлгендерінің 
намазын шығарып, наурыз тойларын үндемей 
тойлап келді. Сондықтан мен үшін ауыл өте 
қымбат!

1986 жылы қазақ студент жастары 
қазақ тілінде ән айтып, Тәуелсіз ел боламыз 
деп алаңға шығуы, қазақты қойға теңеп 
менсінбей келген Кеңес үкіметінің іргесін 
теңселтіп жіберді. Өктем саясат құрып 
үйренген коммунистік қоғамның басшылары 
қарусыз жастардың бұл бейбіт жорығын 
күшпен басып-жаншығысы келді. Оған жалаң 
қолмен жастар қарсы тұрды. Бейбіт шеру 
көтеріліске айналып кетті. Кеңес үкіметінің 
осы жерде шынайы бетпердесі ашылып, бүкіл 
әлемге масқара болды. 

Сол көтерілісте біздің ауданның екі 
бердей боздағы Ербол аға мен Ләззат әпкеміз 
шейіт болды. Жетісу өңірінің жастары 

оларды мәңгі ұмытпақ емес! Тәуелсіздік 
салтанат құрған жаңа ғасырымызда елдің 
ойлы азаматтарының ұлттық намысы өзгеше 
сапада бой көрсетіп, партия ұстанымына 
құлай берілген азаматтар өзінің бұрынғы 
таным-түсінігін сарапқа салды. Қазақы 
ой-санада сілкініс пайда болып, өзгеріс 
өрби түсті. Жастар жаңаша ойлана отырып, 
бүгінге қалай жеттік деп өткен тарихққа 
көз жіберетін болды. Алаш арыстарының 
еңбектерін жарыққа шығарып, жаңғырта 
бастады. Олар ұлттық тіл, әдет-ғұрып, сал-
сана мәселелеріне басқаша пайыммен 
қарауды үйренді. 

Көшбасшымыз Нұрсұлтан Назарбаевтың 
дана саясатымен қаруланған жастар білім 
алып, шетелдерде оқып, отанымыздың 
сан-салалы өміріне еркін араласып кетті. 
Тәуелсіздік туы желбіреген жаңа өмірімізді 
біз Назарбаевсыз көз алдымызға елестете 
алмаймыз. Жалпы қоғамдық іспен айналысу, 
әлеуметті бір мақсат жолына ұйыстыру және 
оған үнемі дем беріп отыру біздің Елбасымыз 
сияқты ақылды да дана басшылардың ғана 
қолынан келетін шаруа екені даусыз. Тәуелсіз 
өміріміз мәңгілік болсын, достар!

Аяулым Жандосқызы ИСЛАМҒАЛИ,
Жаркент гуманитарлық-техникалық 

колледжінің студенті
Алматы облысы

7 №51-52 (311) 23 желтоқсан  2016 жыл
ПОЭЗИЯ Үш қоңыр

Астанада Қазақстан xалқы Ассамблеясының бастама-
сымен �ткен «Мың бала» республикалық мәдени-ағарту-
шылық жобасының жеңімпаздары салтанатты түрде мара-
пат талды. 

Өзге ұлт өкілдерінің балаларын қазақ тілін үйренуге 
ынталандырып, сол арқылы мемлекеттік тілді xалықты біріктіруші 
фактор ретінде қалыптастыруды көздейтін байқау бірнеше аталым 
бойынша аудандық және облыстық деңгейде ұйымдастырылды. 
Осы сынақтардан сүрінбей өткен 50-ге жуық жас өрен қазақтың 
жырауларын жатқа айтып, терме орындауды да біледі. Атап 
айтқанда, «Тәуелсіздік – тірегім» тақырыбына мемлекеттік тілде 
эссе мен өлеңдер жазу байқауында Мария Рожицына (Алматы 
қаласы), Яна Крючек (Ақмола облысы), Надежда Тимощук 
(Ақтөбе облысы), Дильназ Абдувалиева (Алматы облысы), 
Миxаил Напылов (Атырау облысы), Анна Панкратова (Батыс 
Қазақстан облысы), Шаxзода Абдуллаева (Жамбыл облысы), 
Кристина Хван (Қарағанды облысы), Анна Сувернева (Қостанай 
облысы), Валерия Фролова (Қызылорда облысы), Шазада 
Агамалиева (Павлодар облысы), Сергей Воронцов (Солтүстік 
Қазақстан облысы), Алена Арxипова (Оңтүстік Қазақстан 
облысы) мен Влада Козлова (Шығыс Қазақстан облысы) оқ бойы 
озық шықты.   Шешендік өнер 
жағынан Даяна Потапова (Ақмола 
облысы), Елизавета Бибриx 
(Ақмола облысы), Владимир 
Большаков (Қарағанды облысы), 
Забар Абдурашитова (Алматы 
облысы), Диана Маркобронова 
(Атырау облысы), Александр 
Ильенков (Шығыс Қазақста 
облысы), Дильназ Мустафаева 
(Батыс Қазақстан облысы), Камила 
Муxаммадова (Жамбыл облысы), 
Максим Войтенко (Қарағанды 
облысы), Седа Гасанова (Маңғыстау 
облысы), Алишер Розметов 
(Қызылорда облысы), Ирина 
Бондарь (Павлодар облысы), 
Данил Козлов (Павлодар облысы), 
Ольга Берг (Павлодар облысы), 

Зайнаф Набиева (Солтүстік Қазақстан облысы), Сергей Аxмедов 
(Қостанай облысы), Галина Жукова (Солтүстік Қазақстан 
облысы), Турал Мамедов (Алматы облысы), Оксана Голым (Алматы 
облысы), Алексей Черкезюк (Қызылорда облысы), Валерия 
Валитова (Оңтүстік Қазақстан облысы) мен Жафар Агади 
(Оңтүстік Қазақстан облысы) үздік деп танылды.   Бұдан бөлек, 
«Мемлекеттік тіл - Тәуелсіздіктің тірегі» атты бейнероликтер 
байқауында Радмиль Адгамов (Атырау облысы), Екатерина 
Найверт (Шығыс Қазақстан облысы), Светлана Мурзина (Батыс 
Қазақстан облысы), Марина Устинова (Жамбыл облысы), Мирас 
Риxард (Қарағанды облысы), Ольга Тиxова (Қостанай облысы) 
мен Денис Коноxов (Астана қаласы) жеңімпаз атанды. 

Салтанатты марапаттау рәсімі кезінде сөз сөйлеген Парламент 
Мәжілісінің депутаттары қазақ тілін үйреніп жатқан балалардың 
ата-аналарына өз алғыстарын айтып, талаптарына нұр жауғанды 
тіледі. Ал Қазақстан xалқы Ассамблеясы төрағасының 
орынбасары Ералы Тоғжанов «Мың бала» жобасы аясында қазақ 
тілін меңгерген өзге ұлт өкілдерінің санын жариялады. Жиын 
соңында Павлодар облысынан келген Ирина Бондарь мен Ольга 
Берг «Қазақ елі осындай» әнін орындап берді. Оларға қалған 
балалар да қосылды. 

Білмеймін Тараздың ба, Тамдының ба,
Аруын айыра алмай қалдым мұңға.
Сол жердің өзі, сөзі, сазына сай,
Аялар теңі – ару үн анығында.

Талайы тамсанса бұл үш аруға,
Үш ару – зәру үннің құшағында.
Көңілдің кейде кезі болады екен,
Білмейтін қонарын да, ұшарын да.

Сұлулар қалай басы құралды екен?!–
Сүю де, сірә тілсіз ұранға тең;
Шырқалса Таразда егер «Тамды аруы»,
Талғардан қосылғың кеп тұрады екен.

Таратып дидарыңнан нұрдың бәрін,
Жадымда балғын дауыс жүрдің дәйім.
Қылығы сезім селін ырғай тербеп,
Баураған арпа ішінде бір бидайым!

Мыңбұлақ! Мыңарал боп аймалайын,
Әншіңнің әншісінен айналайын.
Өнердің айдынында еркін жүзген,
Өзіңе өзім жіпсіз байланайын.

P.S. Сарайларда –
самала нұр,
Сахарада
жайна гүл-гүл, 
сайра бұлбұл.

ӘН ҚАДІРІ

Көрінген биігінен ортақ ойдың,
Қыпша бел, қараторы, орта бойлым.
Тағдырын «Қара кемпір» бермегей деп,
Атыңды «Әгугай» ғып жорта қойдым.

Сыңары ауылдағы Қаршығаның,
Өнерде мәңгі өшпейтін бар шырағың.
Әнебір бытпылдықтар мезі қылып,
Үніңді Алтын қордан аршып алдым.

Суындай тасбұлақтың тазалығы,
Бір мысал – өзің аттас дала гүлі.
Сен салған «Айқаракөз» секілденіп,
Тұрады Ақбаянның ғажап үні.

Сөз шымыр, ой шынайы, қимыл ширақ,
Іркіліс, іртігі жоқ, сылдыр бұлақ.

Қимастық бейнелері үн түрінде,
Өтуде көз алдымнан көкке шұбап.

«Туған жер» тұлғасына басты талап –
Әуеде ән қадірі жатсын тарап.
Бұрылып Бурылтайда бұлдырайын,
Бұлықсып «Балапан қаз» қақшы қанат.  

 
ІЗІҢДЕЙДІ ІЗДЕГЕНДЕ

Өңкей жүдеу, әрі өңсіз,
Дыбыстар көп сүреңсіз.
Көктем-жазын солардың,
Он орайды «Күрең күз».

Арналарды шарласам,
Ізіңдей жоқ, аңғарсам.
Күні-түні көбінің,
Көрер түсі – бағдаршам.

Ойнақтамас, қағынбас,
Сахналар табылмас.
Қазан аңдып, қаспақ жеп,
Сағындырмас, сағынбас.

Менің биік талғамым,
Ақтиіндей салмағың.
Білмеді елің не істерін,
Қалай қапы қалғанын.

Жас кезіңнен ірісің,
Бұлбұлымның бірісің.
Зарлы жерде тусаң да,
Шексіз сүйген тірісің.
                                                                                                                                     

ТАУ ТҰҒЫРЛЫ

Байыптап, әнші бағын анықтасақ,
Бірі оның – тыңдаудан еш жалықпасақ.
Тақпақтап, таңдайлатып таңырқатар,
Әр сөзді шығарғандай қалыпқа сап.

Сақадай әр қалыптың өз үні бар,
Жол тартқан жүректерге сезімі бар.
Салғанда аңыратып кеңбайтақ үн,
Сарайды кеме етердей кезі де бар.

«...Әридаш» ұлттық хорға жанасуда,
Жайықтан «Қара торғай» әрі асуда.
Бірі – «Алтай», бірі – «Алатау» ұстаз-шәкірт,
«Шынар-ай», «Шынарым» боп жарасуда.

Ән қорын қомсынғандар жаңылады,
Меншіктеп бүкіл әнді ол нағылады?
Естілік даусына сай бір әнмен-ақ,
Тарихтан жас әншідей танылады.

Төнсе де көктен тажал саспашы апа,
Өлсең де өнер көшін басташы апа.
«Бұл – «Менің Қазақстаным», аулақ жүр» – деп,
Аспанды әрі итеріп тасташы апа.

P.S.  Шығарсаң сахнаға «Алтайды» алғаш,
Бүгінде  ешкім оны айта да алмас.
Қазақта асқар, асқан тау тұғырлы,
Өзіңдей қадірлі қарт қайталанбас.

ДАЙДИДАУ

Халықтың қай әні де осал ма еді!
Шетінен бәйгеге әкеп қосар ма еді.
Ұласып сәл өкініш сағынышқа,
Қайғысыз бір тәтті мұң осы ән еді.

Бұл мұңның бұзбай қалпын нұрлы аспанға
Жүздірген талшыбықтай бір жас бала.
Әлемдей тына қалып тыңдағанда,
Еріксіз уақытын қиды Астана.

Жаңа есім жамыратып сұрақ түрлі,
Ел-жұртын жадыратып ұнап тұрды,
Ахаңның мұхит асқан кептеріндей,
Үніне төрткүл дүние құлақ түрді.

Ұстамды, қиғаш қарау, ойлы жүріс,
Ұлтының сымбатындай бітім, болмыс.
Қынама бешпентпен кеп шырқап берсе,
Әуенмен астасудың бәрі дұрыс.

Бағдарын таптаурынсыз белгіледі,–
Ақ жолы құрмет, қолдау иеленді.
Сыртынан іштарлықпен сұқтанатын,
Тіл-көзге «тіфә, тіфә!» дегім келді.

P.S.  Белгілі маман – ағаң Берік еді,
Әніңе әділ баға беріп еді.
Сол баға қайда жүрсең Ақ батадай,
 Жаныңа болсын, жаным, серік енді.
                                                                                          
ТЫҢДАУШЫНЫ ТЫҢДАСАҢ

 Әркімнен сапалы еңбек сұралатын
Болса, әнші өздері айтып тұрады айқын.

Тәртіпті, тәрбиелі, түзу шығар,
Әуезі көңілге әр кез ұялайтын.

Әсерлі, ойлы, нұрлы үн қалай туар;
(Құр айқай, құрғақ дауыс әлі айтылар).
Тікендей жыр түтіліп жібектенсе,
Табиғат тартқан сыйы – таланты бар.

Сыйланып жүрген жерде қуанып па ең,
Талант – сол, танылмайтын куәлікпен.
Және ешкім сатып, тартып ала алмайтын,
Ешқандай оқусыз-ақ туабіткен.

Түзеліп қашанда оны тыңдарымда,
Отыру – құрметімдей шын дарынға.
Өнердің өрістеуін көргің келсе,–
Шырқайтын сырға толы сымдарында.   

«Қайықта», «Ахау, Керім» шамдай жанып,
« Мен – қазақ қызымын!» деп, самғайды анық.
Тұрақты жанарлардың жарқылымен,
Әр кеші шуағы мол таңға айналып.       

P.S.  Жолаушым, ұлық болсаң бұлданбаңыз,
Тұрмайтын бедел сауып жылдамдармыз.
Әншінің алдында біз ешкім де емес,–
Тұтынар жан азығын тыңдарманбыз!    

ҚАЗАҚ ТІЛІН 
СҮЙЕТІН 

«МЫҢ БАЛА»  

АЛДАСПАН Үш қоңыр

Республикамыздағы «Әділет» тарихи-ағарту 
қоғамының 1989 жылғы сәуірде өткен ұйысу 
конференциясында академик  Рамазан  Сүлейменов 
сталинизм қылмыстарын әшкерелеген баяндама 
жасады. Сонда ол азаматтардың осындай бірлестікті 
құруына қажеттілік пісіп-жетілгеніне көп болғанына, 
қазіргі бастаманың кемі отыз жыл кешігіп көтеріліп 
отырғанына назар аударған-ды. Мұндай кешігуге 
кінәлі қатардағы қарапайым  адамдар емес, 
жоғарыдағы бюрократиялық билеуші қабат екенін  
ашып айтқан, өйткені осынау топ – партиялық-
кеңестік жалаң ұранның дабылшылары қоғамдық 
пікірді ауыздықтап, әміршіл-әкімшіл жүйенің түп-
тамырына шаң жуытпай, оны қилы тәсілмен қорғап 
келген-ді. 

Сол кезде оны тыңдай отырып, мұндай тұжырымға 
ғалым өзінің ғылыми сараптаушылық танымы 
нәтижесінде келген ғой деп ұйғарған едім, бұл 
шынында да солай-тын. Дегенмен, осы жолдарды 
жазар алдында мен оның мұраларын ақтарып-
қарастыра отырып, жалаң ұран күзетшілерінің 
қысастығын ғалымның өзі де ғылыми-зерттеушілік 
ізденістері барысында әрдайым тікелей сезініп 
жүргенін, сондықтан да әлгі ойын мол сеніммен 
айтқанын ұқтым...    

ҮЛКЕН ЖОЛ ҚАЛАЙ БАСТАЛДЫ?

Рамазан Бимашұлы Сүлейменов 1931 жылғы 17 
ақпанда Ақмола (қазіргі Астана) қаласында туды. 
Ұзамай ата-анасымен Алматыға қоныс аударған. 
Балалық шағы соғысжылдарына дөп келгендіктен, 
сол шақтағы мақсаткерлікке тұнған тыныс-тіршіліктің 
қызу ортасында өсті. Заманының  өскелең ұрпақты 
отаншылдыққа, білімге құштарлыққа баулыған 
тәрбиесін көріп, бойына сіңірді. 

Ол көп балалы отбасындағы әке денсаулығының 
нашарлағандығынан туындаған тұрмыстық 
қиыншылыққа байланысты, еңбек жолын ерте, тіпті 
мектеп бітірмей жатып бастауға мәжбүр болды. Бірақ 
оқуға деген ынтасы зор еді, сол себепті Алматыдағы 
түрлі мекемеде жұмыс істей жүріп онжылдықты 
бітірді, одан Қазақ мемлекеттік университетінің 
философия факультетіне сырттай оқуға түсті. 

Алайда жас жігіттің білімге құштарлығынсырттай 
оқу қанағаттандыра алмайтын-ды, сондықтан ол 
бірінші курсты сырттай бітіргеннен кейін, 1952 жылы 
күндізгі бөлімге ауысты.  

– Рамазан сырттай оқу кезіндегі сынақтарда 
үздік үлгерім көрсеткен болатын. Күндізгі оқуға 
ауысқанында да, үй-іші күнкөрісіне қажет қаржы табу 
мақсатында,сабақтан бос уақыттарында түрлі жұмыс 
істеп жүргеніне қарамастан,  сынақ-емтихандардың 
бәрін тек үздік бағаға тапсырды, – деп еске алды 
зайыбы Нұркамал Нығметқызы Қамбарова (олар бірге 
оқыған екен), – бірақ, неге екенін, оған стипендия 
берілмеді. Ал ата-анасының жұмыс істеу мүмкіндігі 
шектеулі, көп балалы отбасы бюджеті үшін оның 
стипендия алуы едәуір маңызды болатын. Ақыры 
Рамазан университет ректоры Асқар Закариннің 
қабылдауына баруға мәжбүр болды. Сонда ол үздік 
студенттің тек стипендия алуын ғана емес, соған дейін 
берілмей келген айлардағы алашағын түгел орнын 
толтырып төлеп беру мәселесін табан астында шешті. 
Ректордың бұл сергек жақсылығын Рамазан ешқашан 
ұмытқан емес, өтеуіне ұдайы университеттегі озық 
шәкірттер қатарынан табылды... 

Үшінші курсты аяқтағаннан кейін, философия 
факультетінің таратылуына байланысты, ол білім 
алуын тарих факультетіндежалғастырды.

Рамазан тек үздік оқумен шектелген жоқ, ол 
жоғары мектеп қабырғасында жүрген кезінде-ақ 
өзінің ғылыми-зерттеушілік жұмыстарға бейімдігін 
танытты. Шығыс елдеріндегі ұлт-азаттық қозғалыстың 
өрістеуіне бірінші орыс революциясы қалай 
әсер етті және оның мәнісі неде екенін айқындау 
орайында өзінің тырнақалды ғылыми зерттеуін 
жазды. Осы тақырыппен студенттердің ғылыми 
конференциясында жасаған баяндамасы бірден 
жақсы бағаланды: Қазақ университетінің бірінші 
сыйлығын алып, Қазақстан комсомолы Орталық 
Комитетінің грамотасымен марапатталды. 

Оқудағы өте жақсы үлгерімі мен университеттің 
қоғамдық өміріне белсене қатысқаны үшін ол 
ректорат алғысына да ие болды. Тағы бір айта кететін 
елеулі жәйт – студент Сүлейменов университетті 
бітірмей жатып-ақ партия мүшелігіне кандидат болып 
қабылданды. Ол шақта бұл – үздік те озық ойлы, 
қоғамдық белсенділігі жоғары студентке көрсетілген 
үлкен құрмет, оның ірі жетістігіне саналатын. 

Университеттің соңғы курсында, 1956 жылы, 
Рамазан Сүлейменов әйгілі орыс ойшылы Георгий 
Валентинович Плехановтың тарихи көзқарастарын 
қарастырып, осы тақырыпқа диплом жұмысын жазды 
да, оны үздік бағаға қорғады. Өзіндік зерттеушілік 
қолтаңбасын байқатқан осы дипломдық еңбегі 
жыл бойындағы ең үздік студенттік жұмыс ретінде 
бағаланды. Оған аспирантураға  түсуге жолдама 
берілді. 

ҒЫЛЫМ ШЫҢЫНА БЕТТЕГЕН 
СОНЫ СОҚПАҚ

 
Еліміздегі мәдениет құрылысының тарихын 

зерттеудегі Рамазан Бимашұлының еңбегі  ерекше, ол, 
тіпті, ізашарлық сипатқа ие. Оның ғылым орманындағы 
мүлдем тың жолға түсуіне, сөйтіп тарихи елеулі 

М�ЗЖАР�ЫШ
Академик Рамазан СҮЛЕЙМЕНОВТІҢ туғанына 

85 жыл толуына орай 

депті...
Ақыры, қуанышты күн де туды: Ғылым академиясы 

Тарих, археология және этнография институтының 
директоры Ақай Нүсіпбеков 1956 жылғы 25 
қазанда Рамазан Сүлейменовтің «тапсырылған 
қабылдау емтихандарының, сондай-ақ Қазақ КСР 
Ғылым академиясы Қоғамдық ғылымдар бөлімшесі 
бюросының шешімінің негізінде» аспирантураға 
қабылданғаны және «ғылыми жетекшісі етіп Қазақ 
КСР Ғылым академиясының академигі М.О.Әуезовтің 
бекітілгені» жайында бұйрыққа қол қойды.  

Мұхаң оны әзір ешкім қолға ала қоймаған тың 
тақырыпқа жұмылдырды – Қазақстандағы 1933-1940 
жылдарғы мәдениет құрылысы. Қазақ халқының 
жаппай ашаршылық тұзағы төндірген ұлттық апаттан 
ес жиюға енді бет алған, одан ұлт қаймағын жалмаған 
жаңа қасірет – «үлкен террор» жылдарын бастан 
кешкен кезеңіндегі мәдени жаңғыру мен өрлеу 
тарихы. Қиын да қызық, жұмбағы мол кезеңдегі 
мәдениет құрылысы тақырыбы. Жеке басқа табыну 
әшкереленіп, ащы шындықты көлегейлеген қымтаудың 
түрілгеніне қарамастан, тоталитарлық идеология 
салған жаңаша да қитұрқы шектеуі көп тақырып. 

Міне, осы ит тұмсығы өтпес шілікті нуға ол 
бірінші болып түрен салды. Содан, данышпан 
Әуезовтің  басшылығымен көп еңбектеніп, ақыры, 
тарих ғылымының кандидаты ғылыми атағын алу 
үшін жазған ғылыми диссертациясын Рамазан 
Сүлейменов1961 жылғы 16 сәуірде сәтімен қорғап 
шыққан.  

Рамазан Бимашұлының кандидаттық диссертация 
қорғау салтанатына байланысты, «полуторка» деп 
аталатын жапсарлас бөлмелі кішкентай пәтерлерінде 
қонақ күткендерін, басқа ғалымдармен бірге 
Мұхаңның да дастархандарына келіп, қалай рахаттана 
әңгіме-дүкен құрғанын, көңіл серпілісіне сәйкес 
шырқалған әндерді қайтіп сүйсіне тыңдап  отырғанын, 
ғалымның туғанына 75 жыл толуы қарсаңында 
кездескенімде, зайыбы Нұркамал Нығметқызы 
толқи есіне түсірген еді. Ұлы жазушының өздерімен 
бірге отбасылық дастарханда жаймашуақ демалып 
отырғанын соңғы көруі екен, содан арада қырық 
шақты күн өткенде,төбеден жай түскендей болып, 
Мәскеуден қаралы хабар жетті...

Сүлейменов аспирантураны бітірген 1959 жылдан 
бастап ұзақ жылдар бойы институт қабырғасында 
істеген-тін. Кіші ғылыми қызметкерден институт 
директоры лауазымына дейінгі барша ғылыми 
баспалдақтардан өтіп, өсті. Сол жолында аса көрнекті 

түгел елең еткізді. Солардың тілегіне орай,  баяндама 
жасауға белгіленіп берілген он минуттың орнына, 
мінбеде қырық минуттан астам тұрып, одақтың 
шартарабынан жиналған, тоталитарлық идеология 
қыспағына тұншығулы өзгелерді де толғандыратын 
өзекті мәселелер хақында сөйлеуге тура келген-ді. 

Бағдары айқын ғалым аз жылда қазақ 
мәдениетінің тарихы саласындағы бірден-бір жоғары 
дәрежеде кәсібиленген  ірі де білікті маман ретінде 
қалыптасты.  Терең зерттеп, «Мәдени революцияның 
лениндік идеялары және олардың Қазақстанда жүзеге 
асырылуы» деген тақырыпта докторлық диссертация 
жазды. Диссертацияны Мәскеудегі КСРО Ғылым 
академиясының КСРО тарихы институты жанындағы 
мамандандырылған кеңесте 1972 жылы қорғады. 

Ал докторлық диссертациясының негізінде 
жазып шыққан,капитализм дәуірін аттап өткен 
халықтардың социалистік дәуірде өз мәдениетін 
дамытуы жолындағы жинақтаған тарихи тәжірибесі 
жайлы монографиясы өзіміздің республикамыздағы 
ғана емес, кеңес одағындағы белгілі ғалымдардың 
да ірі бағасына ие болды. Осы еңбегі үшін Рамазан 
Бимашұлы 1973 жылы Шоқан Уәлиханов атындағы 
бірінші дәрежелі сыйлықпен марапатталды.

...Мәдениет тарихы саласындағы болашағы 
зор ғылыми бағыт мен ғылыми мектептің негізін 
қалағандығымен танымал болған ғалым Уәлиханов 
атындағы Тарих, археология және этнография 
институтында 1974 жылы Қазақстан мәдениетінің 
тарихы бөлімін ашуға бастамашы болып, оны үздіксіз 
басқарды.  

ТАРИХИ ТҰЛҒАЛАР ЕСІМІН ҚАЛПЫНА 
КЕЛТІРУГЕ АТСАЛЫСУ – АБЫРОЙЛЫ 

ПАРЫЗ

Зерттеу нысанына ғылыми парасаттылықпен, биік 
адамгершілік сезіммен, кіршіксіз тазалықпен қарау – 
Рамазан Сүлейменовтің мәдениет тарихы мәселелерін 
қарастырғанда ұстанған  ғылыми көзқарасының 
құрмет тұтуға әбден лайық қыры болып табылады.  

Ол жаппай саяси репрессия жылдары жазықсыз 
жазаға ұшырап, озбыр саясат құрбаны болған ғылым 
мен мәдениет қайраткерлерін ақтау және олардың 
ғылыми мұраларын қалпына келтіру ісіне белсене 
қатысты.  Халқымыздың аяулы ұлдарының Темірбек 
Жүргенов, Тұрар Рысқұлов, Ғаббас Тоғжанов, 
Құдайберген Жұбанов, Санжар Аспандиаров 
(уақытында қазақша осылай жазылған, орысша 
әдебиетте – Асфендиаров) секілді бірқатары жайында 
кітап, мақалалар жазу арқылы бұл іске тікелей еңбек 
сіңірді. Ал ол идеологиялық сақшы-бюрократтар 
жайлаған заманда атқарылуы оңай-оспақ шаруа 
болған жоқ. 

Мәселен,  Аспандиаровтың ғылыми қызметі 
мен қайраткерлігі туралы алғашқы мақалаларын 
Рамазан Бимашұлы 1959 жылы, «жылымық» 
тұсындағы жас ғалым шағында жазған-ды, алайда 
қарау саясат опат еткен осынау аса көрнекті ғалым 
және қайраткердің мерейтойына орай Қазақстан 
мен Орта Азия ғалымдарының ғылыми-практикалық 
конференциясын өткізу, әрі оның есімінің қалпына 
келтіріліп, қоғам тыныс-тіршілігіне қайтарылуын 
жұртшылық алдында атап өту істерін отыз жылдан 
кейін – қайта құру саясаты жеңісті өріске шыққан 1989 
жылы ғана, Қазақ КСР Ғылым академиясы Қоғамдық 
ғылымдар бөлімшесінің академик-хатшысы, КСРО  
Ғылым академиясы Тарих бөлімі Ғылыми кеңесінің 
мүшесі болған кезінде барып жүзеге асыра алды. 

Сүлейменовтің жекелеген тұлғалар жайлы 
зерттеулері тарих ғылымындағы олқылықтар орынын 
толтырып қана қоймай, халықтың тарихи санасының 
көтеріліп-өсуіне де ықпал етті. 

Шынында да, көп жыл бойы аталмай келген 
тұлғалардың өмірі мен қызметін, соңдарында 
қалған ғылыми, әдеби мұраларын қарастырған 
ғалымның ізденістері іштей әділдік аңсаған 
көпшіліктің көкейінен шығып жататын. Ал оның 
жұмыстарының толыққанды болуының бір себебі сол, 
оған репрессияланған қайраткерлердің туыстары, 
жерлестері, көзкөргендері, үзеңгілестері мен 
шәкірттері де мұрағат деректеріне қосымша пайдалы 
мағлұматтар беретін-ді. 

Бұл жерде айта кетерлік бір жәйт –  «халық жауы» 
таңбасы таңылып, есімі әлдеқашан ұмыттырылған 
қайраткерлердің солақай саясат салдарынан әр 
жақта шашырап  жүрген жақындарын табу қиын-тын. 
Міне осы ретте Рамазан Бимашұлына риясыз көмек 
көрсеткен патриоттар болғанын айту ләзім. 

Әсіресе, отызыншы жылдарғы мәдени құрылысқа 
қайталанбас үлес қосқан мемлекет қайраткері 
Темірбек Жүргенов туралы зерттеу кітабын 
жазарда (бұл алпысыншы жылдардың бас кезі 
еді) – әдебиет институтының ғылыми қызметкері, 

тынымсыз еңбекқорлығымен кезінде ұлы Мұхаңның 
сүйіспеншілігіне бөленген Мардан Байділдаев «темір 
наркомның» зайыбы мен жақындарын, қызметтес, 
жерлестерін тауып беріп, кездестіріп, маңызды 
деректер жинауына жәрдемдесті. 

Ал Санжар Аспандиаровтың жақындарын Орта 
Азия республикаларынан іздеп табуға геолог  Молдияр 
Серікбаев көмектесті. 

Бұл екі азаматтың да Рамазан Бимашұлына деген 
ақ көңілдерімен атқарған қызметтерін Нұркамал 
Нығметқызы бізбен әңгімелескенінде жылы сезіммен 
еске алып отырды...

Осындай ізденістерімен ғылыми 
шығармашылығының бастауында-ақ назарына алған 
ұлттық интеллигенция мәселесіне Рамазан Бимашұлы 
өзінің көптеген жұмыстарында арнайы тоқталды. 
Осы бағытта арнайы ғылыми тақырыптың зерттелуіне 
белсенді түрде үлес қосты. 

Мынаны атап өткен орынды болмақ – кеңестік 
интеллигенцияны қалыптастыру саласындағы 
партиялық-мемлекеттік саясат, республиканың 
қоғамдық-саяси тарихындағы шығармашыл зиялы 
қауымның орыны мен рөлі, олардың жиырмасыншы 
ғасырдың алғашқы ширегіндегі мәні елеулі болған 
«Алаш», «Үш Жүз» партиялары мен ислам (мұсылман) 
және улема (ғұламалар) одақтарына қатысуы, қазақ 
ұлтының мәдениетін қалыптастыруға елеулі үлес 
қосқан сол интеллигенцияның заңсыз жазалануы 
жөніндегі шындықтарды айтуға бағытталған алғашқы 
талпыныстар Рамазан Сүлейменовтің   басшылығымен 
жасалды. 

ШЫҒЫСТАНУШЫЛЫҚ – ТАРИХ 
ҒЫЛЫМЫНДАҒЫ МАҢЫЗДЫ ТАҚЫРЫП

Қазақтардың материалдық және рухани 
мәдениетіне Орталық Азия кеңістігінде қоңсы өмір 
сүрген шығыс халықтары ғасырлар бойы түрлі 
дәрежеде әсерін тигізіп келді.  Шығыс елдерімен 
Қазақстанның саяси және мәдени байланыстарын 
қарастырған Сүлейменовтің көптеген жұмыстары осы 
мәселені зерттеуге арналған-ды. 

Бұлардың қатарында «Шоқан Уәлиханов – 
шығыстанушы», «XVI-XVII ғасырлардағы Қазақстан, 
Орта және Орталық Азия», «XVII ғасырдағы Қазақстан 
тарихынан (Абылайдың сыртқы және ішкі саясаты 
туралы)» – (бұл  еңбектің алғашқы аты «Абылай» 
екен, алайда, жарияланғанына үшінші жылға аяқ 
басса да қайта құру саясатына көндіге қоймаған 
биліктегі партияның жергілікті идеологиялық 
күзетшілері оны солай қалдыру зиянды деп тауып, 
кітап атын міндетті түрде өзгертуді талап етіпті), 
«Қазақстандағы шығыстанушылық зерттеулер: тарих 
пен қазіргі ахуалдың кейбір мәселелері» деген 
кітаптары, республикалық, одақтық және шетелдік 
басылымдарда жарияланған көптеген мақалалары 
бар. 

Ғалымның басшылығымен «Қазақстанның 
шека ралас елдермен XІІІ-XIX ғасырлардағы 
қарым-қатынасының тарихы: араб, парсы, түркі 
шығармаларынан үзінділер» деген ғылыми 
тақырыппен жүргізілген зерттеулер де өте танымды 
да қызғылықты жұмыс ретінде танылды. 

Рамазан Бимашұлы 1979 жылы Тарих институтында 
шығыстану бөлімін ашуға мұрындық болып, оған өзі 
алты жыл бойы жетекшілік етті. Ол дайындаған ғылыми 
кадрлар жаңадан ашылған Ұйғыртану институтының 
жасақталуына,  тез қалыптасып ырғақты жұмыс 
істеуіне ықпалын тигізді. Кейін бұл ғылым ордасы 
Шығыстану   институтына айналды. Бүгінде оған ірі 
ғалым Рамазан Сүлейменовтің аты берілген.

ТАРИХТАҒЫ «АҚТАҢДАҚТАРДЫ» 
КЕТІРУ ЖОЛЫНДА

Билеуші партия жариялаған қайта құру саясаты 
арайымен ғылыми зерттеушілігін табысты дамытқан 
Рамазан Бимашұлы Сүлейменов қоғамға пайдалы 
нақты іске де белсене атсалысты. Ол тоталитаризм 
қыспағынан зардап шеккен тарихи әділеттілікті 
қалпына келтірушілердің алдыңғы сапына тұрды. 
«Қазақ Республикасы Ғылым академиясы Қоғамдық 
ғылымдар бөлімшесінің тарихтың «ақтаңдақтарын» 
жою жайындағы және өткен шақтың келеңсіз 
мұраларын жеңіп шығу жөніндегі кешенді 
бағдарламасы» деп аталатын құжатты жасаушы әрі 
оны орындаушылардың бірі болды. 

Осы бағдарлама ауқымында ол бірнеше тақырыпта 
жүргізілген ғылыми зерттеулерге басшылық етті. 
«Қазақстан тарихы: «ақтаңдақтар» атты мақалалар 
жинағын жазуға қатысты. Жұртшылықтан жасырылып 
келген Шәкәрім Құдайбердиев, Мағжан Жұмабаев, 
Жүсіпбек Аймауытов, Міржақып Дулатов пен Ахмет 
Байтұрсынов есімдері мен шығармашылықтарын 
ақтау жөнінде 1988 жылы құрылған Қазақстан 
Компартиясы Орталық Комитеті Комиссиясының 
шешімін орындау мақсатында жүргізілген ауқымды 
ғылыми-ұйымдастырушылық жұмыстарға басшылық 
жасады. 

«Өткенді қалпына келтіру – жеке адам мен 
халықтың егемендігін қалпына келтіру үшін мүлтіксіз 
орындалуы тиіс бұлжымас талап болып табылады» 
– ол жоғарыда еске алынған «Әділет» атты тарихи-
ағарту қоғамның  құрылтайшы жиынында осылай 
деген еді. Рамазан Бимашұлының өзі осынау ережеге 
сенімділікпен, еліміздің шыншыл тарихын жаңғырту 
жолында жанқиярлықпен адал еңбек етіп келе 
жатқан. 

Алайда содан бар болғаны үш жыл өткенде, 
мезгілсіз келген сұм ажал оның  үлкен жоспармен 
дамыған ғылыми шығармашылығын кілт үзіп тастады. 

Адамгершілігі мол, ғылымға адал берілген 
отаншыл азаматтың кең көлемде жүргізген істерін 
ғалымдардың кейінгі буыны табысты түрде 
жалғастырып келеді. Көңілге демеу – сол. 

Биылғы мерейлі жыл қарсаңында оның бірқатар 
ғылыми мұрасыжинақталып  шығарылды. Қазақтың 
Рамазан Сүлейменов тәрізді айтулы оқымыстысы 
жазған ғылыми еңбектер қоғам игілігіне әлі де ұзақ 
уақыт бойы пәрменді қызмет ете береді. 

Бейбіт ҚОЙШЫБАЕВ,
Қазақстан «Әділет» тарихи-ағарту қоғамы 

төрағасының орынбасары, тарих ғылымдарының 
кандидаты, жазушы.

орыны бар зерттеушілік бағытты бастауына себеп 
болып, дүниетаным көкжиегін кеңейтуіне айрықша 
әсер еткен жәйт – аспирантурада оған аса көрнекті 
жазушы және ғалым Мұхтар Омарханұлы Әуезовтің 
ұстаздық еткендігі болатын. Рамазанның алғашқы 
ғылыми диссертациясы Әуезовтің ақыл-кеңесімен, 
тікелей қамқорлығымен дүниеге келген еді.  

– Мұхтар Әуезов өзіне аспирант таңдап алу үшін, 
аспирантураға емтихан тапсырып жаңадан түсіп 
жатқандарды әңгімелесуге шақыртыпты, – деді 
Нұркамал Нығметқызы алыс жылдар естелігіне 
шомып.– Сонда Рамазан да көптің бірі болып 
алдынан өткен-ді. Кездесуден толқып оралды. 
Ғұламаның сұрақтарына тыңғылықты жауап берген 
тәрізді, бірақ қандай әсер қалдырғанын шамалай 
да алмайды. Ол өзі сөйлескен үміткерлердің бәріне 
әңгіме қорытындысын кейін басшылықтан естисіңдер 

қаламгер, академик, КСРО-ның Лениндік және 
Мемлекеттік сыйлықтарының иегері ұлы Мұхаңның 
ғылыми жетекшілігімен қазақ мәдениеті тарихының 
өктем саясат еркімен жабық жатқан қабаттарына 
зерттеу жұмыстарын жүргізгенде естіген ақыл-
кеңестері мен оқып-тоқығандары оның санасында 
ұдайы өшпес шамшырақтай жарқырап тұрды. 

Ғалым өзінің ғылыми ізденістері мен ойларын қилы 
ғылыми конференцияларда ортаға салып отырды. 
Әсіресе 1965 жылы Мәскеуде КСРО-дағы мәдени 
революцияның тарихы жөнінде  болған Бүкілодақтық 
ғылыми сессияға қатысып, республикадағы тарих 
ғылымының  өкілі ретінде баяндама жасағаны 
ғылыми жұртшылыққа қатты әсер етті. Ол қазақтың 
ұлттық мәдениетінің тағдыры туралы өткір сыни 
сөз сөйлегенде, тұтасқан сеңді бұзып келе жатқан 
мұзжарғыштай көз тартып, сессияға қатысушыларды 

1 желтоқсан – мемлекеттілік тарихының 
мерейлі күні саналуға орны лайықты.  Жоғары 
Парламенттің бекітуімен 2012 жылы 1 желтоқсан 
Қазақстанда алғаш рет – Тұңғыш Президент күні 
мемлекеттік мереке ретінде аталып �тіп, бұл 
баршамыз үшін қуанышты оқиға болды. Елбасына 
деген ел құрметін айрықша айғақтауға арналған 
бұл мерекенің дәстүрлік іс - шараға айналуға орны 
бар екенін шынайы сезіммен айтып �туге тура 
келеді. Еліміздің  еңсесін тіктетіп, мемлекетімізді 
мығымдап берген, алаш баласының  абыройын  
ақсақтатып,  халқымызды әлемге танытқан   
Елбасының  мерекесі  биыл, міне  т�ртінші жыл 
тойланып отыр. Қазақстанның  облыстарында, 
қалаларында, аудандарында  мереке  аталып 
�тілуде.  Осы орайда   Сағи Жиенбаев атындағы 
облыстық жас�спірімдер кітапханасыда   
1-желтоқсан ҚР Тұңғыш  Президенті күніне орай 
онлайн режимінде  тікелей байланысқа шығып, 
Сағи ақынның туған жері Байғанин ауданының 
кітапханасымен бірлесіп ««Елбасы-кемеңгер 
к�шбасшы» атты Назарбаев оқуларын  �ткізді. 
Шара  Нұрсұлтан Әбішұлы Назарбаевтың �мірі мен 
қызметі жайлы білімдерін одан әрі толықтыру. 
Елбасымыздың жүргізіп отырған саясатын, 
іскерлік қабілетін, ұшан-теңіз еңбегін халыққа 
жеткізу. Оқушылардың бойында ұлттық рухты, 
патриоттық сезімдерді ұялату. Елбасының 
қанатты  с�здерін,жолдауларын,мақаларын  
басқада еңбектерін  және  Елбасы туралы  
қазақ ақындарының �леңдерін  мәнерлеп оқу 
мақсатында�тті. 

Көп жылдар бойы қазақ халқы тәуелсіз ел болуды 
армандады. Бақытты өмір сүруді қалады. Қазақ 
халқының бұл арманы 1991 жылы 1 желтоқсанда 
орындалды. Осы күні Қазақстан республикасының 
алғаш Президенті ретінде Нұрсұлтан Әбішұлы 
Назарбаев сайланды. Қазақстан 16 желтоқсан 
күні өз тәуелсіздігіне ие болды. Бұл Қазақстанның 
жаңа өмірге басқан үлкен қадамы еді. Ал оның 
елбасшысы ешқашан берілмейтін, құрметті ұлы тұлға. 
Осы күнге жетіп отырғанымыздың өзі елбасымыз 
Н.Назарбаевтың арқасы. Тәуелсіздігіміздің 25 жыл 
ішінде қазақ халқының ең қиын кездерінде билікті 
қолына алып, қандай қиын жағдайлар болсын шыға 
білді. Елбасымыздың есімі тарихта мәңгі қалады.

 Жас ұрпаққа Елбасының сан қырлы талант 
иесі, құдіретті тұлға екенін таныту  бағытында 
өткізіліп отырған шараға Ақтөбе облысының 
мәдениет, архивтер және құжаттама басқармасы  
басшысының  орынбасары  Қыдырғали  Мұхитұлы,  
«Нұр Отан» партиясы Ақтөбе облыстық филиалының  
консультант  маманы Жанна  Шоқанқызы  Қасенова, 
жазушы, «Шекті Тілеу батыр Айтұлы» қоғамдық 
қорының төрағасы Қанатбай  Елеусізұлы, ардагер 
журналист Идош Асқар,  Ақтөбе көлік, коммуникация 
және жаңа технологиялар колледжінің оқытушысы, 
жастар ісі комитетінің жетекшісі Бекзат Болатұлы  
Қаумешов  шақырылды. Шараға Ақтөбе құрылыс  
және бизнес колледжі студенттері, Ақтөбе мұнай 
және газ колледжінің студенттері  қатысып, арнайы 
шақырылға н қонақтарға  көкейлерінде жүрген 
сауалдарын қойды.

Онлайн-конференцияға Байғанин аудандық 
кітап хана қызметкерлері мен оқырмандары да ат 
салысып отырды. Ауданда өткізіліп отырған шараны 
кітапхана әдіскері  Имашева  Айкерім жүргізді. Аудан  
оқырмандары  Рызабекұлы Абдусамат Т.Молдағалиевтің 
«Есіл ер»,  Тинекулов Мұхтар  К.Ахметованың «Сен 
қазақсың», Ибадуллаев Наурызбай  Қалқаман 
Саринның «Тәуелсіздік», Алпысбаева Көркемай  

«Ел аманатын арқалаған азамат» атты мақаланы 
(Светлана Смағұлова. «Үш қоңыр», 18. 11. 2016 ж.)  
оқып, автордың ойын толықтыра түсуге себі тиер 
деген сеніммен осы бір пікірімді жолдауды ж�н 
к�рдім.

Әлі де тұжырылмаған мағлұматтарға үңілсек: 1937-
1938 жылдардағы «халық жауы науқанында біздің елде 
110.000 адам тұтқындалып, оның 25 мыңы атылған». 
Ол – Қазақстанды 1934-1938 жылдары билеп-төстеген 
Л.Мирзоян (жағымпаздардың «Мырзажаны») жасаған 
жауыздық!

Еңбек жолын ұжымшардың (колхоздың) шаруасы 
болудан бастап, соңғы 10 жылда ұжымшар бастығы болып 
аяқтаған әкем бір әңгімесінде: «Балам, «халық жауы» 
деген дақпыртпен қазақты қырғынға ұшыратқандардың 
басшысы ЛеонМирзоян деген келімсек болды, оған 
өзіміздің жандайшап шолақ белсенділер өліп-тіріліп 
көмектесті. «Жорналшы болам» деп жүрсің, егер бола 
алсаң, сол Мирзоянның сұмдықтарын білуге, айтуға 
тырыс», деген еді де, күйеуін жерлеп, қара жамылып 
жүрген келіншекті зорламақ болған коммунист жігітті 
- аудандық партия комитетіненкелген уәкілдісабағаны 
үшін «жау» болып кете барған, сүйегі Магаданда 
қалған ағасы, ұжымшардың ұстасы Құрманбайдың 
және сондай жазықсыз бірнеше адамның тағдыры 
туралы айтып берген еді. Жаным түршіккен. Кейінде 
«Мырзажанның» қанды ізіне шолуыма сол жәйт себепші 
болды. 2009-жылы «Алматыда Л.Мирзоян көшесі бар» 
деген тақырыппен алғашқы мақаламды жаздым. Одан 
беріде, биылғы жылға дейін, әр гәзетке жиыны бес 
мақалам шықты. Мақсатым – жұртшылыққа екіжүзді 
мирзояндар жайындағы шындықты айту. Президент 
Н.Назарбаев, Астана қаласының әкімі И.Тасмағамбетов 
мырзаларға хат жолдадым. Соның нәтижесі болар, 
«АстанадаМирзоянға ескерткіш орнату» туралы сөз 
тиылды, көшедегі аты өшіріліп, «Академик Қаныш 
Сәтбаев көшесі» делінді. Алматы қаласының бұрынғы-
соңғы әкімдеріне де хат жазғанмын, әйтеуір, осыдан 
бір ай шамасы бұрын мұндағы «Л.Мирзоян көшесі» 
«Академик Шафих Шокин көшесі» делінгенін естідім. 
Шіркін қазағым-ай, Астана мен Алматы көшелеріне 
өзінің бүкіл әлемге дерлік белгілі ғұламасы Қанекеңнің, 
ірі ғалым Шакеңнің атынан бұрын «Мырзажанның» 
атын ала жүгіргендерін айтсаңшы!

«Мырзажанға» әлі күнге дейін шаң жуытқысы 
келмей: «Ол аяқасты болған мәдениетімізді көтеруге 
көмектесті, Мәскеуде онкүндігімізді өткізді. 
Артистерімізге үлкен атақ әперді, орденмен наградтады. 
Голощекин құртқан малымызды қайтарды, азық-
түлікті молайтты» дегендей сөздерді сапырады. Ол 
шаралардың барлығы да Мәскеудің ықпалымен жүзеге 
асқан. Мысалы, Голощекин қаңыратып кеткен қора мен 
өрісті Мирзоян анау нөкерлерімен бірге алып келген 
малмен толтырған жоқ, біраз мал аштық жайламаған 
басқа республикалардан жоғарғы орындардың 
нұсқаулары бойынша жеткізілді.

Мәдениет мәселесіне тоқталсақ, бұл саладағы 
жетістіктердің көбі – 1933  - 1937- жылдары Халық 
ағарту комиссарымыз болған Темірбек Жүргеневтің 
еңбегі. Ол Халық ағарту комиссариатын ұлттық 
мәдениетті өркендету орталығына айналдырды.

Білім дегенде: Темкеңнің “Қазақстанда мектеп 
жүйесін реттеу және қазақ орта мектептерін көбейту 
туралы” қаулы қабылдап, қазақ орта мектептерінің 
саны артуына күш салғанын,қазақ жастарын Совет 
Одағының іріқалаларындағы оқу орындарына білім 
алуға жіберудің бастамашысы болғанын атап айту 
қажет.

Өнер дегенде: 1934-жылы Алматыда  халық 
өнерпаздарының 1-слетін, 1936-жылы Мәскеуде 
Қазақстан өнері мен әдебиетінің онкүндігін өткізуге 
ұйытқы болған. Ұлттық мәдениет пен өнер саласы 
мамандарын даярлауға кіріскен. Қазақстанда алғашқы 
музыка театрын (қазіргі Қазақ опера және балет театры) 
ұйымдастыруға үлкен үлес қосты. А.В. Затаевичке  
қазақ әндерін жинастыру жайында кеңес-мағлұмат 
берді.

Алайда мемлекет пен қоғамның көрнекті  қайраткері 
Т.Жүргенев бірде Мирзоянға жақпай қалып, орнынан 
алынып, қара тізімге ілініп кетті. Не үшін? Белгілі сазгер 
Е.Брусиловский жазғандай, Т.Жүргенев өзі басқарып 
отырған комиссариатта іс қағаздарын мемлекеттік тілде 
- қазақ тілінде жүргізуді, жиын-жиналыстарды қазақ 
тілінде өткізуді қолға алған. Мәдениет жайындағы бір 
жиналыста Қарағанды облыстық мәдениет бөлімінен 
келген орыс жігіт комиссарға: «Мен ештеңе түсінбей 
отырмын, неге орыс тілінде сөйлемейсіз?» дегенде 
Т.Жүргенев оған: «Қазақстанда қызмет істейді екенсіз 
– мемлекеттік тілді білуге міндеттісіз!» депті. Сол 
«ұлтшылдығы» Мирзоянға жеткізілген...

Совет Одағының бұрынғымемлекеттік әрқилы 
мұрағаттары ресейлік бір орталық болып, жаңа 
ғимаратқа көшу қарбаласында екен. Әйтседе, менің 
өтінішімді ескеріп, Мирзоянның И.Сталинге, СОКП 
Орталық комитетінің Саяси бюросына жазған екі хатынан, 
мирзояншылдардың екі хатынан көшірме жіберіп, 
мұрағаттағы құжаттар әлі де реттелуде екенін, табылған 
хаттардан көшірме жіберуді ұмытпайтындарын айтты. 
Ал мұрағат жұмысының әлі күнге дейін бір арнаға түспей 
жатқанының себебі – делқұл Н.Хрущев билік басына 
жетісімен өзінің арнаулы жойымпаз тобын жасақтап, 

МИРЗОЯННЫҢ МЕРЕЗДІГІ
мемлекеттік, партиялық, тарих мұрағаттарының бәрін 
астаң-кестең тексертіп, өзіне қатысты «сын бар» 
құжаттардың түзетуге болатынын түзетуді, түзетуге 
болмайтынын жоюды, Сталиннің қолы жоқ құжаттарға 
қолын қоюды бұйырған.«Халық жауы» науқанының 
жабылған күйінде қалмауы, кейін үлкен    сөз болуы,  
ақ-қарасы  ажыратылуы  мүмкін  екенін  долбарлаған  
Хрущев өз басын арашалаудың сәті түсіп тұрғанын 
пайдаланып қалуды ойлаған. Кеңестік қарсыбарлаудың 
(контрразведканың)  ардагері  Б. Сыромятин: «...
Орталық мұрағатымыздың директоры полковник В. 
Детинин репрессияны ұйымдастырушылардың бірі 
болған Н. Хрущевқа қатысты құжаттар құртылғанын  
айтты» десе,  тарихшы В. Наумов былай депті:  «1955-
жылы Хрущевтан нұсқау болып, Орталық мұрағаттан 
Берияның қағаздары, партияның Сталин және басқа 
басшылары туралы құжаттар - жиыны 11 қапшық құжат 
тәркіленді. Құжаттар неғұрлым азайған сайын Хрущев 
өзі қатысқан қылмыстарды басқаларға жаба солғұрлым  
екілене  сөйлей   бастады».

Қолымда бар ресми деректер Мәскеу қаласында, 
Украинада 1-басшы болған жылдарында олардағы 
«Үштік соттың» ықпалдысы Хрущев жиыны 203 мың 
адамды «халық жауы» деп айдатқан, аттырған. Сол 
сұмдықта ол 1-орында болса, Мирзоян 6-орында. 

Мирзоянның төрт жылда Кремльге неше хат 
жібергені әзірше белгісіз, ал 1937-жылы шілденің 13-і 
күні Сталинге жолдаған жедел хаты мынау:

«Во время сьезда компартии Казахстана кандидатура 
председателя Казахского ЦИК тов. Кулумбетова после 
длительного обсуждения на пленуме сьезда тайным 
голосованием была провалена. Основным мотивом 
отвода и провала был факт перехода в 1919 г. тов. 
Кулумбетова с оружием в руках на сторону врага. За 
последние два месяца после сьезда ряд арестованных 
участников контрреволюционной рыскуловской и 
нурмаковской организации показывают на Кулумбетова 
как на одного из активных участников этой национал-
фашистской организации. Возможно, в ближайшие дни 
следствие покажет необходимость ареста Кулумбетова. 
Мы считаем совершенно необходимым освободить 
Кулумбетова от обязанностей председателя ЦИКа 
и просим ЦК ВКП(б) утвердить наше предложение 
об освобождении Кулумбетова от обязанностей 
председателя ЦИКа. Кандидатуру нового председателя 
ЦИКа внесем на утверждение Политбюро в ближайшие 
дни».

Саяси бюро келісімін берген. Ұзақбай Құлымбетов 
орнынан алынып, тұтқындалып, ату жазасына кесілді. 
Мирзоянның мерездігіне бір дәлел осы емес пе?! Ол 
Алматыдан қара пиғыл толы жеделхат жазып: «...факт 
перехода Кулумбетова с оружием в руках на сторону 
врага», «...показывают на Кулумбетова как на одного 
из активных участников этой национал-фашистской 
организации», деп дабыл қағып жатса, оған Сталин, 
Саяси бюро қалайша сенбесін?!

Қазақстанға келіп, «халық жауларын» аулай 
бастаған «Мырзажанға» наразы болған Сәбит Мұқанов 
оған екі рет хат жазып, қабылдауын өтінген. Халыққа 
белгілі қаламгердің не айтарын сезген, онымен бетпе-
бет сөйлесуден тайқыған  Мирзоян жауап қатпай, 
маңына жолаттырмай қойған. Сондай-ақ, оның еркінсіп, 
есіріп кеткені соншалық, Сталиннің сын-ескертпесін 
де елемей жүре берген. Ал сын-ескертпе И.Сталиннің 
БК(б)П Орталық комитетінің 1937-жылы наурыз айының 
5-і күні болған пленумындағы мына сөзі еді:

«...Взять, например, товарищей Мирзояна и 
Вайнова. Первый из них является секретарем краевой 
партийной организации  Казахстана...  перетащил 
с собой в Казахстан из Азербайджана и Урала, где 
он раньше работал, 30-40 человек «своих»  людей и 
расставил  их на ответственные  посты  в Казахстане. 
Есть, стало  быть, своя артель у товарища Мирзояна. 
Разве нельзя было подобрать работников из местных 
людей?..  Конечно, можно было...  Я его  несколько 
раз предупреждал, не таскай за собой своих приятелей 
ни из Азербайджана, ни с Урала, а выдвигай людей 
в Казахстане, не отгораживайся от местных людей в 
Казахстане, потому что... - что значит таскать с собой 
целую группу приятелей, дружков из Азербайджана, 
которые коренным образом не связаны с Казахстаном? 
Что значит таскать с собой целую группу приятелей с 
Урала, которые тоже не связаны с Казахстаном? Это 
значит, что ты получил некоторую независимость 
от местных организации, и, если  хотите, некоторую  
независимость от ЦК. «У него своя  группа, у меня своя 
группа, они мне преданы...».  Это значит  недоверие 
местным кадрам...». 

Сталиннің сол жолы  атап бергендерінің кейбірі 
мыналар:    Бадабашьян, Саакасян, Саркисян, Поузбекян, 
Айрапетян, Ширазян, Асриян, Саумов, Саркисов, Юсупов, 
Пинхасик, Свердлов, Киселев, Степанов, Кулиев, 
Камакидзе, Рзаев...

Мирзоянның «своя группасы» 30-40 кісі емес, 
одан екі есе көп болыпты және, Сталин айтқандай, 
ертіп әкелген «дружоктары» жоғары орындарға: 
облыстарымыздың партия, совет атқару комитеттерінің,  
прокуратура, сот, милиция, хауіпсіздік органдарының 
бірінші, көбінесе 2-3-інші басшылары, бөлім 
меңгерушілері болып қонжиған. Қазақстанның «халық 
жауларын» әсіресаясатшыл, жағымпаз қазақтардың 
көмегімен тізімдеген - солар! 

Сөз ыңғайына қарай айта отырайын, біздің кейбір 
«тарихшыларымыз»: -Сталин Қазақстанның атын 
өшіруге, халқын қырып, жерін алуға құлшынды, - 
дегендей өсек-аяңды таратып жүр. Тіпті қайсыбірі 
тың игеру топалаңын жасаған ұр да жық Н.Хрущевтің 
Целиноградқа бір келгенінде әдейі айтқан 
зәлімдік сөзін – «Мен Сталинге Қазақстанда қатты 
ашаршылық болып, халқы қырыла бастағанын  қинала 
жеткізгенімде, ол: «Сол сарылардан сөйтіп құтылмай 
болмайды!»деді» деген сандырағын малданып әлек. 
Ең болмаса, «№1 Тыңигерушінің» ол жылдары қайда, 
кім болып істегеніне назар аударар емес. Ал ол кезде 
Хрущев Мәскеу қалалық партия комитетінің 2-хатшысы 
еді. Яғни Қазақстанның ішкі-сыртқы жағдайын білуден, 
Сталинді маңайлай алудан аулақ біреу-ді... 

Халқына адал қызмет еткен тарихи тұлға Ұзекеңнің 
-  Ұзақбай Желдірбайұлы Құлымбетовтің жазықсыз 
жәбірленіп, мерездердің құрбаны болғаны өкінішті.

Ғаббас ҚАБЫШҰЛЫ.

Т���ЫШ ПРЕЗИДЕНТ 
К�НІ ТОЙЛАНДЫ

Н.Назарбаевтың ой-толғаулары, Аманғалиева Меруерт 
өз шығармашылығынан «Ел бастаған Елбасы» атты 
тамаша  туындыларды  мәнерлеп  жатқа оқыды.

Сонымен қатар Ақтөбе қалалық  №47 жалпы 
білім беру мектебінің оқушылары – Задагерей 
Дильназ  П.Нұрасылдың «Көшбасшы» өлеңін оқыса, 
Марат Нұрсұлтан өз шығармашылығынан «Елбасына 
арнау» өлеңін оқыды, №36 мектебінен Байеділ Мирас 
Елбасының жолдауынан үзінді оқыды. Сонымен қатар 
Ақтөбе гуманитарлық колледжінің студенттері Қызыл 
Динара, Кенжебаева   Арайлым, Нарбаева Самал 
Елбасына арналған қазақ ақындарының өлеңдерін 
оқыды.  Мерекелік шара  Елбасының дүниеге келуі 
, бала Сұлтанның көрген түсі  туралы сахналық  
қойылыммен ашылды. Елбасының анасы рөлінде  
кітапхана қызметкері Құрымбаева  Лариса, бала 
Сұлтан  рөлінде №47 мектептің 3класс оқушысы, жас 
оқырман Серікқали  Сүндет   өз  кейіпкерлерін  тамаша 
сомдады.

 Кеш қонақтарыҚазақстан тарихынан сыр шертіп 
«Мәңгілік ел» туралы,жастар саясаты және олармен 
атқарылып жатырған жұмыстары, Елбасымыздың ел 
үшін жасаған ерен еңбегі жөнінде әңгіме қозғалды. 

Қонақтарға төмендегідей ортақ сұрақтар қойылды: 
«Президент күнінің мәні, маңызы неде?», «Елбасының  
тәуелсіздік толғауы «Ұлы дала ұлағаттары» атты жаңа 
туындысы жайында не білеміз?», «Шет мемлекеттерде 
Президент күні тойлана ма?» тағы да  басқалары.

Қонағымыздың бірі – жастар ісі комитетінің 
жетекшісі Бекзат Болатұлы жас оқырмандарға 
елбасы туралы сауалдар қойып, білім деңгейлерін  
байқады. Кітапханада өткен Елбасы күні тойында 
Ғ.Жұбанова атындағы облыстық филармонияның 
әншісі Қаражанов Нұржанның орындауында  
С.Жиенбаевтың сөзіне жазылған «Айналдым елім» 
әні  тыңдалды. «Нағыз қазақ қазақ емес, нағыз қазақ 
домбыра» демекші,  А.Жұбанов атындағы музыкалық 
колледжінің  домбырашы студенттері: Балмағамбетов 
Бекарыс, Тынымбаев Данияр қазақтың күйлерін 
қонақтардың жүрегіне жеткізе  тартып, көңілін бір 
көтеріп тастады. Кеш соңында кітапхана директоры  
Гүлжайнар  Наренқызы  Калдина  қорытынды сөз 
сөйлеп,  кешке қатысушы қонақтар мен жастарға  
алғысын білдіріп, кітапханаға  кітап оқуға шақырды.

Шара  барысында  кітапхана  қызметкері  
Есенаманова  Жанат  интернет желісін пайдалып  
аудандармен  онлайн-конференцияға  шығып  
жетекшілік жасады  және елбасы туралы слайдты  кеш  
барысында  көрсетіп отырды. 

Жастардың  дүниетанымын  кеңейтіп, білімдерін 
толықтыру  үшін  арнайы көрнекіліктерде  
дайындалды. Оған «Елбасы Ақтөбе жерінде», «Әлем 
саясаткерлерінің Елбасы туралы лебіздері» жазылған 
көрмелер  және кең көлемде «Кемеңгер елдің көреген 
басшысы» атты Елбасы кітаптарымен мақаларынан  
топтастырылған  кітап көрмесі ұйымдастырылды. 

Еліміздің білімді, білікті жастарымен  бірлесе  
өткізген Елбасы күні  мерекесін кітапхана қызметкері 
Есалинова Айнель  ел тарихына,  тәуелсіздігіміздің 25 
жылдығына  тоқтала отырып әсерлі етіп жүргізді. Бұл 
патриоттық шараның басқа шаралардан ерекшелігі 
– Тәуелсіз еліміздің бүгіні мен ертеңін жалғайтын, 
қазақ елінің  болашағы үшін жауап беретін жас 
ұрпаққа Елбасының дәйексөздерін, саясатын, 
еліміздің жетістіктерін, жолдауларын, мақалаларын,   
кітаптарын насихаттап  жеткізу.

Ләззат БУЛТЕКОВА, 
  С.Жиенбаев атындағы облыстық жасөспірімдер 

кітапханасының бөлім меңгерушісі
                                                        Ақтөбе қаласы.



БҮРКІТБАЙ ДЕГЕН БАЙ БОЛҒАН...

Қазанғап Бүркітбайға арнап тек тірісінде ғана 
емес, дүниеден �ткеннен кейін де күй шығарған. 
Ас бергенде табақ тарту үшін әдейі жорғалар 
үйретіліп, табақты тек жорға аттармен ғана 
таратқан. Міне осы к�ріністер «Торы жорғаның 
табақ тартуы» деген атақты күйін шығаруына 
себепші болса керек. Осы күйдің шығу тарихын 
Ақт�белік атақты күйші Жайлау Асылханов  күйді 
орындау кезінде талай айтқанын естігенбіз.

***
Бүркітбайдың туған, өлген және ас берген 

жылдарын анықтап алғаннан кейін енді Бүркітбайдың  
ата-тегіне, өзінен кейінгі ұрпақтарына үңіліп көрелік.

Бүркітбайдың руы Қабақ – Жанкелді – Рай 
– Құттыбай – Шүрімбет – Еркебай. Еркебайдан – 
Бегімбет, Бүркітбай екі ұл тарайды. Бегімбет жуас, 
момын, байлығы ортадан жоғары болған. Кезінде 
болыстыққа сайланып, ел билеуге де араласқан. Бейті 
Айшуақ, Бегімбет елді мекенінде. Сол жердің Бегімбет 
деп аталуы да сол кісінің атымен тікелей байланысты 
болса керек. 

Атақты күйші Жәлекеш Айпақов (Жәлекештің 
атақты күйші болып қалыптасуына Бүркітбай 
мен Қазанғаптың достығының септігінің тигенін 
қаперімізден шығармағаны-мыз жөн) осы Бегімбеттің 
тікелей ұрпағы болса, Жаңақоныстағы Байниязов, 
Кемалов, Құлшаровтар әулиеттері де осы Бегімбеттен 
тарағандар. Есесіне Бүркітбайда байлық болмаған. 
Күнін аңшылықпен көрген.

Бірде Жаңғылыштың Паң деген байы жоқ іздеп 
жүріп, Бегімбеттің аулына келіп түседі. Әңгіме арасында 
Бегімбет інісінің малы жоқ, тек аң аулаумен күн көріп 
отырғанын айтады. Дегенмен Паң Бүркітбайдың 
ауылына да соғады. Ағайынды екі адамның қоңсы 
отырып, бірінің бай, екіншісінің жұпыны тіршілігі 
бұл кісіні ойландырады. Ыстық ықыласпен берген 
қонақасына дән риза болады. Жүрерінде түмағына 
бір түлкінің терісі жетпей түрғанын айтады. Сол кезде 
Бүркітбай бір қапшық түлкінің терісін бөктертіп 
жібереді. Паң Бүркітбайдың мәрттігіне кеуілі толып, 
өзінің Ұлдай деген қызын беріп, еншісіне деп бір 
үйір жылқыны қоса береді. Ұлдайдан бала болмаған. 
Есесіне сол бір үйір жылқы 12000 жылқыға айналған 
екен. Ел арасында «Ұлдайға бала бітпеген мен, 
Бүркітбайға байлық бітті ғой» - деген әңгіме бекер 
айтылмаса керек.

Бүркітбайдың 4-әйелі болған: 1-әйелі Ендіғой 
Тілеудің қызы; 2-әйелі Ұлдай Жаңғылыштың қызы; 
3-әйелі - --- Төртқараның қызы; 4-әйелі - --- Табынның 
қызы.

Осы төрт әйелінен 16-17 ұл-қыздары болған, 
бірақ олардың көбісінің аты-жөні, кейінгі өмірінен 
де дерек жоқтың қасы. Оқырманға түсінікті болу үшін 
Бүркітбайдың өзінен тараған ұрпақтарын мынандай 
кестемен беруді жөн көрдім.

***
Бүркітбай (1819-1896) 77 жыл өмір сүрген. 

Қалдықожа (Бүркітбайдың баласы) (1864-19 ?) өмір 
сүрген. Бүркітбайдан 45 жас кіші Шындағұл (немересі) 
(1889-1967) 78 жыл өмір сүрген. Қалдықожадан 25 
жас кіші Данағұл (шөбересі) (1923-2007) 84 жыл 
өмір сүрген. Шындағұлдан 34 жас кіші Қалдықара 
Аманкелді. Алмажан (шөпшегі) 1954 жылғы 61 жаста. 
Данағұлдан - 31 жас кіші. Яғни, Бүркітбай мен шөпшегі 
Алмажанның арасы 135 жылға тең. (135:5 = 27 жас). 
Тарихты зерттеушілер бір ғасырға 4 ұрпақты, немесе 
25-27 жастан қояды. Олай болса, Бүркітбайдың өмір 
сүру кезеңдері тарихи өлшемнен алшақ кетіп тұрған 
жоқ. Және әке мен бала арасындағы жас шамаларында 
да алшақтық көрінбейді, ақылға қонымды. Бұл 
жерде Данағұлдан тараған ер баласын емес, қызы 
Алмажанды алып отырған себебім, Бүркітбаймен ара 
өлшемінің дәлдігін алу үшін алынды, әрі осындағы көп 
деректерді осы шөпшегі Алмажаннан алуым да себеп 
болды.

***
Бүркітбайдан 1. Бердіқожадан 2. Меңдіқожадан 

3. Қайдағұлдан 4. Қалдықожадан 4 бала болған. 
Бердіқожа туралы ешқандай дерек жоқ, туған, өлген 
жылы да белгісіз. Меңдіқожадан Сабира (1907-1994) 
қыз болған. Бұл кісі Қоңыраттан 1993 жылы Есет 
Көтібарұлына кесене тұрғызып, ас бергенде әдейі 
келген екен. Содан бір жылдан кейін 87 жасында 
қайтыс болды. Қайдағұлдан Жазық қыз болған. Одан 
туған Әлима мен Зада. Әлима Жанкелдінің шежіресін 
құрастырушы Мұсағали Матқановтың жары. Ал Зада 
– Шалқарға белгілі азамат - Мақсат Қосымовтың 
жары. Қалдықожадан (1864 өлген жылы анық 
емес). Шындағұл, Бидағұл, Өтеғұл үш ұлы болған. 
Қалдықожа ескіше де, жаңаша да сауатты, кезінде сол 
өңірде болыстыққа сайланған. Балаларында орысша 
оқытқан. Балалары сауатты болғандықтан сол кездегі 
«өкіметтің» саясатына қарсы келмей бар малын 
өкіметке дер кезінде өткізгендіктен, конфескден аман 
қалғанға ұқсайды.

Ал, Қалдықожаның өлген жылын кейде 1902 жыл, 
кейде 1913 жыл деген деректер айтылып жүр. Меніңше 
осының екіншісі дұрыс сияқты. Себебі, Романовтардың 
300 жылдығы 1913 жылы өткені бізге тарихтан белгілі 
(1613-1913).

Осы жерде Қалдықожаның қайтыс болғаны 
жөнінде ел арасында мынандай әңгімелер айтылады. 
Жем жағындағы қайын жұртына барып келе жатқанда 
қайтыс болған екен деген. Шамасы Жемнен емес, 
Петрбордан келе жатқанда қайтыс болған сияқты. 
Өзінің Петрборға барғанын әдейі жасыру үшін осылай 
істеді ме екен деген ойға жетелейді. Қалай болғанда 
да Қалдықожаның әке атын шығарғаны анық.

Шындағұл (1889-1967) Омбыдағы Сібір кадет 
корпусында білім алған, орысша сауатты, ауызша 
сөзге шешен кісі болған. Шалқарда әр түрлі қызметте, 
сағыз заводының директоры қызметтерінде болған. 
Алайда 1928 жылдары байдың тұқымы деген сөзден 
қорқып, сол кезде Ресейде жүрген інісі Өтеғұл бір 
түнде Алматыға көшіріп алып кеткен екен. Сол жақта 
жан бағу үшін өтірік сақау болып жүріпті. Елге 1950 
жылдары келіп, Мұздай құдық (Жаңақоныс) деген 
жерде бие саудырып отырған. Ауа райын болжайтын 
мықты тәжірибесі бар екен. 78 жасында осы 

Жаңақоныс елді мекенінде қайтыс болып, сол жерге 
жерленген. Бидағұл (1891-1971) көнеше де, жаңаша да 
сауатты болған. Ертерек Қарақалпақстан жаққа кетіп, 
сонда орман шаруашылығында әр түрі деңгейдегі 
қызметтер атқарған. 80 жасында Қарақалпақтың 
Нөкіс қаласында қайтыс болған. Өтеғұл (1894-1944) 
50 жасында Екінші Дүние жүзілік соғыста қайтыс 
болған. Себебі, бұл кісі Ресейде ұшқыш оқуын бітіріп, 
сол жақта орыс қызына үйленген. Шамасы соғысқа 
да сол жақтан аттанған сияқты. Орыс жеңгемізден 
Радик деген жалғыз ұлы болған. Қабақтың Наурызбай 
аталығынан тарайтын Ерғали ақсақалдың - осы бала 
1955 жылдары Шалқар қаласында Шындағұлдың 
үйінде жатып ДОСААФ-та шоферлық курсты бізбен 
бірге оқыды, жас шамасы сол кезде менен 4-5 жасқа 
кішілігі бар еді дегеніне қарағанда,  Ерғали ақсақал 
1930 жылы туылса, Радикті 1935 жылы туылған деп 
болжауға болады.  Сол жылы, яғни 1955 жылы қыста 
орыс шешесі келіп ертіп алып кетіпті. Жеңгеміз орыс 

әйелдерінің ішіндегі аса бір ажарлы-әдемісі екен деп 
- таңдайын қаққан сексенен асқан Ерғали ақсақал. 
Радик сол кеткеннен мол кеткен. Хабарласпаған. Елдегі 
тумалары қанша іздегенмен ештеңе шықпаған. Соған 
қарағанда бұл дүниеде жоқ шығар дейді ағайындары.

***
Шындағұлдан – Данағұл (Данаш) ұл, Ақтөре, 

Қаншайым, Алматқан деген үш қызы тараған. Данағұл 
(1923-2007) 84 жыл өмір сүріп, Жаңақоныс елді 
мекеніне жерленген. Данағұлдан 1, Қалдығара-
Аманкелді егіз ұл және Алмажан, Жансұлу екі 
қыз. Алмажан ұлағатты ұстаз қызметінде болып, 
зейнеткерлікке шыққан, (Бүркітбайға шөпшек болып 
келеді, тікелей ұрпағы) Шалқар өңіріне танымал 
дәрігер Молдағазының жұбайы. Қазір Шалқар 
қаласында тұрады.

***
Енді Бүркітбай туралы ел арасында кең тараған 

әңгімелерге кезек берсек. Кезінде, ел арасында 
«Бүркітбайға үш «лақ» бітіп, бізге билікте дес 
бермейтін болды ғой» - деген сөз тараған. Бұл сөздің 
айтылу төркіні мынадан шықса керек. Пан қызына 
«еншіге» деп бір үйір (мүмкін одан да көп болар) 
жылқы бергеннен кейін, жұрт еншіге не бердің деп 
сұраса – «үш лақ» бердім деп қалжыңдайды екен. 
Шамасы бөтен көз сұқтанбасын дегені шығар.

Бүркітбай байлығымен қатар орақ тілді шешен 
болған. Өзін өңірдің сол кездегі елге құрметті, 
сыйлы батыр, билерімен терезесін тең ұстаған. Өмір 
Қарағұлмен, Қарабас Есетпен сыйлас, сырлас болған. 
Әсіресе Есет Бүркітбайды аса құрметтеп, сыйласса 
керек.

Бірде, Бүркітбайдың жылқысына Қарабастың 
барымташысы маза бермей, ұрлай берген соң 
Бүркітбайдың жігіттерімен қақтығысып қалады. 
Сол қақтығыста Қарабастың жігіті мерт болады да, 
Қарабастың жігіттері мерт болған адамдарына құн 
сұрай келеді. Келгендерді Қарағұл бастап келсе 
керек. Есет келсін дегеніне қарамай, Қарағұл шешімін 
шығарып тастайды. Есет келгесін шығарған шешімге 
кеуілі толмай, Қарағұлға қарап:

– Әй, Қарағұл, түйедей болып өңкиген маған көзің 
түспей, Бүркітбайдың жылқысына неге көзің түсті, 
көзің шыққыр – деп ренішін білдіріпті. Содан кейін 
Қарағұлдың  көзі көрмей қалса керек. (Қарағұлдың 
көзі көрмей қалуы жөнінде басқа әңгіме айтылады, 
бірақ оны жөн көрмедім. Қарағұлдың қаттылығын 
көрсетеміз деп, қаныпезер жасап жіберген).

Бұл жерде Есет пен Қарағұлдың 1806 жылы 
туған, құрдас екенін, бір-біріне әңгіме-лерін ашық 
айта алатындықтарын, Бүркітбайдың олардан бар 
болғаны бір мүшелі ғана кіші екенін, араларындағы 
сыйластыққа ешқандай кедергі болмайтынын 
ескергеніміз жөн.

***
Ел арасында мынандай да әңгіме бар. Бірде 

Бүркітбай жылқышыларының қосына соға кетпекші 
болып бұрылса, бір жылқышы жаяу келе жатса керек. 
Не болғанын сұраса Өмір Әзберген жылқыдан бір 
келісті асауды қуып жүріп ұстап, сол жерде мініп 
кетеді. Әзбергеннің ауылына келсе бала жол жүріп 
кеткен екен. Шешесі бар жағдайды баян ете отырып, 
«Аман-есен жүрсем атын қайтарамын» - деген  
Әзбергеннің сөзін жеткізеді. Жағдайға қаныққан 
Бүркітбай «атты алған бөтен емес, өзіміздің бала екен 
ғой» - деп әліптің артын ашпай келген ізімен кейін 
қайтқан.

Бұл жерде Әзбергеннің 1813 жылы туғанын 
ескерсек Бүркітбай қалай өзінен 6 жас үлкен адамды 
бала дей алады. Сондықтан бұл жаңсақ әңгіме, немесе 
Әзбергеннің орнында басқа бір ағайынның баласы 
болуы керек деп ойлаймын.

Мінекей, біздер өтіп кеткен тұлғалар жөнінде 
әңгіме қозғасақ, немесе шежіре құрастырсақ басқа-
көзге қарамай естігендеріміз деп қосуға бейім болып 
келеміз. Әсіресе шежірені құрастырғанда осындай 
қателер өріп жүреді. Бұдан сақ болған жөн.

***
Бүркітбайдың туған жері Аяққұм мен Құландының 

ортасында орналасқан  «Сары ой» деген жер дейді. 
Кейбіреулер жоқ бұл «Сарыбай» деген жер еді дегенді 
айтады. Не дегенде де бұл екі жер бір-бірінен бәлендей 
алшақ емес.

Айшуақ өңірінде «қабақтар» қыстап-жайлаған 
жерде ірілі-ұсақты байлар болған. Сол байлардың 

жаз жайлауы болса, қыста Борсық құмына келіп 
қыстаған. Сондықтан Борсықтың екі жақ бетінде 
ана байдың қыстағы, мынау мына байдың қыстағы 
дегенді естіп жүрдік. Ал солардың ішінде мынау 
Бүркітбайдың қыстағы дегенді кездестірмеппіз. Соған 
қарағанда Бүркітбай елден бөлектеу Шаған жақта 
болды деу шындыққа жанасатын сияқты. Оның үстіне 
Шаған Мұғалжар тауының сілімдері болғандықтан 
оны елде тау деп атайды. Шындығында тау дегеннін 
көрі күншығыс жақ беті үлкен қыратпен көмкерілген, 
екінші күн батыс беті кең жазықтыққа ұласып жатқан, 
арнасы кең сай дегенге келіңкірейді. Сайда қысы жазы 
ойдым-ойдым болып жатқан қара су үзілмеді. Сол 
сайдың ішінде үлкен-үлкен тағыда үңгірлер кездеседі. 
Солардың үш үңгірі қатар оналасқан «Үш көрсай» деп 
аталады (мен жинаған деректің ішінде Үстірт жақ бетте 
«Үшқара» деген қыстауы болған деген дерек кездесті). 
Міне, осы сайдың ішінде сол жердің сазынан құйылған 
кірпіштен салынған «зілмәнкелер» (біздің жақта 
қолдан салынған жатаған үйді бұрын солай атаған) 
осы күнге дейін сақталған. Шамасы Бүркітбайдың 
малшылары осы жерде қыстаған болса керек. Кім 
білген Бүркітбайдың қыстағы да осы жерде шығар.

Мен бұл өңірді жақсы білемін, 3 жыл подхоздың 
меңгерушісі болған кезде малды осы Шағанға әкеліп, 
шөпті Шағанның күнбатыс бетіндегі Әлітау, Құмқұдық 
жерінен шабатынбыз. Себебі ол кезде совхоз өз 
жерлерінен жер бермейтінді. Ал осы жазықтағы 
Құмқұдықты Бүркітбайдың құдығы деп те атайды. Сол 
кезде байқағанымыз, қыс айында осы жазықтықта 
қанша жылқы бақсада қолайлы екені көзге ұрып-ақ 
тұрғанды.

Осы тұста бір оқиғаны айта кеткенді жөн 
көрдім. 1970 жылдың аяғы мен 1980 жылдың бас 
жағында Айшуақ совхозының №2 фермасы тап осы 
Құмқұдықтан мал азығын дайындады. Бисенбі совхоз 
директоры, Әлібек парторг 15 күн сайын шөп шабылу 
барысын тексеруге шығады. Мен де еремін. Себебі, 
клуб меңгерушісімін, әрі суретке түсіріп, жалынды 
транспараттар жазамын. Фермаларды аралап тал түсте 
№2 ферманың қосына келсек, күннің аптап ыстығына 
қарамастан оншақты шөпші құдық қазып жатыр.

- Құдықтары құлап қалған ғой – деді, машинадан 
түсер-түспестен Бисекең. Сөйдеді де су ішіп отырған 
құдыққа үңілді. Құдық аман-сау сияқты.

- Не болды, құдықтарың көмілмепті ғой? – деді.
Шөпшілер директор тап осындай ыссыда, тапа-

талтүсте келе қояды деп күтпеген болулары керек 
алғашында абдырап қалды. Сәлден соң ішінен батылдау 
біреуі: 

– Шөп шабудан тездетіп құтыламыз ба деп 
жатқанымыз. Осы құдықтың басына Бүркітбай деген 
бай ат тұяғындай алтынын көміп кеткен екен, соны 
тауып алсақ шөп шабудан құтылар едік – деп ойыны-
шыны аралас түсіндірген болды. Мінекей, бұл да 
Бүркітбайдың осы Шаған жақ бетті мекен еткенінің бір 
дәлелі болса керек. 

Негізі жылқысы 2-3 мыңның шамасында Үстірттің 
үстін жайлап, жылқы саны көбейгесін оңашалау, елден 
жырақтау Шаған жақты қыста жайлайтын мекеніне 
айналдырған сыңайлы. Себебі, бейіті Баспан деген 
жерде. Ал Баспан мен Шағанның арасы 20 шақырымға 
жетпейтін жер. 

Бұған Ерғали ақсақалдың мына бір әңгімесі дәлел 
бола алады:

- Бүркітбай жылқысы 2-3 мыңға жеткенше 
Үстірттің үстінде жайлаған. Кейін мал саны көбейе 
бастағанда сол жердегі Бақтыбай ағайындарымен 
жер үшін жиі-жиі ренжісіп қала берген, тіпті бір жылы 

қыстың көзі қырауда малын айдап Көкалаға келген. 
Сол жерде Наурызбай аталықтан Оспан деген беделді 
адамы бір қорасын босатып беріп, Бүркітбай сол қораға 
қыстап шыққан екен. Мүмкін Бүркітбайдың қыстауы 
деп аталмайтындығы да сондықтан болар. Осыдан 
кейін жылқысын Шаған жақ бетке шығарып, бірте-
бірте осы жерді қысқы жайлым қылмады ма екен деген 
ой ұялайды. Ал жазда Ор, Жем бойын жағалап күзде 
елге бір-ақ келген ғой. Ор мен Жемнен жылқысын 
суарғанда сулары кәдімгідей үзіліп қалады екен. 
Жылқысының көптігін осыдан-ақ байқауға болады.

***
Сәті түскенде Оспан жөнінде ел аузындағы бір 

әңгімені айта кеткенді жөн көрдім.
Оспанның қыстауы Көкаланың күнбатыс жағында 

30-35 шақырым шамасында Арадөң деген үлкен қырат 
бар. Геологтар Шалқар өңіріндегі осы жерді ең биік 
төбе, яғни теңіз деңгейінен 950 м. биіктікте дейді. 

Айшуақ совхозы №2 ферманың 20-шақты отары осы 
төбеге айнала орналасып, малдарын төлдеткен. Себебі, 
бұл жерде шағын-шағын бөгет, артық су жиналатын 
тақырлар көп. Сол қыраттың дәл ортасындағы төбеде 
үлкен бөгет бар. Қар мол түскен жылдары әлгі бөгетке 
жиналған су жылдап жатады. Осы бөгетті Оспан жалғыз 
өзі салған деседі. Оспан өте ірі кісі болған. Бір жиында 
біреумен сөзге келіп қалса керек. Сөз арасында 
«Күшің тасып бара жатса неге бөгет салмайсың» - деп 
қайрайды. Сол ерегіспен кейін бір аптаның ішінде 
бөгетті бір өзі тұрғызыпты. Күніне бір қойдың етін бір 
өзі жейді екен. Бөгетті салғаннан кейін бір тай сойып, 
оны да бір өзі жепті деген әңгіме бар. Сол бөгет осы 
күнге дейін «Оспанның бөгеті» деп аталып келеді

***
Бүркітбай мырза, қолы ашық болған. Оның 

мырзалығы көзсіз мырзалық емес, ағайын-ның, елдің 
қамын ойлағандықтан туған мырзалыққа жатқызуға 
болады. «Аттың майын» сұрап келгендердің қолын 
қақпаған. Қанша сұрасада берген. Бірақ, атты жауыр 
қылып, немесе айтқан уәдесінде тұрмағандарға екінші 
қайтара бермеген екен. Бұл бір жағынан бұлжымас 
тәртіп болса, екінші жағынан «мырзалықтың» да шегі 
бар екенін меңзесе керек.

***
Бірде Бүркітбай жылқышылардың қосына келсе, 

жылқышылар қоста жоқ, жылқы жаққа кетсе керек. 
Қазандықтың айналасы жартылай мүжілген сүйек-
саяққа толы, шашылып жатыр екен. Осы жағымсыз 
көріністі көріп, жақтырмаған Бүркітбай:

- Е..., бұл пәтшағарлар малды бағады екен, малды 
сойып жейді екен. Бірақ осының артының сұрауының 
бар екенін білеме екен – деп ренішін білдіріпті. Бұл 
жерде Бүркітбай малды сойып жегеніне ренжімеген, 
артық ысырап қылғанына ренжіген деп түсінген дұрыс. 
Ысыраптың арты қалайда бір жұтқа әкелетінін сезген. 
Ал ондай жұттар болдығой.

***
Немесе, Бүркітбай тағы бірде күзгесалым 

жылқышылардың қосының қасынан өтіп ба-ра жатып 
соға кетпекші болады. Қосқа келсе жылқышылары 
бір тайдың терісін жаңа ғана іреп жатыр екен. Сойып 
жатқан тайға ат үстінде тұрған Бүркітбайдың көзі түсіп 
кетіп, әлгі сойып жатқан жігітті қолындағы қамшымен 
осып-осып жібереді. Сасып қалған жылқышы.

- Бай-еке, жаңа таңға жақын жылқыға қасқыр 
шауып, мына тай әлсіздіктен құлап аяғын сындырып 
алды, арам өлмесін деп сойып жатыр едік – деп 
ақталыпты.

- О, оңбағандар, мың жылқы тұрғанда көк жасық 
тайды сойып бастарыңа не күн туды. Таста аналарыңды, 
көп жылқыдан семіз байтал әкеліп сойыңдар - деп 
бұйырыпты.

Жасық, арық ет жегеннің күш-қуаты болмайтынын, 
ал күш қуат болмаса малға дұрыс қарай алмайтынын 
сезген Бүркітбайдың бұл «мырзалығы» емес, жылқы 
басын 12 мыңға жеткізу «тәсілі» деп түсінген дұрыс 
болар. Жағдайын жасасаң қай малшы да өз малындай 
қарайтынын, қазіргі тілмен айтқанда фермердің ісі 
екеніне көзіміз анық жетеді

***
Осы мақаланы жазу үстінде қазақтың заңғар 

жазушысы Мұхтар Әуезов «Абай жолы» эпопеясын 
жазғаннан кейін, өз оқырмандарымен кездескенде бір 
оқиғасы ойға оралады. Кездесудің бірінде Мұқаңа: 
«Сіздің «Абай жолы» романында Қодардың өліміне 
қатысты дерек өтірік, ол былай болған еді» деп, өзінің 
білетінін айта жөнеледі бір оқырман.

Сонда Мұқаң біраз ойланып отырып: «Сол оқиға 
болғанда Сіз соның қасында болып па едіңіз деп әлгі 
адамға қарсы сұрақ қойыпты. Ол ойланбастан: «жоқ» 
деп жауап беріпті. Мұқаң: Қодарға байланысты уақиға 
болғанда мен де олардың қатарында болған жоқ едім. 
Мен де ел аузынан естігенімді қорытып жазып отырмын 
деген екен...

***
Бұлар Бүркітбай туралы ел арасында, тіпті елден 

тыс жерлерде айтылып, ауыздан-ауызға көшіп жүрген 
әңгімелердің бір парасы ғана. Архивтік деректер жоқ 
дегенмен, Есетпен, Қарағұлмен сыйлас болса, әлгі 
«орыс ағайдың» айтқандары рас болса архивтерден 
бұл кісілер туралы (Қалдықожаны да айтып отырмын) 
деректер табылып қалатынына менің күмәнім жоқ. 
Әрине, бұл болашақтың ісі.

Жұмабай АСАРБАЕВ,  
тарихшы, ҚР Білім беру ісінің үздігі. 

Ақтөбе қаласы. 

Соңы. Басы өткен санда

ӨРКЕН Үш қоңыр

Жақында Д.А.Қонаев атындағы Еуразиялық заң 
академиясында өткен  «Қазақстан Республикасының 
мемлекеттік-құқықтық дамуының өзекті мәселелері» 
тақырыбындағы халықаралық ғылыми-теориялық 
конференция барысында осындай ой түйдік. 
Осы оқу орнының ректоры, заң ғылымдарының 
докторы, профессор Өмірәлі Шакарапұлы Жалаири,  
ҚР Конституциялық кеңесінің төрағасы Игорь 
Иванович Рогов, мәскеулік ірі ғалымдар Мацкевич 
Игорь Михайлович, Зайцев Олег Александрович, 
қырғызстандық Рахымбаев Еркимбек Нурудинович, 
Джумалиева Сейил Талантбековна, өзбекстандық 
Маткаримова Гульчехра Абдусаматовна және аталмыш 
академияның профессорлары, ғылым қайраткерлері  
өзекті мәселелер төңірегінде сөз қозғады. ҚР 
тәуелсіздігінің 25 жылдық мерейтойымен құттықтап, 
жүрек жарды ізгі тілектерін білдірген қонақтар да 
құнды ой-пікірлерін ортаға  салды.  Әрқайсысы өз 
елінің маңдай алды заңгер мамандары болғандықтан 
зерттеген тақырыптары, айтқан ұсыныстары біздің 
республикамыздағы заң ғылымын да жаңа қырынан 
жетілдіруге  ықпал етері даусыз. Қылмыстың 
жаңа түрлері, оларды әшкерелейтін және жауапқа 
тартатын заңнамалардың жоқтығы, бұл олқылық 
қоғамның іштен іріп-шіруіне соқтыруы мүмкін 
екендігі, бұған жол бермеу үшін жаңа заңнамалар 
керектігі, т.б.маңызды жайттар ашық айтылды. 
Дұрыс. Кейде өзіміз мән бермейтін, шын мәнінде 
адам тағдырын ауырлататын жайттар жиі кездеседі. 
Мәселен, үй сату, жалдау, жалға беру барысында 

Осындай ұсыныстар айтылған бұл конференцияның бір ерекшелігі – ҚР Ұлттық ғылым академиясының 
академигі, заң ғылымдарының докторы, марқұм Ғайрат Сапарғалиұлының Қазақстан мемлекеті мен 
құқықтық жүйесінің қалыптасу тарихын зерттеуге арналған еңбектерін еске ала отырып егеменді еліміздің 
заң заласында ширек ғасырда қол жеткізген табыстары, осы бағыттағы ғылыми-зерттеу жұмыстарын 
зерделеп, дамыту, ғаламдағы, қоғамдағы �згерістерге орай заңнамаларды жетілдіру мәселелері с�з болды. 
Әрине, тек Ғ.Сапарғалиев емес, кезінде атақты Қаныш Сәтпаев «Ғылымның болашағы Зимановта» деп 
жоғары бағалаған белгілі қоғам қайраткері, заң ғылымдарының докторы, профессор, ҚР Ұлттық ҒА-ның 
академигі марқұм Салық Зиманов, дәл осындай ірі қайраткер, заң ғылымдарының докторы, құқықтану 
профессоры, Халықаралық жоғары мектеп академиясының академигі марқұм Мақсұт Нәрікбаев, т.б.заңғар 
тұлғалардың әрқайсысының елімізге сіңірген еңбегі бір емес, бірнеше конференция тақырыбына �зек 
боларлықтай. Мұндай алыптарды тудырып, тәрбиелеген халқымыздың ғылымы, иншаАллаһ, жыл �ткен 
сайын �ркендей беретініне сенім артамыз.  

дағдылары қашан қалыптасар екен?.. Бізде басқа да 
қордаланған мәселелер аз емес көрінеді. Отандық 
ғалымдар да жиналған жұртты соны зерттеулерімен 
елең еткізді. Әсіресе, Д.А.Қонаев атындағы 
Еуразиялық заң академиясының азаматтық-құқықтық 
пәндер кафедрасының заң ғылымдары магистрі, 
аға оқытушысы А.С.Молдағалиеваның «Қазақстан 
Республикасында азық-түлік қауіпсіздігін реттеудің 
кейбір құқықтық мәселелері» атты баяндамасы 
жұртшылық назарын еріксіз өзіне аударды. Қазақстан 
Республикасының тамақ өнімдерінің қауіпсіздігін 

эксперименттік жануарлардың төлдері 100 пайыз өлі 
туғаны туралы ғылыми нәтиже бары белгілі. Басқа да 
дәйектерге сүйенсек, құрамында ГМО бар күнделікті 
қолданып жүрген тағамдар мен жемістердің (алма, 
банан, лимон және т.б.) зияны шаш етектен. Себебі,  
мұндай тағамдар мерзіміне қарамастан бұзылмайды, 
«сырты бүтін, іші түтін». Осы өнімдерді қандай 
мемлекеттік орган қадағалап отырғаны белгісіз. 
Өйткені, Қазақстан Республикасының 2007 жылғы 
21 шілдедегі «Тамақ өнімдерінің қауіпсіздігі туралы» 

Заңында ГМО туралы айтылмаған. Осыған орай бұл 
заңға өзгерістер мен толықтырулар енгізілуі ауадай 
қажет. 

Ғалымдар генетикалық аппараттың қолдан 
өзгертіп өсірілген өнімдері бүгінгідей қарқынмен 
тұтынушының қарнына түсе берсе, алдағы 40 жылдан 
кейін адамзат ұрпағы күрт кеміп, бүкіл биосфера 
бұзылып бітеді деген тұжырымға келуде.

«Әрине, гендік модификацияланған азық-түліктер 
– ХХ-ғасырдың биология саласындағы үлкен жетістігі, 
бұл да – инновация екендігін мойындаймыз, десек 
те, ұлт денсаулығы мен болашақ ұрпақ тағдырын 
ескеретін болсақ, өз табиғи өніміміздің құны мен 
құрамын жоғалтпайық!», – дейді А.С.Молдағалиева.

   Осы орайда Кеңес үкіметі құлап, елімізде ата 
дінге жаңадан жол ашылған кезде Пайғамбарымыз 
Мұхаммедтің, салллаллаһу аләйһи уә-сәлләм, ақырғы 
күндері (Қиямет жақын қалғанда) таза тамақ тауып 
жеу қиын болатынын айтқан хадисін оқығанымда таң 
қалғаным есіме түсті. Харам астың қандай болатыны 
түсінікті, ал, халал тағамның өзі таза болмауын ұғыну 
ауыр соққан еді. Қазір сол күндер келіп жеткендей 
ме?.. Ет, сүт, жеміс, көкөніс... бір кездегідей 
сүйсініп жейтін дәм де, ағзаға қуат берер нәр де 
жоқ. Дәріленеді десек, енді гмо деген пәле шығып 
жатыр екен. Астыққа мысықтың генін қосса, тышқан 
жоламайтын көрінеді, соны жеген адамдарда мысық 
пиғыл пайда болатынын айтады білгіштер. Ендеше 
адам азбай қайтсін... Сондықтан жас ғалымның 
ұсынысы өте орынды деп ойлаймын.  

Өкінішке орай, елімізде сауда мәдениеті 
жоғары деңгейде қалыптаспаған. Құқықтарының 
бұзылуына бірінші кезекте тұтынушылардың өздері 
мән бермейді. Мысалы, қазір төртбұрышты, сопақ, 
биік әдемі қағаз қораптармен сатылатын сүттердің 
бұрама қақпағын ашқанда беті ашық екенін көресіз. 
Оны жауып тұруға тиіс, сөйтіп, оның ешкімнің қолы 
тимеген, зауыттан шыққан беті дүкенге жеткізілгенін, 
яғни, қауіпсіз, таза өнім екенін дәлелдейтін жылтыр 
қағаздары алынып, бір бүйіріне жабысып қалады. 
Осы орайда пісірген тамағына түкірген аспазды бейне 
көрініс арқылы байқап, жұмыстан шығарған «асхана 
оқиғасы» бүкіл республикамызды дүрліктіргені еске 
түседі. Адамдардың өміріне қауіп төндіретін түрлі 
әдіс-амалдар табылып, қолдан неше түрлі жұқпалы 
ауруларды да таратып жатқан заманда осыншалық 
жайбарақаттылық, жауапсыздық, бейғамдық 
танытуға бола ма екен? Меніңше, сүт зауыттарындағы, 
т.б. жерлердегі бақылау орындары, өнімді қабылдап 
алушылар, мейлі, ол, жүргізуші не сатушы болсын, сүт, 
бал, т.б.өнімдердің ыдысқа құйылған беті сырттан 
ешкім араласпастан тұтынушыға жабық күйінде 

жеткеніне дәлел болатын жапқыштардың беріктігін, 
өз орнында тұрғандығын тексеруі керек. Ашық-
шашық екендігіне тұтынушыдан шағым түсірілсе, 
дереу жете тексеріліп, кінәлі маманға тиісті шара 
қолданылуы қажет. Меніңше, бұл да заңымызда 
бекітілген жөн. Теріс пиғылды, арам ниетті топтар 
түрлі терактілер жасап, адамға зиян тигізудің бұрын 
болмаған тәсілдері ойластырылып жатқан қазіргі 
кезеңде ұсақ-түйек демей, қауіпсіздіктің барлық 
шаралары қарастырылғаны жөн. Қарақшылардың 
кәдімгі дәріханадан  ацетон,т.б. химиялық қоспалары 
бар заттар алып, содан сан алуан жарылғыштар 
жасап, арам ойларын қарапайым жолмен қалай 
жүзеге асыратынын интернет, бұқаралық ақпарат 
құралдарынан оқып, естіп, көріп жүрміз, ендеше бұл 
да басты назарда ұстайтын мәселе. Мұндай нәрселерді 
жеке тұлғаларға мөлшермен, ал, сән, т.б.орындарға 
қажетті шамада сатып, оны пайдаланушылар 
бақылауда болғаны дұрыс-ау деп те ойлап қаламыз. 
Себебі, қазіргі таңда күтпеген сұмдықтардың орын 
алуы таңқаларлық іс емес екенін бәріміз білеміз. 
Ендеше, «сақтықта қорлық жоқ» дегендей, әр нәрседе 
қауіпсіздік шараларын бірінші кезекке қойған жөн. 
Алда адамзаттық маңызы бар шаларар тұр: Келер 
жылдың басында Алматыда өтетін универсиада 
және ЭКСПО-17. Соңғысына қатысты көпірдің құлап 
қалғаны жанға батарлық жайт. Салдыр-салақтық 
не қастандық деп ақталып-ақ жатырмыз. Мұндай 
дүниежүзілік маңызы бар мәселеге байланысты 
ақталуға, сылтау айтуға бола ма екен? Көпірді салатын 
заттардың құрамы грамына дейін есептеліп, олардың 
сапасы, үйлесімді араластырылуы, жұмысшылардың 
біліктілігі, адалдығы, жауапкершілігі, күзеті 
қатаң тексеруден өтіп, жиі назарда болса, мұндай 
масқараға қалмас па едік деген де ой келеді. Енді 
осы екі шараның ың-шыңсыз, төтенше оқиғасыз, 
елімізге пайдасы тиетіндей, қайыры болатындай 
жоғары деңгейде, абыроймен өтуін Аллаһ Тағаладан 
жалбарына тілейік. Дана халқымыз «Құдайсыз қурай 
да сынбайды», «Аллаһқа сенген құстай ұшар, адамға 
сенген мұрттай ұшар» деген ғой. Универсиада тек 
Алматы үшін ғана емес, барлық қазақстандықтар үшін 
ауыр сын, ендеше оған республика көлеміндегі тиісті 
орындар жаппай көмектескені жөн деп ойлаймын. 
Бұрынғыдай бір қалыпты ауа райы жоқ, табиғаттың 
тосын мінезі көбейді, синоптиктердің де болжамы дәл 
келе бермейді. Мемлекетіміздің абыройы үшін осы 
шараларды жұмыла көтермесе болмайтын сияқты. 
Және адамзаттық мән-маңызы зор осындай ізгі 
істерде оған жауапты адамдарға қойылатын талап 
әлдеқайда артып, елімізді ұятқа қалдырушылардан 
жай кездегіден әлдеқайда күшті есеп алынып, шара 
қолданылатыны да ескерілгені жөн-ау. Елбасымыз 
«Ұлт жоспары. Жүз нақты қадамда» былай дейді: 
«ЖАҢА ЭТИКАЛЫҚ ЕРЕЖЕЛЕРДІ ЕНГІЗУ.  Мемлекеттік 
қызметтің жаңа Этикалық кодексін жасау. Этика 
мәселелері жөніндегі уәкілетті өкіл лауазымын 
енгізу». (12-қадам). Кім біледі, осы этикалық кодексте 
лауазымына, өзіне жүктелген міндеттің салмағына 
қарай жауапкершілігі де жоғарылай түсетіні, ақталу, 
сылтау айту ұят болып саналатыны жайлы қағидалар 
да енер... 

Конференцияда болашақ заңгерлердің білікті 
маман ретінде қалыптасуына қажет факторлар 
да қарастырылды. Мысалы, Д.А.Қонаев атындағы 
Еуразиялық заң академиясындағы ардагер ұстаз 
Н.М.Могилевская өзінің көп жылдық тәжірибесімен 
бөлісті. Студенттерді ғылыми мәнерге бейімдеуде 
ақпаратпен жұмыс істеуді үйретудің қаншалықты 
маңызды екенін әңгімелеген қарт оқытушы 
мамандығына орай арнайы мәтінді таңдағанда бұл 
іс белгілі бір ахуалды қажет ететінін айтты. Осыған 
орай түрлі халықтардың заңнама мәселелері көрініс 
табатын классикалық әрі ауыз әдебиетін, студенттің 
дербес жұмыс тақырыбында тек мәлімет іздеп қана 
қоймай, атақты заңгердің өмірі жайлы әңгімелеу, 
интернетті де қолдана отырып терминологиямен үзбей 
жұмыс істеу, тәрбие-тағлым мақсатында заңгердің 
жарияланбаған кодексіне жүгіну әдістерін пайдалану 
тиімді нәтижеге қол жеткізетінін баяндады.  

Иә, тәуелсіздігіміздің қадір-қасиетін түсінген 
отандастарымыз оның баянды, қайырлы болуы үшін 
осындай түрлі шаралар, жиындар өткізіп, басқаларға 
ой салар ұсыныстарын ақтарыла айтуда. Ойды ой 
қозғайды, саясат та, экономика да, табиғат та мың 
құбылып тұрған осынау күрделі кезеңде жақсылы-
жаманды әр жаңа өзгеріске сай заңнамаларымызға 
түзету, толықтырулар енгізіліп, дами түсер. Ең 
бастысы, ел аман, жұрт тыныш болсын.

                       
   Гүлбаһрам ЖЕБЕСІН,

                             Алматы қаласы

түрлі алаяқтықтар орын алады. Онсыз да тиын санап 
жүрген жерлестеріміз бір емес, бірнеше үйді көріп, 
әрқайсысын көргені және сонда ертіп барғаны үшін 
риэлторға көру және жол ақысын төлейді. Сатып не 
жалға алса да, алмаса да. Мұны пайда табудың көзіне 
айналдырған риэлторлардың арандары ашылғаны 
сонша, көргені үшін пәленбай мың теңге алады. Бұл 
алаяқтықтың дамуына әкеп соқтырады. Өйткені, 
баспанасы нашар таныстары риэлтормен келісіп, 
үйін көруге адамдар келеді, сосын оған ұнаса да, 
ұнамаса да көру ақысын алады, табысты бөлісетін 
сияқты. Сондықтан риэлторға да, жалға берушіге 
де қатаң талап қойып, бұл заңмен бекітілуі тиіс деп 
ойлаймын. Олар сатып не жалға алушыға үйдің бүткіл 
жағдайын бүге-шігесіне дейін толық баяндап беруі, 
оған оны көрсеткен жағдайда, ұнамаса, көру ақысын 
алмауы, тек жолға кеткен шығынды төлетуі тиіс. 
Мұндай шара риэлтордың өз ісіне жауапкершілігін 
арттырып, босқа сандалмас үшін үйдің жағдайын өзі-
ақ толыққанды біліп алар еді. Сондай-ақ қандай да 
бір баспананы таза өткізген дұрыс. Әйтпесе, пәтер 
жалдаушы өзіне дейін тұрғандар ластап кеткен үйді 
бастан-аяқ тазалап, тіпті, темекі, т.б.жағымсыз иіске 
тұншыққандықтан қатты аяз болса да есік, терезесін 
ашып, желдетіп алуға мәжбүр болады. Кейде тұрғын 
үйлердің есік алдында, тіпті, терезе түбінде тұрған 
темір тұлпарлар жөнсіз түтіндетіп, ауаны ластайды, 
тұрғындар улы иістен сақтану үшін терезе ашуға да 
қорқады. Экологиялық мәселелер ушығып тұрған 
кезде онсыз да лас ауаны одан сайын былғамас үшін 
осындай жауапкершілігі жоқ көлік иелеріне айып-пұл 
төлететін заң шығарса, артық болмас еді.  

Иә, мәдениеті, адамгершілігі, сана-сезімі төмен, 
өзі біліп басқалардың құқығын сыйлай алмайтын 
адамдарды заңмен тәрбиелемесе болмайтын сияқты. 
Бір мемлекеттің азаматтары болғандықтан өзара 
сыйласу, іш тартып, көмектесуге дайын тұру, құрметтеу 

құқықтық қамтамасыз ету мәселелері және ГМО 
(гендік модификацияланған организм) өнімдерінің 
зиянды салдарын қарастырған баяндамашы қазіргі 
таңда елімізге киім-кешек, азық-түлік, жемістер, 
цитрус және т.б. тамақ өнімдерінің басым көпшілігі 
Қытай, Ресей және т.б. шет мемлекеттерден 
тасымалданатынын, олардың қауіптілігі – құрамында 
ГМО, яғни биотехнологиялық әдістермен генетикалық 
құрамы өзгертілген организмдер болуында, 
жарамдылық мерзімінен тыс ұзақ сақталуында 
екендігіне тоқталды.  

ГМО, яғни бір организмнің генін басқа бір 
өсімдіктің немесе жануардың ДНК-сына енгізіп, 
трансгенизация жасағанда ағзаның (организмнің) 
кейбір табиғи қасиеттері өзгертіледі. Мысалы: картоп 
генінің қатарына сарышаян генін  қосу нәтижесінде  
ешқандай жәндік жемейтін картоп түрі, қызанаққа 
солтүстік камбаласының генін қосудан аязға 
төзімді, үсімейтін қызанақ түрі, жалпы аязға төзімді, 
жәндіктер жемейтін, құрт түспейтін, ұзақ сақталатын, 
тағысын-тағы қасиеттері бар түрлер алынады. 

ГМО-ның адам денсаулығына әсері әлі толық 
зерттеліп бітпесе де,  ғалымдар оның адамзат 
баласының денсаулығына зияны мен пайдалы тұстарын 
зерттеуде екіжақты көзқарас қалыптастыруда. Соның 
зиянды тұстары, біріншіден, өте қауіпті аллергиялық 
реакциялардың пайда болуы. Мысалы: АҚШ-та 
адамдар ГМО өнімдерін еркін қолданады. Аллергиямен 
ауыратындар саны 70%  құрайды. Ал, Швецияда 7%, 
бұл өнімдерді қолдануға тыйым салынған. Екіншіден, 
трансгенді өнімдерді пайдалану  асқазанның 
сілемейлі қабатының құрылымын бұзады, қорғаныс 
қабылетін (иммунитетті)  төмендетеді. Үшіншіден, 
ісік ауруларының  көбеюіне  себепкер болады. 
Жасушаларды мутацияға ұшыратады. Төртіншіден, 
әйелдер мен ерлердің бедеулігі мен белсіздігіне 
әкеліп соғуында. Мысалы, ГМО-жүгері беріп асыраған 

Қазақстан Республикасының Тұңғыш Президенті 
- Елбасының кітапханасының Талдау орталығы 
«Назарбаевтың моделі» кітабының тұсаукесерін 
�ткізді. Қазақстан Республикасы Тәуелсіздігінің 25 
жылдығына арналған жаңа туындының авторлары 
- Махмұт Қасымбеков, Бақытжан Темірболат, Тимур 
Шаймергенов. 

Кітаптың тұсаукесер рәсіміне Қазақстан 
Республикасының Президенті Кеңсесі өкілдері, мемлекет 
және  қоғам қайраткерлері, сарапшылар, ғалымдар 
мен ақын-жазушылар, жоғары оқу орындарының 
студенттері қатысты. «Бұл кітап - біздің жас мемлекеттің 
табыс кілті жайлы сыр шертеді. Авторлар дәстүрлі 
тарихи-хронологиялық жолды таңдамады. Кітапта 
нақты мысалдармен қазақстандық жолдың іргетасын 
қалаған және жас мемлекеттің табысты дамуына 
жол ашқан Елбасының басқарушылық шешімдерінің 
алгоритмі арнайы әзірленген инфографикалардың 
көмегімен көрсетіледі. Авторлар күрделі ішкі және 
сыртқы жағдайда дамудың даңғыл жолына түскен 
жас мемлекетті басқарудың нәтижелі жүйесін 
«Назарбаев моделі» деп атайды. Бұл қазақстандық 
көшбасшының саясатын мемлекеттік менеджмент 
теориясы мен практикасы арқылы тереңнен зерделеу 
болып табылады.  Жиынға қатысушылардың сөзінше, 
тәуелсіздіктің бастапқы жылдарынан саяси және 

Талдықорғандағы «Жастар» Спорт сарайында 
«Тәуелсіздік - тұғырым» атты Алматы облысы 
Мәдениет күндерінің қорытынды гала-концерті 
�тіп, аудан, қалаларының мәдениет күндерінің 
қорытындысы бойынша Қарасай ауданы Бас 
жүлдеге ие болып, «Лада Ларгус» авток�лігі мен 
облыс әкімінің алғыс хатына ие болды. Сондай-
ақ алғыс хаттар мен сомасы 550 мың теңгелік 
сертификаттар �зге де барлық аудан, қалаларға 
берілді.

Шара Тәуелсіздіктің 25 жылдығына арналған 
түрлі-түсті жарық эффектілерімен, ерекше сипатта 
қойылған театрландырылған көрініспен басталды. 
Жиналғандарды облыс әкімі А.БАТАЛОВ құттықтады:

- Мемлекет қолдауының нәтижесінде Алматы 

облысында мәдениет саласының дамуына ерекше 
назар аударылады. Жылдан жылға бөлінетін қаржы 
көлемі артып, соның арқасында мәдени нысандар 
салуға, күрделі жөндеуге, материалдық-техникалық 
базаларын жаңартуға, кадрлық құрамын жақсартуға, 
түрлі шаралар өткізуге мүмкіндік туды. Мұның 
бәрі біздің бай рухани мұрамызды сақтауға, жаңа 
таланттардың көзін ашуға ықпал етті. Осыған 
байланысты Алматы облысында аудан, қалалардың 
мәдениет күндерін өткізу дәстүрлі шараға айналған.
Осы мәдениет күндеріне атсалысып, қатысып, 
биік деңгейде өнер көрсеткен ұжымдарды бүгін 
марапаттап отырмыз. Бұл марапат сіздерге Қазақстан 
Тәуелсіздігінің 25 жылдығына орай үлкен сый болады 
деп ойлаймын, - деді облыс басшысы.

Қазақстан Республикасы Тәуелсіздігінің 25 
жылдығына орай Талдықорғанда 25 үздік журналист 
марапатталды. Олардың бәрі де облыс әкімінің 
жүлдесі үшін жыл сайын дәстүрлі түрде �ткізілетін 
журналистер байқауының I орын жүлдегерлері 
атанып, дипломдар мен ақшалай сыйлыққа ие 
болды. Сонымен қатар тағы 51 журналист II және III 
дәрежелі дипломмен және ақшалай сыйлықтармен 
марапатталды. 

25 ЖУРНАЛИСТ 
МАРАПАТТАЛДЫ  

Журналистерді құттықтаған облыс әкімі А.БАТАЛОВ 
облыстың, соның ішінде Талдықорған қаласының 
дамуына қысқаша тоқталып, алдағы жоспарлары жайлы 
айтып берді.

- Мемлекет басшысының берген тапсырмаларының, 
мемлекеттік бағдарламалардың жергілікті жерде қалай 
орындалып жатқанын жазып та, көрсетіп те келесіздер, 
атқарылып жатқан игі істердің ішінде жүрсіздер. Сол 
үшін сіздерге ризашылығымды білдіремін. Біздің 
бірлесіп атқаратын іс-шараларымыз әлі деп көп болады 
деп ойлаймын, - деді А.Баталов құттықтау сөзінде.

Сондай-ақ журналистер атынан «Жетісу» газетінің 
бөлім меңгерушісі Қуаныш Тұңғатар, «Айқын» газетінің 
меншікті тілшісі Болат Абаған, «Огни Алатау» газетінің 
тілшісі Татьяна Демидова сөз сөйледі.

Жалпы байқауға республикалық, жергілікті БАҚ 
өкілдерінен 114 өтініш келіп түскен. Оның ішінде 
578 мақала, 110 бейнесюжет пен 94 фотоматериал 
қабылданған.

Бұл байқауда журналистердің «100 нақты қадам» 
Ұлт жоспарының, Қазақстан 2050 Стратегиясының, 
мемлекеттік бағдарламалардың жүзеге асырылу барысы 
жайлы материалдары сарапқа салынды. 

ҚАРАСАЙ 
АУДАНЫНЫҢ 
МӘДЕНИЕТІ 

ОЗЫҚ ШЫҚТЫ 

 «НАЗАРБАЕВ МОДЕЛІ» 
экономикалық жүйелері тиімді, тұрақты Қазақстанды 
құру мемлекетті дамытудың басты бағыттарының біріне 
айналды.  Оның аясында тарихи таңдау демократиялық 
өркендеуге және нарықтық экономикаға түсті. 
Экономиканы және саяси жүйені реформалауда қол 
жеткен жетістіктердің арқасында қазақстандық модель 
заманауи демократиялық мемлекетті құрудың тиімді 
және өнегелі үлгісі саналуы заңды. Бұл мемлекеттік 
құрылыстың маңызды кезеңдерінде, Елбасының 
стратегиялық реформаларында, маңызды шешімдері 
мен бастамаларында кешенді түрде көрініс тауып отыр. 
Жаңа әдіс. Тек дәйекті деректер, талдау және қатерлер 
мен стратегиялық менеджментті бағалау тұрғысынан 
түсіндіру. Жаңа көзқарас. Қазақстанды «Назарбаев 
үлгісімен» басқару технологиясы арқылы еліміздің 
көпшілікке белгілі тарихы жаңаша түрде ұсынылып 
отыр. Жаңаша беру. Қазақстанның қазіргі тарихы 
туралы жан-жақты анықтамалық материал, бірегей 
және арнайы дайындалған инфографика, деректерді 
кәсіби түрде жеткізу. Жаңа үлгі. Ғылыми-көпшілік 
жанр үшін дәстүрлі емес оқуға ыңғайлы көлем және 
дизайнерлік рәсімдеу қарастырылған. «Назарбаев 
үлгісі» кітабы - Елбасы кітапханасының және Қазақстан 
Республикасы Президенті Кеңсесінің бірлескен жобасы. 
Оның негізінде бірегей мұрағат құжаттарын жүйелеу 
және ғылыми айналымға енгізу мақсаты қойылып 
отыр.   Президент Кеңсесі бірнеше жыл қатарынан ірі 
баспа жобаларына бастамашылдық танытып, жүзеге 
асыруда. Олардың арасында 1990-2015 жылдарды 
қамтитын 21 томдық «Қазақстан Республикасының 
Тұңғыш Президенті Нұрсұлтан Назарбаев. Қызмет 
хроникасы»  қазақ және орыс тілдерінде жарық көрді. 
Оның кезекті томы келесі жылы жарық көреді. Махмұт 
Қасымбековтың авторлығымен Елбасының өмірі мен 
қызметіне арналған өмірбаяндық басылымдар, «Біздің 
Президент» кітабы, «Елін сүйген, елі сүйген Елбасы» 
кітабы, «Тұңғыш» Қазақстан Президенті туралы очерктер 
жарық көрді. Жиын барысында Елбасы кітапханасының 
атқарушы директоры Бейсембай Жұмабеков: «Жаңа 
басылым экономикасы қарқынды түрде дамуға бет 
алған мемлекеттердегі түбегейлі өзгерістер мен 
жаңғырулар тәжірибесіне қызығушылық танытатындар 
үшін пайдалы болмақ», - деп атап өтті.  Тәуелсіздіктің 
мерейлі белесіне арналған құнды кітаптың алғашқы 
даналары жиынға қатысушыларға тарту етілді.    

БОЛАШАҚҚА ҮНДЕЙТІН КІТАП ҚАНА ӨМІРШЕҢ
Өмір – ұстаз, өнеге, үлкен тәжірибе мектебі екенін 

әр сәт сайын сезініп келеміз. Даналардан шыққан сөзге 
мән берсек, Өмір мен уақыт – адамға берілген шетсіз 
де шексіз мүмкіндіктер, әрі қызық та  қимас ғажайып 
та ғаламат, сәулелі сәттер болып табылады. Міне, 
осындай Өмір мен Уақыттың қадір-қасиетін, бағасын 
өзінің өмірлік бағдаршамы еткен  тұлғалардың бірі де 
бірегейі – Әсипат Сауытбекқызы ӘЛМЕТОВА.

Әсипат Сауытбекқызы – еңбек  мекенін ізденіс 
пен шығармашылық мекеніне айналдыра білген, 
туысына сыйлы, әріптесіне қымбатты, ұстанымы берік, 
білікті маман, ұлағатты ұстаз, тынымсыз еңбектің 
майталманы, үздік дәріскер, жаңашыл педагог. 
«Лингвомәдениеттану негіздері»атты жаңа оқу құралын 
Әсипат Сауытбекқызының ұзақ жылғы оқытушылық 
еңбегі мен ғылыми ізденістерінің нәтижесі,оқыту ісі 
мен ғылыми ізденісті ұштастыруға ұмтылған белесті 
бір сәті деп танимыз. Бұған дейін де ғалым-ұстаздың 
бірнеше оқулығы, оқу-әдістемелік құралдары және 
бірнеше монографияларыжарық көрген болатын.
Әсипат Сауытбекқызының жаңа оқулығын оқи отырып, 
өз түйгенін терең оймен, зерделі сөзбен, ғылыми 
дерек пен дәйектер негізінде байытылып, шешен 
тілмен жеткізген талғампаз да сырбаз, талдампаз 
білімі біліктілікпен ұштасқан, табиғатынан адалдықты 

сүйетін, еңбоққорлықты жоғары бағалайтын қалам 
ұстаған ғалым-қайраткерді көреміз.

Оқу құралы ұсынған әрбір теориялық материалдың 
ғылыми дәлелдермен түсіндірілуі қаншалықты 
мазмұнды болса, айтылған пікірлерді дәлелдеу үшін 
келтірілген мысалдар да соншалықты нақты беріліп, 
ұтымды шыққан. Оқу құралы соңында берілген 
лингвомәдениеттанулық құзыреттілікті қалыптастыруға 

бағытталған жаттығулар жүйесі, қосымшасында 
берілген тест тапсырмалары, көркем мәтінді талдау 
үлгілері, практикалық сабақтар мен оларға ұсынылған 
тапсырмалардың түрленуі де оның әдістемелік 
ұстанымдар мен талаптарға жауап бере алатынын 
көрсетеді. Оқу құралы ғылыми мәліметке бай болуымен 
бірге әлемнің тілдік бейнесінің мәдени білімдер жүйесі 
түрінде әлемнің лингвомәдениеттанулық бейнесіне 

дейін тереңдей алатынын көрсеткен. Сондай-ақ оқу 
құралы оқыту үрдісінде мәдениеттің тілдік таным мен 
оның оқыту объектісіне айналатынын ұқтыруды мұрат 
ете отырып, осы мақсатқа жеткен де. Қорыта келе, 
оқу құралын студенттердің, магистранттардың, жалпы 
кез келген тілші-ғалымдардың лигвомәдениеттанулық 
білімін жетілдіру мақсаты үшін маңызды еңбек деп 
бағалауға болады.

Әсипат Сауытбекқызы тіліміздің көркемдік құпиясы, 
бейнелілігі туралы былай деген еді: «Адам өз ойын 
тіл арқылы жеткізеді. Сондықтан тілде ойды жеткізу 
үшін қажет шығармашылық қабілет бар. Тіл мен 
мәдениет байланысты, сондықтан тіл ұлттық мәдениет 
жетістіктерін сақтап қана қоймай, көркем ойды кестелі 
сөзбен құрап беруші де». 

Өзбек жазушысы Мұса Айбек: «Кітап – адамзат 
ақыл-ойының інжу-маржанын бойына жинайды да, 
оларды ұрпақтан-ұрпаққа жеткізеді, біз бір уыс күл 
топыраққа айналамыз, ал кітаптар дәл бір темір мен 
тастан қашалып жасалған ескерткіштердей ғасырлар 
бойына сақталады». Шынымен де, жапырағын жайған 
бәйтерек ағаш саясы ұрпақтан-ұрпаққа жалғасады, 
сол сияқты кітап та мәңгілік рухани асыл қазына. 
Оқырмандарына жол тартқан «Лингвомәдениеттану 
негіздері» атты оқу құралы жастарға білім мен тәрбие 
беріп, жол сілтейтін еңбектердің бірі болады деп 
сенеміз. 

Соңы. Басы 1-бетте

Солтүстік Қазақстан облысында «Елімнің 
бақытын тербеткен Тәуелсіздік» байқауы 
қорытындыланды. Гала-концертте облыс әкімі 
Ерік СҰЛТАНОВ Тәуелсіздік жылдары мәдениет 
саласы бюджетінің 10 есе ұлғайғанын атап �тті. 
Ұжымдардың материалдық-техникалық базасы 
жақсарып, концерттік және гастрольдік қызметті 
қаржыландыру к�лемі �сті. 

«Сіздер жас ұрпақты рухани тәрбиелеуге өлшеусіз 
үлес қосып келесіздер, облысымыздың мәдени мұрасын 
сақтап, көбейтудесіздер», - деді өңір басшысы. Жыл 
басынан бері облыстың барлық аудандарында ҚР 
Тәуелсіздігінің 25 жылдығына арналған байқау жүрді. 
Мәдениет мекемелері «Облыстың үздік музейі», «Үздік 
медиатека», «Үздік архив» және «Үздік ауылдық 
мәдениет мекемесі - 2016» номинациялары бойынша 
сынға түсті.   Нәтижесінде, облыс музейлері арасынан 
1 орынды Ш.Уәлиханов атындағы Сырымбет тарихи-
этнографиялық музейі және Есіл аудандық музейі алды. 
Оларға облыс әкімі 500 мың теңге сертификаттарын 
табыстады. Үздік медиатека бойынша Ақжар аудандық 
кітапханасы мен Жамбыл ауданы Жаңажол ауылының 
кітапханасы марпатталды. Олар 200 мың теңгелік 

ӘКІМ ТЕАТРҒА 10 МЛН ТЕҢГЕНІҢ 
СЕРТИФИКАТЫН ТАБЫСТАДЫ 

сертификатқа ие болды. Бұл номинацияның бас 
жүлдесі және 300 мың теңге сертификаты  Тимирязев 
аудандық кітапханасына берілді.   Қызылжар 
ауданының архиві жылдың үздік архиві деп танылды. 
Ерік Сұлтанов архив өкіліне жарты миллион теңге 
сертификатын табыс етті. Үздік ауылдық мәдениет 
мекемесі - 2016» номинациясында Шал ақын ауданы 
топ жарды. СҚО әкімі жеңімпаздарға 1,5 миллион 
теңгелік сертификат берді. Номинация бойынша гран-
при жүлдесін Айыртау ауданы жеңіп алып, 2 миллион 
теңге сертификатына ие болды. Гала-концерттің 
шарықтау шегі мерейлі 130-театр маусымын ашқан 
Н.Погодин атындағы Солтүстік Қазақстан облыстық 

орыс драма театрын 10 миллион теңгемен марапаттау 
сәті болды. Облыстың әлеуметтік-экономикалық 
дамуына елеулі үлес қосып, қоғамдық өмірге белсенді 
қатысқаны үшін мәдениет саласының үш қызметкері 
облыс әкімінің мақтау қағазымен марапатталды. СҚО 
мәдениет саласында 595 кәсіпорын мен ұйымдар 
бар. Оның ішінде - 3 театр, бір филармония, халық 
шығармашылығы орталығы, 12 музей, 15 мұрағат, кино-
бейне қоры, 255 клуб пен мәдениет үйі, 318 кітапхана 
бар. Мәдениет саласында 2,5 мың адам жұмыс істейді.   


